
ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᑐᕐᑎᐅᕗᖅ 60,000-ᓄᑦ ᐃᓄᓐᓄᑦ ᑲᓇᑕᒥᐅᓄᑦ, ᑖᒃᑯᐊ ᓄᓇᖃᕐᑐᑦ ᓯᑕᒪᓂ ᓄᓇᓂ ᐊᕕᑦᑐᑕᐅᓯᒪᔪᓂ ᑲᓇᑕᐅᑉ ᐅᑭᐅᕐᑕᑐᖓᓂ,
ᐃᓄᕕᐊᓗᐃᑦ (ᓄᓇᑦᓯᐊᒥ), ᓄᓇᕗᑦ, ᓄᓇᕕᒃ (ᑯᐯᑉ ᑕᕐᕋᖓ) ᐊᒻᒪᓗ ᓄᓇᑦᓯᐊᕗᑦ (ᓛᐸᑐᐊᑉ ᑕᕐᕋᖓᓂ). ᑖᒃᑯᐊ ᐃᓘᓐᓇᖏᑦ ᑌᔭᐅᔪᑦ ᐃᓄᐃᑦ ᓄᓇᖓᑦ, ᐊᓂᕐᕋᕗᑦ
ᑲᓇᑕᒥ. 53 ᓄᓇᓖᑦ 35%-ᒥᒃ ᑲᓇᑕᐅᑉ ᓄᓇᖁᑎᖓᓃᑦᓱᑎᒃ 50%-ᒥᓗ ᑕᕆᐅᑉ ᓯᓈᓃᑦᓱᑎᒃ.

ᑖᒃᑯᐊ ᓄᓇᑖᕐᓂᒧᑦ ᐊᖏᖃᑎᒌᒍᑎᑕᖏᒃ ᐃᓄᐃᑦ ᓄᓇᖓᓐᓂ ᑐᖕᖓᕕᓪᓚᕆᐅᔪᑦ ᐱᓇᓱᐊᕐᑕᑎᓐᓂ ᑎᓕᔭᐅᓯᒪᐅᑎᑦᑎᓄᑦ. ᑖᒃᑯᐊ ᓄᓇᑖᕐᓂᒧᑦ ᐊᖏᖃᑎᒌᒍᑎᐅᓯᒪᔪᑦ
ᓴᐳᒻᒥᔭᐅᓂᖃᕐᑐᑦ ᐱᖁᔭᕐᔪᐊᑎᒍᑦ ᐊᕕᑦᑐᓯᒪᓂᕐᒥ 35-ᒥ 1982-ᖑᑎᓪᓗᒍ ᐱᖁᔭᕐᔪᐊᖑᕐᑎᑕᐅᓯᒪᔪᑦ, ᐱᓇᓱᐊᖃᑎᖃᖏᓐᓇᓱᑕᓗ ᑲᕙᒪᓂᒃ
ᐱᓂᐊᕐᓂᕋᐅᑎᒋᓯᒪᔭᖏᓐᓂᒃ ᐊᑐᓕᕐᑎᓯᓂᕐᒧᑦ. ᓴᕐᕿᑎᑕᐅᓂᕆᓯᒪᔭᒥᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ᐱᒍᓐᓇᐅᑎᒋᔭᐅᔪᓂᒃ ᐱᒐᓱᐊᕈᒪᔭᖏᓐᓂᓗ ᐃᓄᐃᑦ ᑲᓇᑕᒥ
ᐱᔭᖃᕋᓱᐊᖏᓐᓇᓕᒫᕐᑐᖅ ᑲᕙᒪᓂ ᑭᒡᒐᑐᕐᑐᓕᒫᓂᓪᓗ ᐃᓄᐃᑦ ᓄᓇᖓᓐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᒪᓕᒐᓕᐅᕐᓂᓂᒃ, ᐱᓇᓱᒍᑎᑦᓴᓂᒃ, ᐱᒍᑦᔨᒍᑎᓂᓪᓗ ᑲᒪᒋᔭᖃᓲᑦ ᐃᓄᓕᕆᓂᕐᒨᓕᖓᔪᓂᒃ, ᐃᓗᕐᖁᓯᕐᒧᑦ, ᐱᓂᐊᓂᕐᓕᕆᓂᕐᓄᑦ ᐊᕙᑎᓕᕆᓂᕐᒧᓗ
ᐃᓄᖁᑎᑦᑕ ᓵᖕᖓᒋᐊᖃᖃᑦᑕᑕᖏᓐᓂᒃ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᐅᓚᑕᐅᔪᖅ ᑲᑎᖕᖓᔨᒥᓄᑦ ᐅᑯᓄᖓ:

   •  ᐃᓄᕕᐊᓗᐃᑦ ᑲᑎᖕᖓᔨᖏᑦᑕ ᐊᖓᔪᕐᖄᖓ

   •  ᒪᑭᕝᕕᐅᑉ ᐊᖓᔪᕐᖄᖓ

   •  ᓄᓇᕗᑦ ᑐᖕᖓᕕᖓᑕ ᐊᖓᔪᕐᖄᖓ

   •  ᓄᓇᑦᓯᐊᕗᑦ ᑲᕙᒪᖓᑕ ᐊᖓᔪᕐᖄᖓ

ᓂᕈᐊᕈᓐᓇᑐᓄᑦ ᐃᓚᐅᑦᓱᑎᒃ ᐱᓇᓱᐊᖃᑎᐅᓲᖑᒻᒥᔪᑦ, ᐅᑯᐊ ᓂᕈᐊᕈᓐᓇᐅᑎᖃᕋᑎᒃ ᑲᑎᖕᖓᔨᓄᑦ ᐃᑦᓯᕙᖃᑎᐅᖏᓐᓇᓲᑦ:

   •  ᐃᓄᐃᑦ ᓯᓚᕐᔪᐊᒥᐅᑦ ᑲᑎᖕᖓᔨᖏᑦᑕ ᐊᖓᔪᕐᖄᖓ

   •  ᐸᐅᒃᑑᑏᑦ ᐊᕐᓀᑦ ᑲᑎᖕᖓᔨᑦ ᑲᓇᑕᒥ ᐊᖓᔪᕐᖄᖓ

   •  ᐃᓄᐃᑦ ᐅᕕᒃᑫᑦ ᑲᓇᑕᒥ ᑲᑎᖕᖓᔨᖏᑦᑕ ᐊᖓᔪᕐᖄᖓ

ᓱᕐᕋᑕᐅᓯᒪᔪᐃᓐᓇᐅᔪᒍᑦ ᕿᕕᓐᓂᒧᑦ. ᕿᒪᑦᑎᒋᓯᒪᔭᑦᑎᓂᒃ ᐃᓱᒪᓲᖑᔪᒍᑦ ᑭᑦᓴᓂᕐᔪᐊᒥᓪᓗ ᐃᑉᐱᓂᐊᒍᑎᒋᑦᓱᒋᑦ ᖃᐅᓯᒪᑦᓱᑕ ᐃᓅᖃᑎ -

ᒋᓚᐅᕐᓯᒪᓂᐊᕈᓐᓀᕋᑦᑎᒋᑦ. ᐊᓯᐅᔨᖃᑦᑕᓂᕗᑦ ᐅᖁᒣᑦᑑᓲᖅ ᐅᖄᒍᑎᒋᒐᓱᒋᐊᖓ, ᑭᓯᐊᓂ ᓇᕝᕚᖃᑦᑕᑐᒍᑦ ᐅᖓᑖᓄᑦ ᐊᓂᒍᕈᓐᓇᓯᑦᓱᒋᑦ ᓵᖕᖓᓱᒋᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᓯᕗᓪᓕᐸᐅᑦᔨᓂᐊᕐᐳᖅ 2016-2019 ᐱᓇᓱᐊᕐᑕᐅᓂᐊᕐᑎᓗᒍ ᐅᓇᑕᒡᒑᑕᐅᓯᒪᔪᓂ ᓯᕗᓂᑦᓴᓕᐅᕈᑎᐅᔪᓂ

ᐊᐅᓚᑦᔭᕆᐊᕈᑎᐅᓂᐊᕐᑐᓂᓪᓗ ᐃᓄᐃᑦ ᕿᕕᓐᓂᒥᒃ ᐊᑐᕐᑎᑌᓕᒐᓱᐊᕐᓗᒋᑦ. ᕿᕕᖃᑦᑕᓂᖅ ᐊᑑᑎᖕᖏᑑᒍᓐᓇᒪᑦ ᐃᓄᓕᒫᓄᑦ ᑲᑉᐱᐊᓇᕐᑐᒦᒍ -

ᑎᐅᓯᖃᑦᑕᑐᖅ ᓄᓇᓕᓐᓂ, ᐃᓄᐃᓪᓗ ᑲᓇᑕᒥ ᕿᕕᑦᑎᓯᑦᑌᓕᓂᕐᒧᑦ ᓯᕗᓂᑦᓴᓕᐅᕈᑎᖓ ᐊᑐᕐᓗᒍ, ᑕᒪᑐᒥᖓ ᓵᖕᖓᓯᓂᐊᕐᖁᒍᑦ ᓱᓕᓪᓚᕆᑦᑐᓂᒃ

ᑐᖕᖓᕕᖃᕐᓗᑕ, ᐃᓄᑐᐃᓐᓇᓅᓕᖓᔪᓂᒃ ᐊᐅᓚᑦᔭᕆᐊᕈᑎᐅᒍᓐᓇᑐᓂᒃ ᐃᓅᖃᑎᒌᓐᓂᑎᓐᓂᒃ ᐱᕙᓪᓕᕈᑎᐅᒍᓐᓇᑐᓂᒃ. ᐊᑐᓕᕐᑎᑕᐅᑎᓪᓗᒋᑦ

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑎᖏᑦ ᐱᒻᒪᕆᐅᑦᓱᓂ ᐱᓇᓱᐊᕈᑎᑦᓴᐅᕗᖅ ᕿᕕᖃᑦᑕᑐᑦ ᐃᑭᓪᓕᐅᒥᑎᒐᓱᐊᕐᓗᒋᑦ

ᐃᓄᑐᐃᓐᓇᓂ ᑲᓇᑕᒥ ᖃᓄᐃᓕᖓᓂᐅᔪᓄᑦ ᐳᒃᑭᓂᕐᓴᐅᓗᓂᓗᓐᓃᑦ ᑎᑭᐅᑎᖁᓪᓗᒍ.

ᖃᐅᔨᒪᔪᐃᓐᓇᐅᔪᒍᑦ ᓯᕗᓪᓕᕗᑦ ᕿᕕᓐᓂᒥᑦ ᐊᑑᑎᖃᑦᑕᓯᒪᓪᓗᐊᖏᒋᐊᖏᓐᓂᒃ. ᐃᓅᓯᕐᒥ ᐅᖁᒣᓪᓕᐅᕋᓗᐊᕋᒥᒃ ᐊᓂᒎᑎᖃᑦᑕᓯᒪᔪᑦ ᐊᑦᔨᐅᖏᑦᑐᓂᒃ

ᐊᑑᑎᒐᓗᐊᕐᓱᑎᒃ ᐅᓪᓗᒥᐅᓕᕐᑐᖅ ᐃᓚᒌᑦ ᐊᑑᑎᕙᑦᑕᖏᓐᓄᑦ. ᓯᕗᓪᓕᕗᑦ ᓲᖑᔫᓚᐅᔪᑦ ᓴᐱᕐᑌᑑᑦᓱᑎᒃ ᐅᖁᒣᑦᑐᑎᒎᕋᓗᐊᕋᒥᒃ ᐊᓂᒎᑎᕙᑦᓱᑎᒃ, ᑌᒣᒪᑦ ᐅᓪᓗᒥ

ᑕᒫᓃᓚᕿᕗᒍᑦ. ᐃᓅᖃᑎᑦᑎᓂᒃ ᐅᖁᒣᑦᓴᑐᓂᒃ ᐃᑲᔪᕆᐊᖃᕐᐳᒍᑦ — ᐱᓗᐊᕐᑐᒥᒃ ᐅᕕᒃᑲᓂᒃ — ᓴᐳᒻᒥᓯᐊᕐᓗᒋᑦ ᓲᖑᔫᖁᓗᒋᑦ ᓴᐱᕐᑌᑑᓗᑎᓪᓗ ᐃᓅᓯᕐᒥᓂ.

ᓯᕗᓂᑦᓴᓕᐅᕈᑏᑦ ᐱᓇᓱᐊᕈᑎᑦᓴᓕᐊᖑᓯᒪᕗᑦ ᕿᕕᖃᑦᑕᓂᕐᒥᒃ ᓯᕗᕐᖐᓯᒪᒐᓱᐊᕐᓂᒧᑦ ᖃᓇᑕᓕᒫᒥ, ᓄᓇᓕᓕᒫᑎᒍᑦ ᓄᓇᓕᑦᑎᒍᓪᓗ. ᓴᐳᒻᒥᒍᑎᖃᕐᓂᐊᑐᑦ ᓄᓇᓕᓐᓂ

ᓄᓇᓕᓕᒫᑎᒍᓪᓗ ᕿᕕᑎᑦᓯᑌᓕᓂᕐᒧᑦ ᐱᓇᓱᐊᕐᑕᐅᖃᑦᑕᕇᕐᑐᓄᑦ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐃᓄᐃᑦ ᑐᑭᓯᒪᔭᖏᓐᓂᒃ ᐊᑕᐅᓯᖕᖑᑎᑦᓯᒍᑎᐅᔪᑦ ᓱᒧᑦ ᐃᓅᖃᑎᕗᑦ ᕿᕕᓐᓂᒦᓯᖃᑦᑕᒪᖔᑕ, ᖃᓄᕐᓗ

ᐃᑲᔪᕐᑕᐅᒍᓐᓇᒪᖔᑕ ᐅᓇᑕᒡᒑᓗᒋᑦ ᐱᑦᔪᑎᖏᑦ ᕿᕕᓐᓂᐅᔭᕐᑐᓗ ᖃᓄᐃᓘᕐᑕᐅᒍᓐᓇᒪᖔᑕ ᑕᒪᑐᒥᖓ ᐊᑑᑎᒍᒪᓕᕐᐸᑕ ᐊᓕᐊᓇᖕᖏᑐᒻᒪᕆᒻᒥᒃ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑐᖕᖓᕕᖃᕐᓂᐊᑐᑦ ᐱᓇᓱᐊᖃᑎᒌᓐᓂᑎᓐᓂᒃ ᐊᑑᑎᖃᑦᓯᐊᓂᐊᕈᑎᒃ ᑲᓇᑕᓕᒫᒥ, ᓄᓇᓕᓕᒫᓂ

ᓄᓇᓕᓐᓂᓗ ᐱᓇᓱᐊᖃᑎᒌᓐᓂᕆᓂᐊᕐᑕᑎᒍᑦ. ᐃᓄᑐᐃᓐᓇᓕᒫᓄᑦ ᑖᒃᑯᐊ ᑎᑭᐅᑎᑦᓯᐊᖁᒐᑦᑎᒋᑦ. ᓵᖕᖓᓯᒍᑎᒋᒐᓱᐊᕐᓂᐊᑕᕗᑦ ᐊᑐᕐᓂᖃᑦᓯᐊᓂᐊᕐᐸᑕ,

ᐱᕕᑦᓴᖃᕆᐊᖃᓚᖓᔪᖅ, ᑮᓇᐅᔭᖃᕐᓗᓂ ᐱᓇᓱᐊᕈᒪᓂᓪᓚᕆᒻᒥᓗ ᐃᓅᖃᑎᒌᑎᒍᑦ ᓇᓪᓕᖁᐊᕇᓐᓂᒥᒃ, ᓄᓇᓕᒻᒥ ᐊᑦᑕᓇᕐᑐᒦᑎᑦᓯᑌᓕᓂᕐᒥᒃ ᐃᓗᕐᖁᓯᐅᓪᓗ

ᑲᔪᓯᑎᑕᐅᓂᖓᓂᒃ.

ᐊᒥᓱᑦ ᐃᑲᔪᕐᓯᓯᒪᔪᑦ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐱᓇᓱᐊᕐᑕᐅᑎᓪᓗᒋᑦ. ᓇᑯᕐᒥᕈᒪᕗᖓ ᐃᑲᔪᕐᓯᓯᒪᔪᓂᒃ ᐃᓄᐃᑦ ᑕᐱᕇᑦ ᑲᓇᑕᒥ

ᑲᑎᖕᖓᔨᖏᓐᓂᒃ, ᐃᓄᐃᑦ ᑲᓇᑕᓕᒫᒥ ᐃᓗᓯᓕᕆᓂᕐᒧᑦ ᑲᑎᖕᖓᔨᖏᓐᓂᒃ, ᐊᓕᐊᓀᑦ ᐃᓄᐃᑦ ᐃᓱᒪᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᖕᖓᔨᖏᓐᓂᒃ ᐊᒻᒪᓗ ᐃᓄᐃᑦ

ᐅᕕᒃᑫᑦ ᑲᓇᑕᒥ ᑲᑎᖕᖓᔨᖏᓐᓂᒃ. ᑖᒃᑯᐊ ᐃᑲᔪᕐᓯᓯᒪᓪᓚᕆᒻᒪᑕ ᑕᒪᑐᒪ ᐱᓇᓱᐊᕐᑕᐅᓂᖓᓂ. ᓇᓗᓀᕐᓯᒍᒪᒻᒥᓱᖓᓗ ᑲᓇᑕᐅᑉ ᐃᓗᓯᓕᕆᔨᖏᓐᓂᒃ; ᑲᓇᑕᒥ

ᐃᓱᒪᓕᕆᓂᕐᒧᑦ ᐱᓇᓱᐊᕐᑎᐅᔪᓂᒃ; ᐋᓐᓂᐊᓯᐅᕐᑎᒪᕆᒃ ᐋᓕᓴᓐ ᑯᕌᕗᑦ ᐅᐃᕆᒪᓂᕐᓘᑎᖃᕐᓂᒧᑦ ᐃᓱᒪᒃᑯᓗ ᐋᓐᓂᐊᖃᕐᓂᒧᑦ ᐱᓇᓱᐊᕐᑐᖅ; ᔮᒃ ᕿᒃᓯ,

ᐃᓕᓐᓂᐊᑎᑦᓯᔨᐅᖃᑎᐅᔪᖅ ᓄᓇᓕᑦᑎᒍᑦ ᐃᓱᒪᓕᕆᓂᕐᒥᒃ ᐋᓐᓂᐊᓗ ᐃᕐᐸᑎᑕᐅᑦᑌᓕᓂᖏᓐᓂᒃ Saskatchewan ᐃᓕᓐᓂᐊᕕᕐᔪᐊᖓᓂ ᐊᒻᒪᓗ ᐋᓐᓂᐊᓯᐅᕐᑎᒪᕆᒃ

ᐳᕃᔭᓐ ᒥᓵᕋ, ᑯᐯᑉ ᐃᓕᓐᓂᐊᕕᕐᔪᐊᖓᓂᑦ ᒪᓐᑐᕆᐊᓪᒦᑦᑐᒥᑦ, ᑐᑭᒧᐊᑦᑎᓯᔨ ᖃᐅᔨᓴᕐᓂᒥᒃ ᐃᑲᔪᕐᓯᒪᒍᑎᖃᕐᓂᒥᓪᓗ ᕿᕕᑦᑎᓯᑦᑌᓕᓂᕐᒥᒃ ᓇᒻᒥᓂᕐᓗ ᑐᖁᓂᕐᒥᒃ ᑯᐯᑉ

ᐃᓕᓐᓂᐊᕕᕐᔪᐊᖓᓂ ᒪᓐᑐᕆᐊᓪᒦᑦᑐᒥ, ᑕᓯᐅᕐᓯᓂᖓᒍᑦ ᐃᑲᔪᕐᓯᒋᐊᕈᑎᖏᒍᓪᓗ ᐱᓇᓱᐊᕈᑎᒋᒐᓱᐊᕐᑕᕗᑦ ᓲᖑᔪᕈᕐᑎᑕᐅᒋᐊᓪᓚᓯᒪᒻᒪᑦ. ᐅᐱᒍᓱᓪᒪᕆᑦᓱᖓᓗ ᐃᓄᐃᑦ

ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᓐᓂᒃ ᐊᓪᒪᖑᕐᑎᓯᓚᐅᕐᑐᓂᒃ ᐱᑦᓯᐊᕖᖕᖓᕋᓱᐊᕐᓱᑎᒃ ᐱᒋᐊᕐᓂᖓᓂᓂᑦ

ᐃᓱᓕᓐᓂᖓᓄᑦ.

ᓇᑯᕐᒦᒃ,

ᓇᑖᓐ ᐆᐱᐊᑦ

1. ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᕐᖄᖓᑕ ᐊᓪᓚᑕᖏᑦ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᐃᓄᑐᐃᓐᓇᓂ ᑲᓇᑕᒥ ᕿᕕᖃᑦᑕᓂᖅ ᐳᕐᑐᔪᒻᒪᕆᐅᒻᒪᑦ ᐅᐃᒪᓇᕐᓂᐸᐅᓗᓂᓗ ᐱᓇᓱᐊᕐᑕᐅᔪᑦᓴᐅᓱᓂ ᑲᓇᑕᒥᐅᓕᒫᓄᑦ ᓵᖕᖓᔭᐅᓗᓂ. ᓯᑕᒪᓂ ᐃᓄᐃᑦ ᓄᓇᖏᓐᓂ ᑲᓇᑕᒥ

(ᐃᓄᕕᐊᓗᐃᑦ ᓄᓇᑦᓯᐊᒥᐅᑦ, ᓄᓇᕗᒻᒥᐅᑦ, ᓄᓇᕕᒻᒥᐅᑦ ᑯᐯᑉ ᑕᕐᕋᖓᓂ ᓄᓇᑦᓯᐊᕗᒻᒥᐅᓗ ᓛᐸᑐᐊᒥ), ᖃᐅᔨᒪᔭᐅᔪᑦ ᐃᓄᐃᑦ ᓇᓄᖓᑦ, ᕿᕕᓐᓂᒥᒃ ᐊᑑᑎᔨᐊᖃᖃᑦᑕᑐᑦ

5-ᒥᑦ 25-ᒧᑦ ᐅᓄᕐᓂᓴᐅᑎᓪᓗᒍ ᑲᓇᑕᓕᒫᒥ.

ᐃᓄᐃᑦ, ᐃᕐᖃᓇᕐᑐᑎᒍᑦ ᕿᕕᖃᑦᑕᓯᒪᒋᐊᖏᑦ ᐊᐅᓚᔨᓇᖕᖏᑐᑦ. ᓯᓚᕐᔪᐊᓕᒫᒥ ᐱᓇᓱᐊᓲᑎᒍᑦ ᐃᓗᓯᓕᕆᓂᕐᒥᒃ ᓯᓚᕐᔪᐊᓕᒫᒥ ᐱᓇᓱᐊᕐᑐᑦ ᐅᖃᕐᓯᒪᔪᑦ ᕿᕕᖃᑦᑕᓂᖅ

ᐊᑑᑎᖕᖏᑑᒍᓐᓇᕆᐊᖓᓂᒃ. ᐃᓅᖃᑎᒌᑎᒍᑦ ᑲᑉᐱᐊᓇᕐᑐᒦᓐᓂᐅᓱᓂ ᐊᑑᑎᔪᖅ ᐃᓄᐃᑦ ᓄᓇᖓᓐᓂ ᓯᕗᕐᖏᑕᐅᓯᒪᑦᓯᐊᕈᓐᓇᓱᓂ.

ᐃᓄᐃᑦ ᓄᓇᓕᒫᖓᓂ ᕿᕕᖃᑦᑕᓂᖅ ᐳᕐᑐᔪᒻᒪᕆᐅᔪᖅ, ᑭᓯᐊᓂ ᑖᒃᑯᓇᓂ ᓄᓇᓂ ᑐᑭᓯᒪᖃᑎᒌᒍᑎᒥᓂᒃ ᐱᓇᓱᐊᑎᒌᖕᖏᑐᑦ ᓱᓀᑦ ᕿᕕᓐᓂᒧᑦ ᑎᑭᒍᑎᐅᖃᑦᑕᒪᖔᑕ.

ᓱᕐᖁᐃᓯᒍᑎᓚᕆᓐᓂᒃ ᐊᒥᕐᖄᕈᑎᖃᓚᐅᕐᓯᒪᖕᖏᒥᔪᒍᑦ, ᐃᓄᐃᓪᓗ ᐱᓇᓱᒍᓯᖏᓐᓂᒃ ᕿᕕᑎᑦᓯᑌᓕᓂᕐᒧᑦ ᐃᓄᐃᑦ ᓄᓇᖓᓐᓂ ᐊᑕᐅᓯᕐᒥᒃ ᑐᑭᓯᒪᖃᑎᒌᒍᑎᒥᒃ

ᓄᐃᑕᐅᔪᖃᓚᐅᕐᓯᒪᖕᖏᑐᖅ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑲᓇᑕᓕᒫᒥ, ᓄᓇᓕᓕᒫᓂ, ᓄᓇᓕᓐᓂᓗ ᐱᓇᓱᐊᖁᑎᑦᓴᓕᐊᕆᓯᒪᔪᖅ ᐊᑕᐅᓯᐅᓈᕐᑎᑐᑦ, ᐃᓚᒌᑦ

ᓄᓇᓕᓪᓗ ᐱᓇᓱᐊᖃᑎᐅᓂᐊᕐᑎᓗᒋᑦ. ᕿᕕᖃᑦᑕᓂᕐᒥᒃ ᓯᕗᕐᖐᓯᒪᒐᓱᐊᕐᓂᒧᑦ ᐃᓄᐃᑦ ᓄᓇᖓᓐᓂ ᖃᐅᔨᒪᔭᕗᑦ, ᐊᑑᑎᓯᒪᔭᕗᑦ ᖃᐅᔨᓴᕈᑎᐅᓯᒪᔪᓪᓗ ᕿᕕᓐᓂᒥᒃ

ᐊᑐᓕᕐᑎᒋᐊᖃᕋᑦᑎᒋᑦ.

ᑐᑭᓯᒪᖃᑎᒌᓐᓂᑎᓐᓂᒃ ᐊᑐᕐᑎᓯᓂᖅ ᐃᓄᐃᓪᓗ ᕿᕕᓐᓂᒧᑦ ᑎᑭᐅᑎᒍᑎᒋᖃᑦᑕᑕᖏᓐᓂᒃ ᑐᑭᓯᒪᑦᓯᐊᕈᑦᑕ ᐃᑲᔪᕐᑎᒌᑦᓯᐊᕈᓐᓇᕋᑦᑕ ᑕᓯᐅᕐᓯᓗᑕ ᓄᓇᓕᓕᒫᑎᒍᑦ

ᑲᓇᑕᓕᒫᒥᓗ ᑐᖕᖓᕕᖃᕐᑐᓂᒃ ᓱᕐᖁᐃᓚᕆᑦᑐᒥᒃ ᕿᕕᓐᓂᒥᒃ ᓯᕗᕐᖐᓯᒪᒍᑎᐅᒍᓐᓇᑐᓂᒃ ᐅᓇᑕᒡᒑᓗᑕᓗ ᐱᓇᓱᐊᕐᓂᐊᑐᓂᒃ ᖃᓄᐃᓘᕐᑎᐅᓂᕆᓂᐊᕐᑕᖏᓐᓂᓗ ᕿᕕᓐᓂᒥᒃ

ᓯᕗᕐᖐᓯᒪᒐᓱᐊᕐᓂᒧᑦ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐅᓇᑕᒡᒑᓯᒪᔪᑦ ᐊᑦᔨᒌᖕᖏᑐᑦ ᐱᓇᓱᐊᕐᕕᐅᔪᑦ ᐊᑑᑎᒍᓐᓇᑕᖏᓐᓂᒃ

ᓯᕗᕐᖐᓯᒪᒐᓱᐊᕈᑎᒋᓗᒋᑦ ᕿᕕᓐᓂᒥᒃ ᑲᑐᑦᔨᖃᑎᒌᒍᑎᒋᓗᒋᑦ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑫᓪᓗᐊᕈᑎᖃᕐᓂᐊᑐᑦ ᑐᓂᕐᕈᑎᖃᕐᓂᒥᒃ ᐊᑑᑎᑦᓯᐊᓂᕐᐸᐅᖃᑦᑕᑐᓂᒃ ᕿᕕᓐᓂᒥᒃ ᓯᕗᕐᖐᓯᒪᒍᑎᐅᑦᓱᑎᒃ,

ᓇᐅᑦᓯᑐᕈᑎᑦᓴᓂᒃ, ᑲᔪᓯᔪᒥᓪᓗ ᐃᓄᐃᑦ ᖃᐅᔨᓴᕈᑎᖏᑦ ᐃᑲᔪᕐᓯᒪᔭᐅᓗᑎᒃ ᒪᓕᒐᓕᐅᖃᑎᒌᓪᓗᑎᓪᓗ ᕿᕕᓐᓂᒥᒃ ᓯᕗᕐᖐᓯᒪᒍᑎᑦᓴᓂᒃ, ᐱᓇᓱᐊᕐᒥᓗᑎᓪᓗ

ᕿᑐᕐᖓᐅᔪᑦ ᐱᕈᕐᓴᑕᐅᑦᓯᐊᕈᑎᑦᓴᖏᓐᓂᒃ ᐅᕕᒃᑫᓗ ᑖᒃᑯᐊ ᐃᓅᖃᑎᒌᑦᓯᐊᓂᕐᒧᑦ ᐊᑐᕐᓂᖃᓪᓚᕆᒻᒪᑕ.

ᑐᕌᒐᑦᓭᑦ ᐊᐅᓚᑦᔭᕆᐊᕈᑎᑦᓭᓗ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ ᐱᖓᓲᔪᕐᑑᑎᓪᓗᒋᑦ ᐊᒡᒍᑕᐅᓯᒪᔪᑦ: (1) ᐃᓅᖃᑎᒌᑎᒍᑦ ᓇᓪᓕᖁᐊᕇᓐᓂᖅ, (2) ᐃᓗᕐᖁᓯᕐᒥᒃ

ᑲᔪᓯᑎᑦᓯᓂᖅ, (3) ᕿᑐᕐᖓᓂᒃ ᐱᕈᕐᓭᓯᐊᕐᓂᖅ, (4) ᐃᓄᐃᑦ ᐃᓱᒪᓕᕆᔭᐅᓂᕐᒥᒃ ᐃᑲᔪᕐᑕᐅᒍᑎᖃᑦᓯᐊᓗᑎᒃ, (5) ᐊᖕᖏᐊᖏᔭᕐᓂᖅ ᖁᐊᕐᓵᓇᕐᑐᑰᕈᑎᒋᓯᒪᔭᒥᓂᒃ

ᑭᑦᓴᓂᕐᒥᓂᓪᓗ, ᐊᒻᒪᓗ (6) ᐃᓄᐃᑦ ᓴᐱᕐᑌᑑᓂᕐᒥᒃ ᖃᐅᔨᒪᐅᓯᖏᑦ ᐊᒻᒪᓗ ᕿᕕᓐᓂᒥᒃ ᓯᕗᕐᖐᓯᒪᒍᓯᖏᑦ.

ᐊᑐᓂᑦ ᑖᒃᑯᐊ ᓯᕗᓪᓕᐅᔭᐅᒋᐊᓖᑦ ᐱᓇᓱᐊᕐᑕᐅᒐᓗᐊᕐᑎᓗᒋᑦ ᐊᑑᑎᓪᓚᕆᒋᐊᖃᕐᓱᑎᓪᓗ ᐃᓄᐃᑦ ᕿᕕᖃᑦᑕᓂᕐᒥᒃ ᐊᑑᑎᖃᑦᑕᕈᓐᓀᓂᐊᕐᐸᑕ, ᓯᕗᓂᑦᓴᓕᐅᕈᑎᒋᓯᒪᔭᕗᑦ

ᐊᑦᔨᒌᖏᓐᓇᐅᔪᖅ ᐱᖓᓲᔪᕐᑐᓂ ᓯᕗᓪᓕᐅᔨᒐᓱᐊᕐᑕᑎᓐᓂ ᕿᕕᓐᓂᖅ ᐳᒃᑭᓕᐅᒥᖁᓗᒍ. ᐃᓄᐃᑦ ᑕᐱᕇᑦ ᑲᓇᑕᒥ ᐊᑐᓂᑦ ᑐᕌᒐᐅᔪᓂᒃ ᓯᕗᓪᓕᐅᔭᐅᒋᐊᓕᓐᓂᑦ

ᐊᐅᓚᑦᔭᕆᐊᕈᑎᖃᖃᑦᑕᓂᐊᕐᑐᖅ ᐱᓇᓱᐊᕐᓂᒥᒍᑦ ᑎᓕᔭᐅᓯᒪᒍᑎᒥᑎᒍᓪᓗ ᐱᓇᓱᐊᖃᑎᖃᕐᓗᓂ ᑲᕙᒪᓂᒃ ᐃᓄᐃᓪᓗ ᓄᓇᓕᖏᓐᓂ ᐱᓇᓱᐊᕐᕕᐅᔪᓂᒃ ᐃᓄᐃᑦ

ᓄᓇᓕᓕᒫᑎᒍᑦ ᓯᕗᓂᑦᓴᓕᐅᕈᑎᖏᑦ ᕿᕕᓐᓂᒥᓪᓗ ᓯᕗᕐᖐᓯᒪᒐᓱᐊᕈᑎᖏᑦ ᐃᑲᔪᕐᓯᒪᔭᐅᑦᓯᐊᖁᓪᓗᒋᑦ.

2. ᓀᓪᓕᑎᕐᓯᒪᔫᑎᓪᓗᒍ ᑐᑭᓯᑎᑦᓯᒍᑏᑦ

ᐊᑐᓂᑦ ᓯᑕᒪᓂ ᐃᓄᐃᑦ ᓄᓇᖓᓐᓃᑐᓂ ᓵᖕᖓᔭᐅᖁᔨᓯᒪᔪᐃᓐᓇᐅᔪᑦ ᐳᕐᑐᔪᒻᒪᕆᐅᒻᒪᑦ ᐃᓄᐃᑦ ᕿᕕᖃᑦᑕᓂᖓ ᐊᕐᕌᒍᓂᓗ ᐊᒥᓱᓂ ᑌᒣᑦᑑᓕᕐᓱᓂ ᑐᖁᒍᑎᐅᖃᑦᑕᑐᓄᑦ

ᐱᑦᔪᑎᓪᓚᕆᐅᖃᑎᐅᑦᓱᓂ ᐃᓄᖁᑎᑦᑎᓂ ᐱᓗᐊᕐᑐᒥ ᐅᕕᒃᑲᓂ. ᐊᒥᓱᐊᓗᐃᑦ ᐃᓄᐃᑦ ᕿᕕᖃᑦᑕᓯᒪᔪᑦ ᓱᕐᕃᔪᒻᒪᕆᐊᓘᓯᒪᔪᑦ ᐃᓅᖃᑎᒌᓂ ᐊᒥᓲᖕᖏᑐᓂᒃ

ᐃᓘᓐᓇᑎᓐᓄᓗ ᐊᑦᑐᖃᑦᑕᓱᓂ. ᐃᓄᐃᑦ ᓄᓇᖓᓐᓂ ᕿᕕᖃᑦᑕᓂᖅ ᐳᕐᑐᔪᒻᒪᕆᐅᔪᖅ ᐃᓅᖃᑎᒌᑎᒍᓪᓗ ᑲᑉᐱᐊᓇᕐᑐᒦᒍᑎᐅᑦᓱᓂ ᐊᒫᖏᑦ ᓇᑭᑦ ᐱᒻᒪᖔᑕ ᑐᑭᓯᒪᔭᕗᑦ

ᑲᑐᑎᓪᓗᒋᓪᓗ ᐱᓇᓱᐊᖃᑎᒌᑦᑐᓴᐅᑦᓱᑕ ᑲᒪᒋᔭᖃᕐᓗᑕᓗ ᐊᓯᑦᔨᕆᐊᕐᓂᐊᕈᑦᑕ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐱᓇᓱᐊᕈᑎᑦᓴᐅᔪᑦ ᐃᑲᔪᕈᑎᐅᓗᑎᒃ ᓄᓇᓕᓐᓂ ᐱᒍᑦᔨᔨᐅᕙᑦᑐᓂᒃ, ᒪᓕᒐᓕᐅᕐᑎᓂᒃ ᑲᕙᒪᓂᓪᓗ

ᐱᓇᓱᐊᖃᑎᒌᑦᑐᓂᒃ ᐳᒃᑭᓕᐅᒥᑎᑦᓯᒐᓱᐊᕐᓱᑎᒃ ᕿᕕᖃᑦᑕᓂᕐᒥᒃ ᐃᓄᓐᓂ ᓇᓪᓕᖁᐊᕆᔭᐅᓕᕐᓗᓂ ᐳᒃᑭᓂᕐᓴᐅᓗᓂᓗᓐᓃᑦ ᑲᓇᑕᒥ ᐊᑑᑎᖃᑦᑕᑐᓄᑦ ᐃᓘᓐᓈᒍᑦ. ᑕᒡᒍᖓ

ᑎᑭᐅᑎᓂᐊᕈᑦᑕ ᐱᔭᕆᐊᑐᔪᒥᒃ ᓇᓗᓇᕐᑐᓂᒃ ᐱᓇᓱᐊᕆᐊᖃᕐᓂᐊᑐᒍᑦ ᕿᕕᓐᓂᒧᑦ ᑎᑭᐅᑎᓚᕿᒍᑎᐅᖃᑦᑕᑐᓂᒃ ᓄᓇᓕᑦᑎᓂ. ᑐᑭᓯᔭᐅᑎᑦᓯᓯᐊᕆᐊᖃᕐᓂᐊᑐᒍᑦ

ᕿᕕᑎᑦᓯᑌᓕᓂᕐᒧᑦ ᐊᑑᑎᑦᓯᐊᓂᕐᐸᐅᒍᓐᓇᑐᓂᒃ, ᓇᐅᑦᓯᑐᑎᑦᓴᖏᓐᓂᒃ ᐊᑐᐃᓐᓇᐅᑎᑦᓯᓯᐊᕐᓗᑕ, ᐃᓄᐃᑦ ᖃᐅᔨᓴᕈᑎᖏᓐᓂᒃ ᐃᑲᔪᕐᓯᒪᓗᑕ ᐱᓇᓱᐊᖃᑎᐅᖃᑦᑕᓗᑕᓗ

ᒪᓕᒐᓕᐅᕐᑐᓄᑦ ᓴᐳᒻᒥᒍᑎᐅᑎᓪᓗᒋᑦ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑎᓂᒃ, ᕿᑐᕐᖓᓂᓪᓗ ᐱᕈᕐᓭᓯᐊᕈᓯᕐᓂᒃ ᐱᓇᓱᐊᕐᓗᑕ ᐅᕕᒃᑲᓂᓪᓗ ᐃᓅᖃᑎᐅᑦᓯᐊᖁᓪᓗᒋᑦ

ᖃᓄᐃᖕᖏᓯᐊᕐᑐᒥ.

ᐃᓄᐃᑦ ᓄᓇᖓᓐᓂ ᕿᕕᖃᑦᑕᓂᐅᑉ ᐳᕐᑐᔫᓂᖓ ᖃᐅᔨᒪᒍᑎᐅᔪᖅ ᐃᓅᖃᑎᒌᑎᒍᑦ ᒪᑭᑕᒐᓱᐊᕐᓂᑎᒍᓪᓗ ᓇᓪᓕᖁᐊᕇᖕᖏᓂᖓᓂᒃ ᑕᒪᓐᓇ ᑌᒣᑦᑐᖑᕐᓯᒪᒻᒪᑦ ᐃᓄᐃᑦ

ᓄᓇᖓᓐᓂ ᐊᓯᖏᓐᓂᓗ ᓄᓇᖃᕐᑐᓂ ᑲᓇᑕᒥ ᐃᓄᐃᑦ ᖃᓪᓗᓈᓄᑦ ᑎᑭᑕᐅᓚᐅᕐᓯᒪᑎᓪᓗᒋᓂᑦ ᓱᕐᕋᑕᐅᓯᒪᔪᒻᒪᕆᐊᓘᔪᖅ ᐃᓄᐃᓪᓗ ᓄᓇᓕᓐᓄᑦ ᓄᑦᑎᑕᐅᓚᐅᕐᓯ -

ᒪᑎᓪᓗᒋᓂᑦ. ᐃᓄᐃᑦ ᐅᖁᒣᓪᓕᐅᓂᖓ ᐊᓯᑦᔨᐸᓪᓕᐊᓂᕐᒥ, ᓇᒻᒥᕕᐅᖕᖏᓂᕐᒥᒃ ᐃᓚᒌᑎᒍᓪᓗ ᓇᓪᓕᖁᐊᕇᖕᖏᓂᕐᒥᒃ ᓄᓇᓕᓐᓂ, ᐅᖁᒣᓪᓕᐅᓚᕿᒍᑎᐅᖃᑦᑕᑐᖅ

ᓄᓇᓕᓐᓂ, ᑌᒣᓐᓂᖓᓄᓪᓗ ᕿᕕᓐᓂᖅ ᐊᑐᕐᑕᐅᑐᐃᓐᓇᕆᐊᙯᓐᓇᑐᖅ ᓄᓇᓕᑦᑎᓂ.

ᑖᒃᑯᐊ ᓇᓪᓕᖁᐊᕇᖕᖏᑦ ᐊᑦᓱᕈᕐᓇᓯᖃᑦᑕᑐᑦ ᐃᓄᓐᓄᑦ ᐃᓅᒐᓱᐊᕈᑎᑦᓴᒥᓂᒃ ᐅᖁᒣᓕᐅᕈᑎᖃᓕᑐᐊᕐᒪᑕ ᐃᓄᖁᑎᕗᑦ. ᓇᓪᓕᖁᐊᕇᖕᖏᓂᖅ ᑖᒃᑯᓇᓂ ᑐᑭᖃᕐᑐᖅ

ᓈᒻᒪᕕᐅᖕᖏᓂᕐᒥᒃ, ᐃᓅᖃᑎᒌᑎᒍᑦ ᒪᑭᑕᒐᓱᐊᕐᓂᑎᒍᓪᓗ ᐋᕐᕿᖓᒍᑎᐅᒍᓐᓇᑐᓂᒃ ᐃᓗᕐᖁᓯᖅ ᐊᓯᖏᓪᓘᓃᑦ ᓈᒻᒪᖏᑦᑑᒍᑎᐅᔪᑦ ᐱᑦᔪᑎᐅᑎᓪᓗᒋᑦ, ᑲᕙᒪᒃᑯᓗ

ᑕᒪᑐᒥᖓ ᑲᒪᒋᐊᖃᕋᓗᐊᕐᓱᑎᒃ ᑲᒪᒍᓐᓇᖃᑦᑕᖏᓐᓂᖓ. ᓇᓪᓕᖁᐊᕇᖕᖏᓂᕐᒥᒃ ᓄᐃᑦᓯᓱᑎᒃ ᐃᓄᓐᓄᑦ ᑕᒪᓐᓇᓗ ᓵᖕᖓᔭᐅᓂᐊᕐᐸᑦ ᐊᑦᔨᐅᖏᑦᑑᑎᑕᐅᖃᑦᑕᓂᖓ ᐃᓄᐃᑦ

ᐃᓪᓗᖃᕐᓂᑯᑦ, ᐃᓕᓐᓂᐊᓂᒃᑯᑦ, ᐋᓐᓂᐊᓯᐅᕐᑕᐅᒍᓐᓇᓂᒃᑯᑦ ᐅᖃᐅᓯᑦᑎᓂᒃ ᐃᓗᕐᖁᓯᑦᑎᓂᒃ ᑭᓇᐅᓂᑦᑎᓂᓪᓗ ᐊᑑᑎᒍᓐᓇᕆᐊᓕᒃ.

ᑲᓇᑕ ᐃᑉᐱᒍᓱᒋᐊᑦᓯᐊᕆᐊᖃᓕᕐᑐᖅ ᕿᕕᓐᓂᒥᒃ ᓯᕗᕐᖐᓯᒪᒍᑎᐅᒐᓱᐊᕐᑐᓂᒃ ᓵᖕᖓᓯᑦᓯᐊᓂᐊᕐᓗᓂ ᐃᓄᐃᑦ ᓄᓇᖓᓐᓂ. ᖃᓪᓗᓈᓂ ᓄᓇᓖᑦ ᑲᓇᑕᒥ ᐊᒥᓲᖕᖏᑑᓗᑎᒃ

ᐃᓄᑐᐃᓐᓇᑎᑐᑦ ᕿᕕᖃᑦᑕᕈᑎᒃ ᐱᓇᓱᐊᕐᑕᐅᕖᖕᖓᕋᔭᕐᒥᔪᑦ ᐃᑲᔪᕐᑕᐅᒐᓱᐊᑦᓯᐊᕖᖕᖓᓗᑎᓪᓗ ᐃᓄᐃᑦ ᓄᓇᖕᖓᓂᒥᐅᑎᑐᑦ ᐱᔭᕋᓕᒍᑎᒃ.

ᑲᓇᑕ ᐊᖏᕈᑎᖃᕐᓯᒪᒻᒪᑦ ᐋᕐᕿᕈᑎᑦᓴᓯᐅᕈᑎᐅᓯᒪᔪᓂᒃ 94-ᒦᑦᑐᓂᒃ ᐊᐅᓚᑦᔭᕆᐊᕈᑎᖃᕐᓂᐊᓂᕋᕐᓱᓂ ᐃᓄᐃᑦ, ᐊᓪᓓᑦ ᐊᓪᓚᖓᔪᐃᓪᓗ ᐃᓅᓯᕐᒥᓂ

ᓇᓪᓕᖁᐊᕇᖕᖏᓂᒃᑯᑦ ᐊᑑᑎᖃᑦᑕᑕᖏᓐᓂᒃ ᓄᓇᓕᒻᒥᓂ. ᐋᕐᕿᕈᑎᑦᓴᓯᐅᕈᑎᐅᓯᒪᔪᑦ ᑲᑎᖕᖓᔨᖏᑦ ᐱᓇᓱᐊᖃᑎᖃᖁᔨᓯᒪᔪᑦ ᑲᓇᑕᐅᑉ ᑲᕙᒪᖓᓂᒃ ᓄᓇᓕᑐᖃᕐᓂᒃ

ᐋᓐᓂᐊᓯᐅᕐᓂᓕᕆᓂᒃᑯᑦ ᐱᔭᐅᖕᖏᓗᐊᕐᓯᒪᔪᑦ ᐱᓇᓱᐊᕐᑕᐅᖁᑦᓱᒋᑦ ᓄᓇᓕᑐᖃᕐᓂ ᓄᓇᓕᑐᖃᐅᖕᖏᑐᓂᓪᓗ, ᐃᓚᐅᑎᓪᓗᒍ ᕿᕕᓐᓂᖅ.2 ᑲᒪᓱᖕᖏᓗᐊᖃᑦᑕᓂᖓ ᑲᓇᑕᐅᑉ

ᑲᕙᒪᖓᑕ ᐊᓯᑦᔨᒋᐊᓕᒃ ᐃᓄᐃᑦ ᓄᓇᖓᓐᓂ ᐋᕐᕿᖃᑎᖃᕐᓂᒥᒃ ᑲᕙᒪᓂ ᐊᑑᑎᔪᖃᕐᓂᐊᐸᑦ.

ᓄᓇᓕᓕᒫᑎᒍᑦ ᓄᓇᓕᑦᑎᒍᓪᓗ, ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑕᓯᐅᕐᓯᒍᑎᐅᒐᓱᐊᕐᑐᑦ ᓴᐳᒻᒥᒍᑎᐅᓗᑎᓪᓗ ᐱᓇᓱᐊᕈᑎᐅᖃᑦᑕᑐᓂᒃ

ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᒧᑦ, ᑐᓴᕐᑎᓯᒍᑎᐅᑦᓱᑎᓪᓗ ᐃᓄᐃᑦ ᓯᕗᓕᕐᑕᖓᓂᒃ ᐱᓇᓱᐊᕐᓂᒥᒃ ᐊᑑᑎᔪᖃᕐᓂᖓᓂᒃ. ᐃᓄᐃᑦ ᐱᓇᓱᒍᓯᖓᒍᑦ ᐅᓇᑕᒡᒑᓂᖅ

ᓄᓇᓕᓕᒫᑎᒍᑦ ᓯᕗᕐᖐᓯᒪᒍᑎᑦᓴᓂᒃ ᓯᕗᓂᑦᓴᓕᐅᕈᑎᐅᔪᓂᓪᓗ ᕿᕕᓐᓂᒥᒃ ᐊᑑᑎᑎᑦᓯᑌᓕᓂᕐᒥᒃ ᐅᓇᑕᒡᒑᑕᐅᓗᑎᒃ ᓵᖕᖓᓯᒍᑎᐅᒍᓐᓇᑐᑦ ᐃᑲᔪᕐᓯᓂᖃᓪᓚᕆᓛᕐᑐᖅ

ᓯᕗᕐᖐᓯᒪᓂᕐᒥᒃ ᕿᕕᓐᓂᒥᒃ. ᑖᒃᑯᓇᓂ ᓯᕗᓂᓕᐅᕈᑎᐅᓯᒪᔪᓂ, ᐊᑐᓂᑦ ᓯᕗᓪᓕᐅᔭᐅᒋᐊᓖᑦ ᑐᕌᒐᖃᕐᑐᑦ ᐊᐅᓚᑦᔭᕆᐊᕈᑎᑦᓴᓂᓪᓗ ᖃᐅᔨᒪᒍᑎᐅᖃᑦᑕᓂᐊᕐᑐᓂᒃ

ᐱᕙᓪᓕᐊᓂᐅᔪᓂᒃ. 

3. ᑐᑭᓯᑎᑦᓯᒋᐊᖕᖓᐅᑎ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᕿᕕᑎᑦᓯᑌᓕᓂᖅ ᐊᑑᑎᒍᓐᓇᓚᕆᑦᑐᖅ, ᑭᓯᐊᓂ ᐱᒍᓐᓇᓯᓂᐊᕈᑦᑕ ᐱᒐᓱᐊᕈᒪᓂᖃᕆᐊᖃᕐᑐᒍᑦ ᐃᓅᖃᑎᒌᑎᒍᑦ ᒪᑭᑕᒐᓱᐊᕐᓂᑎᒍᓪᓗ ᓇᓪᓕᖁᐊᕇᖕᖏᓂᐅᔪᓂᒃ ᐊᒥᓱᓄᑦ

ᐃᓚᒌᓄᑦ ᐅᖁᒣᓪᓕᐅᓕᕈᑎᐅᖃᑦᑕᑐᓂᒃ ᕿᕕᓐᓂᒥᓪᓗ ᐊᑑᑎᒍᒪᓚᕿᓂᒧᑦ ᑎᑭᓚᕿᒍᑎᐅᐅᖃᑦᑕᑐᓂᒃ. ᐃᓗᓯᕐᓱᓯᐊᓕᕈᓐᓇᕋᑦᑕ ᓇᓪᓕᖁᐊᕇᑦᓯᐊᓕᕐᓗᑕᓗ ᓄᓇᓕᒻᒥ ᐃᓄᐃᑦ

ᕿᑐᕐᖓᖏᑦ ᐱᕈᕐᓴᑕᐅᑦᓯᐊᑎᓪᓗᒋᑦ ᓇᑦᔨᐊᖑᓂᕐᒥᓂᑦ ᐅᕕᒃᑲᖑᕐᓂᒥᓄᑦ, ᐃᓚᒌᓂ ᓄᓇᓕᓐᓂᓗ ᐃᓗᓯᕐᓱᓯᐊᕐᓂᒥᒃ ᑫᓪᓚᑐᐃᒍᑎᖃᑦᓯᐊᑎᓪᓗᒋᑦ. ᐃᓅᒍᓐᓀᑐᖃᑐᐊᕐᒪᑦ

ᕿᕕᑦᑐᒥᒃ. ᖃᐅᔨᒪᓲᖑᔪᒍᑦ ᐃᓅᓯᖓᓂ ᐊᑑᑎᓯᒪᔭᖏᓐᓂᒃ ᕿᕕᓐᓂᒧᓪᓗ ᑎᑭᓚᕿᒍᑎᖏᓐᓂᒃ.

ᐃᓄᐃᑦ ᓴᐱᓕᕐᑌᑐᒻᒪᕆᐊᓗᐃᑦ ᐊᑐᓂᓪᓗ ᓂᑯᕐᕋᒍᑎᖃᑦᓯᐊᓱᑎᒃ ᓯᕗᓪᓕᒥᓂᒃ ᐅᑭᐅᕐᑕᑐᒥᐅᖑᓯᒪᔪᓂᒃ ᑌᒪᖕᖓᓂᐊᓗᒃ. ᑖᒃᑯᐊ ᐅᖁᒣᑦᑐᒪᕆᐊᓗᒃᑰᕋᓗᐊᕋᒥᒃ

ᐊᔪᐃᓐᓇᖃᑦᑕᓯᒪᔪᑦ ᐃᓅᓯᖃᑦᓯᐊᕈᓐᓇᖁᓪᓗᑕ; ᑌᒣᑦᑐᓴᐅᒻᒥᔪᒍᑦ ᑕᒪᒃᑯᓂᖓ ᐱᒻᒪᕆᓐᓂᒃ ᐱᓇᓱᐊᖃᑎᒌᓪᓗᑕ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᓯᕗᓪᓕᐹᖏᑦ ᑐᑭᓯᑎᑦᓯᒍᑎᐅᔪᑦ ᕿᕕᑦᑎᓯᑦᑌᓕᒍᑎᐅᑦᓱᑎᒃ ᐊᑐᕐᓂᖃᑦᓯᐊᑐᓂᒃ ᑕᑯᑦᓱᒋᑦ

ᕿᕕᓚᕿᒍᑎᐅᖃᑦᑕᑐᑦ ᓴᐳᒻᒥᒐᓱᐊᕈᑏᓪᓗ. ᓱᕐᖁᐃᓯᒍᑎᑕᖃᕐᑐᖅ ᓯᕗᕐᖐᓯᒪᒐᓱᐊᕈᑎᑦᑎᓂᒃ ᕿᕕᓐᓂᒥᒃ ᑲᒪᒋᔭᖃᕐᓱᑕ ᐃᕐᖃᓇᕐᑐᑎᒍᑦ ᐊᑦᓱᕈᕐᓇᑐᒃᑰᕈᑎᐅᓯᒪᔪᓂᒃ,

ᐃᓅᖃᑎᒌᑎᖑᑦ ᓇᓪᓕᖁᐊᕇᖕᖏᓂᕐᓂᒃ, ᑭᖑᕚᕇᑎᒍᑦ ᖁᐊᕐᓵᓇᕐᑐᑰᕈᑎᐅᖃᑦᑕᓯᒪᔪᓂᒃ, ᕿᑐᕐᖓᐅᔪᑦ ᑲᒪᒃᑭᓗᑦᑕᐅᖃᑦᑕᓯᒪᓂᖓ, ᐃᓱᒪᒃᑯᑦ ᐅᖁᒣᓪᓕᐅᓗᐊᕐᓂᖅ.

ᐅᓇᑕᒡᒑᕈᑎᖃᕐᒥᓱᑎᓪᓗ ᐊᑕᐅᓯᐅᓈᕐᑎᑐᑦ ᐱᓇᓱᐊᖃᑎᒌᑦᑐᓗ ᖃᓄᐃᓗᕐᑎᒃ ᐃᑲᔪᕐᓯᒪᒍᓐᓇᒪᖔᑕ ᓯᕗᕐᖐᓯᒪᖃᑎᐅᓗᑎᒃ ᕿᕕᓐᓂᒥᒃ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑐᖓᓕᐊᓃᑦᑐᑦ ᑐᑭᓯᓇᕐᑎᓯᔪᑦ ᐱᖓᓲᔪᕐᑐᓂᒃ ᓯᕗᓪᓕᐅᔭᐅᒋᐊᓕᓐᓂᒃ ᐊᐅᓚᑦᔭᕆᐊᕈᑎᑦᓴᓂᓪᓗ

ᑕᓯᐅᕐᓯᒍᑎᐅᓂᐊᕐᑐᓂᒃ ᓄᓇᓕᓕᒫᓂᒃ ᐱᓇᓱᐊᕈᑎᐅᓗᑎᓪᓗ ᓄᓇᓕᓐᓂ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᒧᑦ ᐃᓄᐃᑦ ᓄᓇᖓᓐᓂ. ᑖᒃᑯᐊ ᓯᕗᓪᓕᐅᔭᐅᒋᐊᓕᑦ ᐅᑯᐊᖑᔪᑦ:

(1) ᐃᓅᖃᑎᒌᑎᒍᑦ ᓇᓪᓕᖁᐊᕇᓐᓂᖅ, (2) ᐃᓗᕐᖁᓯᕐᒥᒃ ᑲᔪᓯᑎᑦᓯᓂᖅ, (3) ᕿᑐᕐᖓᓂᒃ ᐱᕈᕐᓭᓯᐊᕐᓂᖅ, (4) ᐃᓄᐃᑦ ᐃᓱᒪᓕᕆᔭᐅᓂᕐᒥᒃ ᐃᑲᔪᕐᑕᐅᒍᑎᖃᑦᓯᐊᓗᑎᒃ,

(5) ᐊᖕᖏᐊᖏᔭᕐᓂᖅ ᖁᐊᕐᓵᓇᕐᑐᑰᕈᑎᒋᓯᒪᔭᒥᓂᒃ ᑭᑦᓴᓂᕐᒥᓂᓪᓗ, ᐊᒻᒪᓗ (6) ᐃᓄᐃᑦ ᓴᐱᕐᑌᑑᓂᕐᒥᒃ ᖃᐅᔨᒪᐅᓯᖏᑦ ᐊᒻᒪᓗ ᕿᕕᓐᓂᒥᒃ ᓯᕗᕐᖐᓯᒪᒍᓯᖏᑦ.

ᐃᓚᒌᑦ ᕿᑐᕐᖓᒥᓂᒃ ᐱᕈᕐᓭᓯᐊᕈᓐᓇᒪᑕ ᐊᑦᑕᓇᖕᖏᑐᒥ ᓴᐳᒻᒥᓯᐊᕐᓗᒋᓪᓗ ᐱᓗᑲᓐᓂᑕᖃᖕᖏᑐᒦᑎᓪᓗᒋᑦ. ᕿᑐᕐᖓᖃᕐᑐᑦ ᓄᓇᓖᓪᓗ ᕿᑐᕐᖓᐅᔪᓂᒃ ᐃᓗᕐᖁᓯᕐᒥᓄᑦ

ᐱᑐᑦᓯᒪᖃᑎᖃᕐᑎᓯᑦᓯᐊᕈᓐᓇᒪᑕ ᐱᒻᒪᕆᐅᔪᖁᑎᒥᓄᓪᓗ ᓴᐱᕐᑌᑐᓕᐊᕆᓗᓂᒋᑦ ᐅᖁᒣᑦᑑᒐᓗᐊᕐᐸᑦ ᐃᓅᓯᖅ ᐊᓯᐅᔨᖃᑦᑕᕋᓗᐊᕈᑎᒃ, ᐱᑦᔪᑎᖃᕐᓂᖏᓐᓂᒃ

ᖃᐅᔨᑎᑦᓯᐊᓗᒋᑦ ᐃᓅᓯᕐᓗ ᑐᑭᖃᕐᓂᖓᓂᒃ.

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

3.1.  ᓱᒧᑦ ᑲᓇᑕᓕᒫᒥ ᐃᓄᓐᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑎᖃᕆᐊᖃᕐᐱᑕ  

ᐊᒥᓲᓂᕐᓭᑦ ᐃᓄᐃᑦ 53-ᓂ ᓄᓇᓕᓐᓃᑐᑦ ᓯᑕᒪᓂᒃ ᐊᐅᓚᑦᓯᔨᖃᕐᓱᑎᒃ, ᑲᑎᑦᓱᒋᑦ 35%-ᒥᒃ ᑲᓇᑕᐅᑉ ᓄᓇᖁᑎᖓᓃᑦᓱᑎᒃ 50%-ᒥᓗ ᑕᕆᐅᑉ ᓯᓈᓃᑦᓱᑎᒃ. ᒪᓕᒉᑦ

ᐃᓗᓯᓕᕆᓃᓪᓗ ᐊᑦᔨᒌᖕᖏᑐᑦ, ᐊᑦᔨᒌᖕᖏᑐᒥᓪᓗ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑎᖃᕐᓱᑎᒃ. ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᖅ ᐃᓄᐃᑦ ᓄᓇᖓᓐᓂ ᓯᕗᓪᓕᐸᐅᑎᓪᓗᒍ

ᐱᓇᓱᐊᕐᑕᐅᒍᒪᔪᖅ, ᐊᔪᐃᓐᓇᕈᑎᐅᖃᑦᑕᑐᑦ ᑭᓯᐊᓂ ᐊᒥᕐᖄᕈᑎᐅᖃᑦᑕᖏᑦᑐᑦ, ᑐᑭᓯᒪᒍᑎᐅᒍᓐᓇᑐᑦ ᓴᐳᒻᒥᒍᑎᐅᓗᑎᓪᓗ ᕿᕕᓐᓂᒥᒃ ᐊᑑᑎᒍᒪᖃᑦᑕᑐᓂᒃ.

ᑲᓇᑕᓕᒫᒥ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑏᑦ ᑕᐅᕐᓰᒐᓱᐊᕈᑎᐅᖕᖏᑐᑦ ᓄᓇᓕᓐᓂ ᓄᓇᓕᑦᑎᒍᓪᓗ ᐊᔪᐃᓐᓇᕈᑎᐅᖃᑦᑕᑐᓂᒃ ᓯᕗᕐᖐᓯᒪᒐᓱᐊᕈᑎᐅᑦᓱᑎᒃ ᕿᕕᓐᓂᒥᒃ;

ᑐᑭᓯᑎᑦᓯᒐᓱᐊᕈᑎᐅᔪᑦ ᐅᖄᖄᑎᒌᓐᓂᒥᓪᓗ ᑫᓪᓚᑐᐃᒍᑎᐅᑦᓱᑎᒃ ᐱᓇᓱᐊᖃᑎᒌᒍᑎᑦᓴᐅᓱᑎᓪᓗ ᑲᖐᒋᔭᖃᕐᑐᓕᒫᓄᑦ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ

ᓯᕗᓂᓕᐅᕈᑏᑦ ᐊᑕᐅᓯᖕᖑᑎᑦᓯᒍᑎᐅᒐᓱᐊᕐᑐᑦ, ᐃᓄᓐᓄᑦ ᓯᕗᓕᕐᑕᐅᓗᑎᒃ ᐱᓇᓱᐊᕈᑎᐅᓂᐊᕐᑐᓂᒃ ᑕᒪᓐᓇ ᐅᐃᒪᓇᕐᑑᒪᑦ, ᐃᓄᐃᑦ ᓄᓇᖓᓐᓂ ᐅᖁᒣᓪᓕᐅᕈᑎ -

ᐅᒻᒪᕆᖃᑦᑕᑐᖅ. ᖃᐅᔨᒪᐅᓯᑦᑎᓂᒃ, ᐊᑑᑎᓯᒪᔭᑦᑎᓂᒃ ᖃᐅᔨᓴᕈᑎᒋᓯᒪᔭᑦᑎᓂᓪᓗ ᕿᕕᓐᓂᒥᒃ, ᐊᐅᓚᑦᔭᕆᐊᕈᑎᒋᓂᐊᕐᓗᒍ. ᒪᑯᑎᒎᓇ:

1.   ᑐᑭᓯᒪᖃᑎᒌᓐᓂᑎᓐᓂᒃ ᐊᒥᕐᖄᕈᑎᖃᕐᓂᖅ ᓱᓇᐅᓂᖏᓐᓂᒃ ᐱᑦᔪᑎᐅᖃᑦᑕᑐᓂᓪᓗ ᕿᕕᖃᑦᑕᑐᓄᑦ ᐃᓄᑐᐃᓐᓇᓄᑦ;

2.   ᒪᓕᒐᓕᐅᕐᓂᖅ ᓄᓇᓕᓕᒫᑎᒍᑦ ᑲᓇᑕᓕᒫᒥᓗ ᓱᕐᖁᐃᓇᓪᓚᕆᑦᑐᓂᒃ ᑐᖕᖓᕕᖃᕐᑐᓂᒃ ᓯᕗᕐᖐᓯᒪᒍᑎᓂᒃ ᕿᕕᓐᓂᒥᒃ; 

3.   ᐅᓇᑕᒡᒑᓂᖅ ᐱᓇᓱᐊᕐᓂᐊᑐᓂᒃ ᓯᕗᕐᖏᓯᒪᒐᓱᐊᕐᑎᐅᓗᑎᒃ ᕿᕕᓐᓂᒥᒃ; ᐊᒻᒪᓗ

4.   ᑐᑭᓯᓇᕐᑎᓯᓗᑎᒃ ᐱᓇᓱᐊᖃᑎᒌᑦᑐᑦ ᖃᓄᐃᓘᕐᓗᑎᒃ ᓯᕗᕐᖐᓯᒪᒐᓱᐊᕐᓂᒥᒃ ᕿᕕᓐᓂᒥᒃ ᐱᓇᓱᐊᖃᑎᒌᒍᑎᖃᕈᓐᓇᒪᖔᑕ.

ᑐᑭᓯᑎᑦᓯᒍᑎ 1 (ᖃᓄᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐊᓯᑦᔩᒍᓐᓇᒪᖔᑕ) ᐃᓪᓗᓕᕆᓂᕐᒥᒃ ᐆᑦᑐᕋᐅᑎᖃᕐᑐᖅ ᑕᑯᑎᑦᓯᒍ -

ᑎᐅᒐᓱᐊᕐᓱᓂ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᑐᑭᓯᑎᑦᓯᒍᑎᐅᒐᓱᐊᕈᓐᓇᓂᖏᓐᓂᒃ ᒪᓕᒐᕐᓂᒃ ᐃᓂᖃᑦᓯᐊᓂᕐᓴᐅᖁᓪᓗᒋᑦ

ᐊᑦᑕᓇᖕᖏᑐᓂᒃ ᕿᑐᕐᖓᐅᔪᑦ ᐃᓚᒌᓪᓗ.

ᐊᓯᖏᑦ ᐊᐅᓚᑦᓯᔪᑦ ᓴᕐᕿᑎᑦᓯᓯᒪᔪᑦ ᐊᑐᓕᕐᑎᓯᑦᓱᑎᓪᓗ ᕿᕕᓐᓂᒥᒃ ᓯᕗᕐᖐᓯᒪᒍᑎᓂᒃ ᐃᓄᖁᑎᖏᑦ ᐅᓄᕐᑐᑦ ᕿᕕᖃᑦᑕᑐᐊᕐᒪᑕ ᕿᕕᖃᑦᑕᓂᕐᒥᓗ

ᐳᒃᑭᓕᐅᒥᑎᑦᓯᓯᒪᑦᓱᑎᒃ.3 ᐊᑐᕐᓂᖃᑦᓯᐊᑐᑦ ᑲᓇᑕᒥ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑎᐅᔪᑦ ᐊᑦᔨᐅᔪᑦ ᐊᒥᓱᑎᒍᑦ: ᓯᕗᓕᕈᑎᑦᓴᑕᓖᑦ, ᐊᑐᓕᕐᑎᓯᒍᑎᑕᖃᕐᑐᑦ

ᓯᕗᕐᖐᓯᒪᒍᑎᑦᓴᓂᒃ ᕿᕕᓐᓂᒥᒃ ᐱᓇᓱᐊᕐᕕᐅᔪᑎᒍᑦ ᓯᕗᕐᖐᓯᒪᒐᓱᐊᕈᑎᑎᒍᓪᓗ (ᐃᓕᓐᓂᐊᓂᒃᑯᑦ, ᐃᓗᓯᓕᕆᓂᒃᑯᑦ, ᒪᓕᒐᓕᐅᕐᓂᑎᒍᑦ), ᐅᓇᑕᒡᒑᕈᑎᐅᑦᓱᑎᓪᓗ

ᑐᑭᓯᒪᒍᑎᐅᒍᓐᓇᑐᓂᒃ ᓱᒧᑦ ᕿᕕᓐᓂᖅ ᐊᑑᑎᓲᖑᒻᒪᖔᑦ ᓯᕗᕐᖏᑕᐅᓯᒪᒍᑎᑦᓴᖏᓐᓂᓗ ᐱᓇᓱᐊᕈᑎᑦᓴᑕᖃᕐᓱᑎᒃ (ᓱᕐᖁᐃᑐᓂᒃ ᐱᓇᓱᐊᑦᓯᐊᕈᑎᐅᓲᓂᓪᓗ)

ᐱᑐᖃᑎᒌᑦᑎᓯᒍᑎᐅᑦᓱᑎᓪᓗ ᓄᓇᓕᓐᓂᒃ ᓄᓇᓕᒻᒥᓗ ᐱᓇᓱᐊᕐᕕᐅᔪᓂᒃ.

ᓯᑳᑦᓚᓐᓂᒥᐅᑦ Scotland ᑯᐯᒻᒥᐅᓗ (ᐃᓚᐅᑎᓐᓇᒍ ᓄᓇᕕᒃ), ᕿᕕᔨᐊᕆᖃᑦᑕᑕᒥᓂᒃ ᐃᑭᓪᓕᒋᐊᕐᑎᓯᓯᒪᔪᒻᒪᕆᐅᔪᑦ ᓯᕗᕐᖐᓯᒪᒐᓱᐊᕈᑎᑎᒍᑦ ᓯᕗᓂᓕᐅᕈᑎᑎᒍᑦ

ᐱᓇᓱᐊᕐᓯᒪᔭᒥᒍᑦ. ᕿᕕᓐᓂᒥᒃ ᓯᕗᕐᖏᓯᒪᒐᓱᐊᕈᑏᑦ ᐱᒻᒪᕆᐅᔪᑦ ᐱᓇᓱᐊᕈᑎᐅᑦᓱᑎᒃ.

ᐊᓯᖏᑦ ᓄᓇᓕᕐᔪᐊᑦ, ᐱᓗᐊᕐᑐᒥᒃ ᓂᐅ ᔩᓚᓐᒥ New Zealand ᐊᒻᒪᓗ ᐋᔅᑐᕇᓕᐊᒥ Australia, ᓄᓇᓕᑐᖃᕐᓅᓕᖓᔪᓂᒃ ᐱᓇᓱᐊᕈᑎᑦᓴᓕᐅᕐᓯᒪᔪᑦ ᕿᕕᓐᓂᒥᒃ

ᓯᕗᕐᖐᓯᒪᒍᑎᑦᓴᓂᒃ, ᑖᒃᑯᐊ ᐃᓘᓐᓇᖏᑦ ᓇᐅᑦᓯᑐᕐᑕᐅᒌᕐᓯᒪᕋᑕᖕᖏᑑᒐᓗᐊᑦ. ᓂᐅ ᔩᓚᓐᒥ New Zealand, Waka Hourua ᓄᓇᓕᑐᙯᑦ, ᐱᓇᓱᐊᖃᑎᖃᕐᑐᑦ

ᑲᕙᒪᓂᒃ ᒪᐅᕆᓂᒃ ᐊᒻᒪᓗ ᐸᓯᕕᑲᓂᒃ, ᓴᕐᕿᑎᑕᐅᓯᒪᔪᖅ ᑮᓇᐅᔭᖃᕐᑎᑕᐅᑦᓱᓂᓗ ᕿᕕᓐᓂᒥᒃ ᓯᕗᕐᖐᓯᒪᒍᑎᓕᐅᕐᑎᓗᒋᑦ ᒪᐅᕇᒃᑯᑦ ᐸᓯᕕᑲᒃᑯᓗ. ᐱᓇᓱᐊᕈᑎᖓᑦ

ᐱᑐᑦᓯᒪᖃᑎᖃᕐᑎᓗᒍ ᑲᕙᒪᓂᒃ ᐱᓇᓱᐊᕐᕕᐅᔪᓂᓪᓗ, the Waka Hourua program ᐱᓇᓱᐊᕐᑎᓯᒍᑎᖏᑦ ᐊᑑᑎᔭᐅᓲᑦ ᓄᓇᓕᑐᖃᕐᓄᑦ. ᓯᓚᕐᔪᐊᓕᒫᒥ,

ᐊᑯᑭᑦᑐᒥᐅᑦ ᓯᕗᓂᑦᓴᓕᐅᕈᑎᖃᕐᓯᒪᒻᒥᔪᑦ ᐃᓄᖁᑎᒥᓄᑦ ᕿᕕᖃᑦᑕᓂᕐᒥᒃ ᓯᕗᕐᖐᓯᒪᒍᑎᓂᒃ. ᐃᓄᐃᑦ ᑲᓇᑕᒥᐅᑦ ᓇᒻᒥᓂᖅ ᑲᓇᑕᓕᒫᒥ ᓄᓇᓕᓕᒫᑎᒍᓪᓗ ᕿᕕᓐᓂᒥᒃ

ᓯᕗᕐᖐᓯᒪᒍᑎᑦᓴᓂᒃ ᐱᓇᓱᐊᕐᓯᒪᒋᐊᖃᕐᑐᒍᑦ. ᑌᒣᓕᖓᒍᑦᑕ ᑭᓯᐊᓂ ᐊᑑᑎᖃᑦᑕᓯᒪᔭᕗᑦ ᖃᐅᔨᒪᑦᓱᒋᑦ ᓱᓇᐅᓂᖏᓪᓗ  ᑕᒪᓐᓇ ᓵᖕᖓᔭᐅᒍᓐᓇᓚᖓᒻᒪᑦ.

www.itk.ca

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᑐᑭᓯᑎᑦᓯᒍᑎ 1 ᖃᓄᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐊᓯᑦᔩᒍᓐᓇᒪᖔᑕ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

3.2.  ᓄᑖᑎᒍᑦ ᐱᓕᕆᐊᖑᓕᖅᓯᒪᔪᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐃᓄᐃᑦ ᓄᓇᖓᓐᓂ

NISPS-ᑎᒍᑦ, ITK-ᑯᑦ ᑕᒪᐃᑎᒎᖓᓪᓗᒍ ᐱᓕᕆᐊᖃᓕᕈᑎᐅᓇᔭᖅᑐᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ ᑐᕌᖓᑎᑕᐅᓪᓗᑎᒃ ᓴᐳᔾᔨᒋᐊᕈᑎᐅ ᕙᒐ ᔭᖅᑐᓄᑦ ᐊᒻᒪᓗ

ᐃᑲᔪᖅᑕᐅᔾᔪᑎᒃᓴᓂᒃ ᐊᑐᐃᓐᓇᐅᔪᖃᓕᖅᑎᑦᑎᓯᒪᖁᓪᓗᒋᑦ ᐃᓅᓯᖏᓐᓂ ᒥᑭᔫᑎᓪᓗᒋᑦ ᓱᓕ ᑕᐃᒃᑯᐊ ᐃᓄᐃᑦ ᑎᑭᓯᒪᓕᖅᐸᒐᔭᕐᓂᖏᑦ ᐃᒻᒥᓃᕈᒪᓂᕐᒧᑦ

ᐃᓱᒪᖃᖃᑦᑕᓕᕋᔭᕐᓂᕐᒧᑦ ᐱᑕᖃᖖᒋᓐᓂᖅᓴᐅᔪᒫᖁᓪᓗᒋᑦ. ᐊᒥᓱᑦ ᐃᓄᐃᑦ ᐊᑐᕐᓂᖃᒻᒪᕆᒃᑐᑎᒍᑦ ᐊᒃᓱᕈᕈᑎᖃᖅᑐᑎᒃ ᐱᓕᕆᓂᖃᖅ ᓯᒪᒻᒪᑕ ᐃᒻᒥᓃᖃᑦᑕᖁᔨᖖᒋᓐ -

ᓂᓕᕆᓂᕐᒧᑦ ᐃᓄᖕᓂ ᐱᓕᕆᐊᖑᔪᑎᒍᑦ, ᐱᓕᕆᐊᖑᑲᐃᓐᓇᖅᐸᒃᑐᑎᒍᑦ ᐊᒻᒪᓗ ᐱᓕᕆᐊᖑᓕᕈᒪᓂᖅᑎᒍᑦ ᑐᕌᖓᑎᑕᐅ ᕙᒃᑐᑎᒃ ᐊᔾᔨᒌᖖᒋᐅᖅᑐᓄᑦ ᐱᓕᕆᐊᒃᓴᑲᓪᓚ -

ᐅᓕᖅᓯᒪᔪᓂ. ᐱᓕᕆᐊᖑᓕᖅᓯᒪᕙᒃᑐᑦ ᒪᓕᒃᑎᑕᐅᖃᑦᑕᓚᐅᕐᒪᑕ ᐱᐅᓯᑐᖃᕆᔭᐅᔪᓂᒃ-ᓇᓗᓇᐃᖅᓯᓯᒪ ᓂᖅᑎᒍᑦ ᓴᐳᔾᔨᒋᐊᕈᑎᒃᓴᓂᒃ, ᐃᒻᒥᓃᖃᑦᑕᖁᔨᖖᒋᑦᑐᑎᒃ

ᑐᓴᐅᒪᓕᖅᑎᑦᑎᒋᐊᕈᑎᐅᕙᒃᑐᓂᒃ, ᐊᒻᒪᓗ ᐱᓕᕆᐊᖑᑲᐃᓐᓇᖅᐸᒃᑐᓂᒃ ᐃᓕᓐᓂᐊᖅᑎᑦ ᑎᓯᒪᓕᕆᐊᕐᓂᕐᒧᑦ ᐃᒻᒥᓃᕈᒪᓕᖅᑐᓄᑦ ᓴᐳᔾᔨᔨᐅᓕᕋᔭᕐᓂᕐᒧᑦ ᒪᒃᑯᒃᑐᐃᑦ

ᓂᕆᐅᖕᓂᖃᕈᓐᓇᕐᒪᑕ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᖅᑑᓂᖏᑕ ᐊᒻᒪᓗ ᐃᓅᓯᕐᒥᓐᓄᑦ ᐊᑐᕐᓂᖃᕋᔭᖅᑐᓂᒃ ᐊᔪᕈᓐᓃᖅᓴᔭᐅᕙᒍᑎᒃᓴᓂᒃ. ᐊᑐᓂ ᑕᒪᒃᑯᐊ ᐊᔾᔨᒌᖖᒋᐅᖅᑐᑎᒃ

ᐱᓕᕆᐊᖑᕙᒃᑐᑦ ᐊᑐᕐᓂᖃᒻᒪᕆᒃᑑᓪᓗᑎᒃ ᐱᓕᕆᐊᖑᕙᒻᒪᑕ ᐃᒻᒥᓃᖁᑦᑕᖁᔨᖖᒋᓐᓂᓕᕆᓂᕐᒥ ᑭᓯᐊᓂᓗ, ᐅᖓᓯᒃᑐᒥᐅᑕᐅᑎᓪᓗᒋᑦ, ᒥᑭᓪᓕᒋᐊᕈᑎᐅᔪᓐᓇᕋᑎᒃ ᐃᓄᐃᑦ

ᓄᓇᖓᓐᓂᕐᒥᐅᑦ ᐃᒻᒥᓃᖃᑦᑕᕐᓂᖏᑕ.  

ᑖᒃᑯᐊ ᐸᕐᓇᐅᑎᓕᐊᖑᓯᒪᔪᑦ ᖃᐅᔨᓴᖅᑕᐅᓯᒪᔪᓂᑦ ᓇᓗᓇᐃᖅᑕᐅᓯᒪᓕᓚᐅᖅᑐᓄᑦ ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐱᓕᕆᐊᖃᓕᕈᑎᒃᓴᑦ ᐃᒻᒥᓃᖃᑦ ᑕᖁᔨᖖᒋᓐᓂᓕᕆᓂᕐᒧᑦ

ᐃᓱᒪᒋᔭᖃᖅᓯᒪᒋᕗᑦ ᐃᓅᑉ ᐃᓛᒃᑰᖅᑐᑉ ᐃᓅᓯᓕᒫᖓᓂ ᐊᑐᖅᐸᓪᓕᐊᓇᔭᖅᑕᖏᓂᒃ, ᐃᓚᖃᖅᑎᓪᓗᒍ ᖃᓄᖅ ᐃᑲᔪᖅᑕᐅ ᓯᒪᔪᓐᓇᕋᔭᕐᒪᖔᑕ ᐃᓚᒌᖑᔪᑦ ᐊᒻᒪᓗ

ᐃᓛᒃᑰᕐᑐᑎᒃ ᐃᓄᐃᑦ ᐊᒃᓱᕈᕐᓇᖅᑐᒃᑰᖅᓯᒪᓕᓚᐅᖅᑐᑦ ᖃᐅᔨᒪᒐᑦᑎᒍ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅ ᑐᒦᓕᕈᑎᐅᕙᓐᓂᖏᑦᑕᑦᑕᐅᖅ. ᐱᓕᕆᐊᖃᕈᑎᒃᓴᕆᔭᕗᑦ

ᐊᒻᒪᓗ ᐱᓕᕆᐊᕆᔭᕗᑦ ᑐᕌᖓᑎᑕᐅᑎᓪᓗᒋᑦ ᐃᑲᔪᖅᓯᒐᐅᓯᒪᓕᕐᓂᒃᓴᖏᑕ ᐃᓚᒌᖑᔪᑦ ᐊᒻᒪᓗ ᖃᓄᐃᖖᒋᑦᑎᐊᕐᓇᖅᑐᒥ ᐱᕈᖅᓴᐃᓯᒪᓕᕋᔭᕐᓂᕐᒧᑦ ᐃᓄᐃᑦ ᓱᕈᓯᖏᓂᒃ

ᐊᖏᓂᖅᐸᐅᔪᒥᒃ ᐊᒃᑐᐃᓯᒪᓕᕈᓐᓇᕐᒪᑕ ᐃᓄᐃᑦ ᑎᑭᓯᒪᓕᖅᑎᑕᐅᕙᖁᓇᒋᑦ ᐃᒻᒥᓃᕆᐊᒥᒃ ᐃᓱᒻᒥᖅᓯᒪᓕᕋᔭᕐᓂᖏᓄᑦ. ᐃᓅᑉ ᑭᓇᑐᐃᓐᓇᐅᑉ ᐃᓅᓯᕐᒥᓂ ᐊᑐᖅᓯᒪᔭᖏᑦ,

ᐱᓗᐊᖅᑐᒥᒃ ᓱᓕ ᒥᑭᔫᑎᓪᓗᒋᑦ, ᐋᖅᑮᓯᒪᓕᕈᑎᐅᕙᒻᒪᑕ ᖃᓄᖅ ᐃᒻᒥᓐᓂᒃ ᓇᖕᒥᓂᖅ ᐃᓱᒪᒋᔭᖃᓕᖅᐸᓐᓂᖏᓄᑦ ᐊᒻᒪᓗ ᓇᓂ ᓯᓚᕐᔪᐊᑦᑎᓐᓂ ᐃᓂᖃᕋᓗᐊᕆᐊᒥᓐᓄᑦ,

ᐃᓚᖃᖅᑎᓪᓗᒋᑦ ᖃᓄᖅ ᐊᒃᓱᕈᕐᓇᖅᑐᓂ ᑎᑭᑕᐅᓯᒪᓕᕈᑎᒃ ᐊᓂᒍᐃᖅᓯᒪᓕᕋᓱᒃᐸᒍᑎᒃᓴᖏᓄᑦ. 

3.3.  ᐃᓄᐃᑦ ᓄᓇᖓᓐᓂ ᕿᕕᖃᑦᑕᑐᑦ ᖃᑦᓯᐅᓂᖏᑦ

745 ᐃᓄᑐᐃᓐᓀᑦ ᕿᕕᑦᓱᑎᒃ ᑐᖁᖃᑦᑕᓯᒪᔪᑦ 14-ᓂ ᐊᕐᕌᒍᓂ 1999 ᐊᒻᒪᓗ 2003 ᐊᑯᓐᓂᖓᓂ ᐃᓄᐃᑦ ᓄᓇᖓᓐᓂ. ᑖᒃᑯᐊ ᓱᕐᕃᓯᒪᔪᒻᒪᕆᐊᓗᐃᑦ 60,000-ᓂᒃ

ᐃᓄᓐᓂᒃ ᐅᖃᕋᓱᒋᐊᖔᓪᓛᑦ ᐅᖁᒣᑦᑐᖅ. ᐃᓱᒫᓗᓐᓇᓗᐊᖕᖑᐊᒥᔪᖅ ᐊᒥᓱᐊᓘᖃᑦᑕᕋᓗᐊᕐᒪᑕ ᕿᕕᖃᑦᑕᑐᑦ ᐃᓄᐃᑦ ᑲᔪᓯᖏᓐᓇᓂᖓ.

ᑐᑭᓯᑎᑦᓯᒍᑎ 2 (ᕿᕕᖃᑦᑕᑐᑦ ᖃᑦᓯᐅᓂᖏᑦ, ᐃᓄᐃᑦ ᐃᓄᐃᑦ ᓄᓇᖓᓂᒥᐅᑦ ᑲᑎᑦᓱᒋᓪᓗ ᑲᓇᑕᐅᑉ ᐃᓄᖏᑦ) ᑕᑯᑦᓴᐅᑎᑦᓯᔪᖅ 1999-2003, 2004-2008

ᐊᒻᒪᓗ 2009-2013 ᐃᓄᐃᑦ ᓄᓇᖏᓐᓂ ᖃᑦᓰᑦ ᐃᓅᒍᓐᓀᑐᕕᓂᐅᒻᒪᖔᑕ ᕿᕕᑦᓱᑎᒃ.

ᖃᒻᒥᓂᑕᐅᓂᕐᐹᓂ ᐊᕐᕌᒍᓂ ᑕᓪᓕᒪᓂ ᐊᓂᒍᕐᑐᓂ, 2009-ᒥᑦ 2013-ᒧᑦ, ᕿᕕᑦᑐᑦ 11-ᖑᓚᐅᔪᑦ 100,000-ᓂ ᐃᓄᓐᓂ. ᐃᓄᐃᑦ ᓄᓇᖓᓐᓂ ᐊᓯᑦᔨᓚᐅᔪᖅ 

60-ᖑᓚᐅᔪᑦ 100,000-ᓂ ᐃᓄᕕᐊᓗᓐᓂ 275-ᖑᓚᐅᔪᑦ 100,000-ᓂ ᐃᓄᓐᓂ ᓄᓇᑦᓯᐊᕗᒻᒥ. ᓄᓇᕕᒻᒥ ᓄᓇᕗᒻᒥᓗ ᖁᓕᕕᓪᓗᐊᑐᒥᒃ ᑲᓇᑕᓕᒫᒥ

ᐅᓄᒋᐊᓐᓂᓴᐅᓚᐅᔪᑦ ᕿᕕᑦᑐᑦ.

ᓄᓇᖃᑎᒌᖕᖏᑐᑎᒍᑦ ᐊᑦᔨᒌᖕᖏᑐᑦ ᐅᓄᕐᓂᖏᑦ 14-ᓂ ᐊᕐᕌᒍᓂ. ᓄᓇᑦᓯᐊᕗᒻᒥ, ᕿᕕᖃᑦᑕᓂᖅ ᐅᓄᕐᓯᐅᒥᓯᒪᓂᕐᓴᐅᒥᔪᖅ ᓄᓇᕕᒻᒥᐅᓂᒃ. ᓄᓇᕗᒻᒥ ᐃᓄᕕᐊᓗᓐᓂᓗ

ᐊᓯᑦᔨᑕᕐᓂᓴᐅᒻᒥᑎᓪᓗᒍ. ᓄᓇᕗᒻᒥ ᕿᕕᖃᑦᑕᑐᑦ ᐃᑭᓪᓕᐅᒥᐊᐱᑦᓯᒪᔪᑦ ᐳᕐᑐᓯᒋᐊᕆᐊᓪᓚᖏᓐᓂᒥᓂ; ᐃᓄᕕᐊᓗᓐᓂ ᐃᑭᓪᓕᒋᐊᕐᓯᒪᔪᑦ 32-ᕈᕐᓱᑎᒃ 100,000-ᓂ

ᐃᓄᓐᓂ ᐊᓯᑦᔨᓚᐅᕋᑎᒃ 60-ᓄᑦ 100,000-ᓂ ᐃᓄᓐᓂ. ᑲᓇᑕᓕᒫᒥ ᐃᑭᓪᓕᒋᐊᕐᓯᒪᔪᑦ 12-ᒦᓚᐅᔪᑦ 100,000-ᓂ ᐃᓄᓐᓂ 11-ᕈᕐᓱᑎᒃ 100,000-ᓂ ᐃᓄᓐᓂ

ᑖᒃᑯᓇᓂ ᐊᕐᕌᒍᓂ.

www.itk.ca

ᖃᐅᔨᒪᔭᐅᒋᐊᓕᒃ: ᑖᒃᑯᐊ ᖃᐅᔨᒪᒍᑏᑦ ᑌᒣᓕᖓᓂᕐᒥᓃᑦᑐᑦ. ᑲᓇᑕᒥ ᑲᑎᑦᓱᒋᑦ 2001-ᒥ, 2006-ᒥ ᐊᒻᒪᓗ 2011-ᒥ.
ᐱᕕᐅᔪᖅ: ᐊ) ᐃᓄᐃᑦ ᖃᐅᔨᓴᕐᑕᐅᒍᑎᖏᑦ ᐃᓄᐃᑦ ᑕᐱᕇᑦ ᑲᓇᑕᒦᒃᑯᓄᑦ ᐊᑐᕐᑕᐅᔪᑦᓴᐅᑎᓪᓗᒋᑦ J. Hicks-ᒧᑦ; ᐸ) ᑲᓇᑕᓕᒫᒥ ᑭᓯᑦᓯᒍᑎᐅᓯᒪᔪᑦ 
— ᑲᓇᑕᐅᑉ ᑭᓯᑦᓯᔨᖏᓐᓄᑦ, ᑐᑭᓯᑎᑦᓯᒍᑎᑦ 102-0552 — ᐃᓅᒍᓐᓀᑐᑦ ᑐᖁᕋᕐᓃᓗ ᖃᑦᓯᐅᓂᖏᑦ, ᓇᓪᓕᑳᔭᐅᓯᒪᔪᓂ ᓱᓇᐅᓂᖏᓐᓂᓗ ᑲᓇᑕᒥ, 
ᓄᓇᑎᒍᑦ ᐊᕕᑦᑐᓯᒪᓂᕐᓂ, ᐊᕐᕌᒍᑕᒫᕐᓗ.

ᑐᑭᓯᑎᑦᓯᒍᑎ 2 ᕿᕕᖃᑦᑕᑐᑦ ᖃᑦᓯᐅᓂᖏᑦ, ᐃᓄᐃᑦ ᐃᓄᐃᑦ ᓄᓇᖓᓂᒥᐅᑦ ᑲᑎᑦᓱᒋᓪᓗ ᑲᓇᑕᐅᑉ ᐃᓄᖏᑦ 

20% ᐃᓄᖁᑎᑦᑎᓂ ᐃᓄᐃᑦ ᓄᓇᖓᑦᑕ ᓯᓚᑖᓂ ᓄᓇᓯᒪᔪᑦ, ᖃᐅᔨᒪᔭᐅᖕᖏᑐᑦ ᖃᑦᓰᑦ ᐃᓄᐃᑦ ᕿᕕᖃᑦᑕᒪᖔᑕ ᖃᓪᓗᓈᑦ ᓄᓇᖏᓐᓂᒥᐅᑦ. ᖃᐅᔨᒪᓇᕐᑐᓂᒃ

ᖃᐅᔨᓴᕈᑎᑕᖃᖕᖏᑐᖅ ᐃᓄᐃᑦ ᓄᓇᖓᑦᑕ ᓯᓚᑖᓃᑦᑐᓂᒃ, ᐃᓅᒍᓐᓀᑐᑦ ᖃᓄᐃᑦᑐᓴᔭᐅᓂᖏᑦ ᐊᓪᓚᑕᐅᓲᖑᖕᖏᒪᑕ ᓄᓇᑦᑎᓂ ᑌᒣᑕᐅᒐᓗᐊᕐᓱᑎᒃ.

ᐊᑦᑕᓇᕐᑐᒦᓐᓂᐹᑦ ᐃᓄᑐᐃᓐᓀᑦ ᐊᖑᑏᑦ ᐅᑭᐅᓖᑦ 15-ᒥᑦ 29-ᒧᑦ, 40-ᕕᓪᓗᐊᑐᒥᒃ ᐳᕐᑐᓂᕐᓴᐅᓱᑎᒃ ᑲᓇᑕᒥᐅᓂᑦ ᐃᓄᐃᑦ ᓄᓇᖏᑦᑕ ᐃᓚᖏᓐᓂ, ᐊᕐᓀᑦ ᐅᕕᒃᑫᑦ

ᕿᕕᓐᓂᒥᒃ ᐊᑑᑎᒐᓱᐊᖃᑦᑕᑐᑦ ᐳᕐᑐᓯᐅᒥᓯᒪᒻᒥᔪᑦ.

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᐊᑐᕐᓂᖃᑦᓯᐊᑐᓂᒃ ᕿᕕᓐᓂᒥᑦ ᓯᕗᕐᖐᓯᒪᒍᑎᐅᒍᓐᓇᑐᓂᒃ ᐱᑕᖃᕐᐸᑦ ᕿᕕᒍᒪᖃᑦᑕᑐᑦ ᐃᑭᓕᐅᒥᒐᔭᕐᑐᑦ ᓴᐳᒻᒥᔭᐅᑦᓯᐊᓗᑎᒃ ᓴᐱᕐᑌᑑᒍᓐᓇᓂᖏᓪᓗ ᐱᕈᕐᓴᑕᐅᑦᓯᐊᓗᑎᒃ

ᐊᑕᐅᓯᐅᓈᕐᑎᑐᓂ, ᐃᓚᒌᓂ ᓄᓇᓕᓐᓂᓗ.4 ᐊᑑᑎᑐᐃᓐᓇᕆᐊᖃᕐᓂᕃᓂᖅ ᑐᑭᖃᕐᑐᖅ ᐃᓅᑉ ᐃᓅᓯᕐᒥᓂ ᐊᑑᑎᔭᖏᓐᓂᒃ ᐋᓐᓂᐊᖑᑎᖏᓐᓂᒃ ᑐᖁᓚᕿᐅᑎᒋᒍᓐᓇ ᑕᖏᓐᓂᒃ.

ᕿᕕᑐᐃᓐᓇᕆᐊᓕᒃ ᐊᕙᑎᒥᓃᑦᑐᓂᒃ ᐱᑦᔪᑎᖃᕐᓗᓂ, ᐊᑑᑎᓯᒪᔭᒥᓂᒃ, ᐱᐅᓯᕐᒥᒃ, ᑭᖑᕝᕕᑕᐅᒍᑎᒋᓯᒪᔭᒥᓂᒃ ᐅᕝᕙᓗᓗᓐᓃᑦ ᖃᐅᔨᒪᔭᐅᖕᖏᑐᒥᒃ ᐱᑦᔪᑎᖃᕐᓗᓂ. ᑖᒃᑯᐊ

ᐃᓱᒪᒋᔭᖏᑦ ᒧᒥᑦᑎᑕᐅᒍᓐᓇᑐᑦ ᐋᓐᓂᐊᓂᖓ ᑐᖁᒍᒪᓂᖓᓗ ᐳᒃᑭᓕᑎᒋᐊᕐᓗᒍ ᓴᐳᒻᒥᔭᐅᒍᑎᒋᒍᓐᓇᑕᖏᑦ ᐊᕙᑎᒥᓃᑦᑐᓂᒃ ᐱᑦᔪᑎᖃᕐᓗᓂ, ᐊᑑᑎᓯᒪᔭᒥᓂᒃ, ᐱᐅᓯᕐᒥᒃ,

ᑭᖑᕝᕕᑕᐅᒍᑎᒋᓯᒪᔭᒥᓂᒃ ᐅᕝᕙᓗᓗᓐᓃᑦ ᖃᐅᔨᒪᔭᐅᖕᖏᑐᒥᒃ ᐱᑦᔪᑎᖃᕐᓗᓂ

ᓴᐱᕐᑌᑑᓂᖅ ᐊᒥᓱᓂᒃ ᑐᑭᖃᕐᑎᑕᐅᒍᓐᓇᑐᖅ. ᓴᐱᕐᑌᑑᓂᖅ ᑐᑭᖃᕐᑐᖅ ᓱᖏᐅᑎᒍᓐᓇᓂᕐᒥᒃ ᐅᕝᕙᓗᓗᓐᓃᑦ ᐅᖁᒣᑦᑐᑎᒎᖃᑦᑕᕋᓗᐊᕋᒥ ᐱᕈᕐᐸᓕᐊᒍᓐᓇᓂᕐᒥᒃ

ᐊᑦᓱᕈᕐᓇᕋᓗᐊᕐᐸᑕ. ᓴᐱᕐᑌᑑᓂᖅ ᐱᖁᕐᐸᓕᐊᓲᖑᒻᒥᔪᖅ ᓴᐳᒻᒥᒍᓐᓇᓕᕈᑎᐅᑦᓱᓂ, ᐃᓚᖓᓂᒃ ᑌᔭᐅᓲᖑᒻᒥᔪᖅ ᐃᓗᓯᕐᓱᓯᐊᕈᑎᒥᒃ, ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒥᒃ,

ᐅᖁᒣᒋᔭᒥᓂᒃ ᓵᖕᖓᓯᑦᓯᐊᕈᓐᓇᓂᕐᒥᒃ ᐊᑦᓱᕉᓚᒍᑎᒥᓂᓪᓘᓃᑦ ᓴᐱᕐᑌᑑᓂᕐᒥᒃ ᐱᐅᓯᕐᑖᐸᓪᓕᐊᒍᑎᒋᑦᓱᒍ (ᑐᑭᖓ ᐃᑲᔪᕐᑎᓴᕐᓯᐅᓂᒃᑯᑦ ᓱᖃᑦᓯᒍᑎᖃᕐᓂᑯᓪᓗ

ᐊᑐᕐᓂᖃᕐᑐᓂᒃ.)

ᐊᑖᓂ ᐅᓂᒃᑳᑕᐅᔪᓂ, ᑐᑭᓯᓇᕐᑎᓯᔪᒍᑦ ᐊᑦᑕᓇᕐᑐᒦᒍᑎᐅᓲᓂᒃ ᕿᕕᓐᑐᐃᓐᓇᕆᐊᓕᓐᓄᑦ ( ᑕᑯᓗᒍ ᑐᑭᓯᑎᑦᓯᒍᑎ 3: ᕿᕕᑐᐃᓐᓇᕆᐊᓖᑦ ᐱᑦᔪᑎᑕᕆᕙᑦᑕᖏᓪᓗ ᐃᓄᐃᑦ

ᑲᓇᑕᒥ). ᑖᒃᑯᐊ ᐱᑦᔪᑎᐅᕙᑦᑐᑦ ᕿᕕᑦᑐᓄᑦ ᐃᓄᖁᑎᑦᑎᓂ ᖃᐅᔨᒍᑎᐅᓯᒪᔪᑦ ᓯᕗᓪᓕᐅᔭᐅᒋᐊᓕᓐᓂᒃ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᓂ,

ᑐᕌᒐᓕᐊᖑᔪᓂᓪᓗ ᐊᐅᓚᑦᔭᕆᐊᕈᑎᓕᐊᖑᓯᒪᔪᓂ ᓯᕗᓪᓕᐅᔭᐅᒋᐊᓕᓐᓂ. ᕿᕕᓐᓂᒥᒃ ᐊᑑᑎᒍᑎᐅᑐᐃᓐᓇᕆᐊᓖᑦ ᐊᑑᑎᖃᑦᑕᓯᒪᔭᖏᑦ, ᐱᓂᐊᕐᓂᐅᔪᑦ ᐅᕝᕙᓗᓗᓐᓃᑦ

ᐃᓅᖃᑎᒌᓄᑦ ᐱᑐᑦᓯᒪᒍᑎᖏᑦ ᕿᕕᓐᓂᒥᒃ ᐊᑐᕐᓯᒪᔪᓄᑦ. ᑕᒪᓐᓇ ᑐᑭᖃᕐᑐᖅ ᐃᓄᐃᑦ ᑐᖁᖃᑦᑕᓯᒪᔪᑦ ᕿᕕᑦᓱᑎᒃ ᐱᐅᓯᖃᒍᓪᓕᐅᓲᑦ ᐊᑦᔨᒌᓂᒃ ᐃᓚᐅᑎᓪᓗᒍ ᑭᖑᕚᕇᓂ

ᐃᕐᖃᓇᕐᑐᑎᒍᓪᓗ ᖁᐊᕐᓵᓇᕐᑐᑰᖃᑦᑕᓯᒪᓂᖅ, ᐊᔪᕐᓴᓗᐊᕐᓂᖅ ᓇᓪᓕᖁᐊᕇᖕᖏᓂᖅ, ᐱᐊᕋᐅᑦᓱᑎᓪᓗ ᐱᓗᑲᑕᐅᓯᒪᓂᖅ. ᑌᒣᒐᓗᐊᕐᑎᓗᒍ ᐃᒣᑦᑑᒐᒥᒃ ᕿᕕᓲᑦ ᓚᒍᑎᑦᓴᓂᒃ

ᐱᑕᖃᖕᖏᑐᖅ ᐊᑕᐅᓯᐅᓈᕐᑎᑐᓂ, ᐃᓄᐃᓪᓗ ᑖᒃᑯᓂᖓ ᐊᑑᑎᒍᐅᑐᐃᓐᓇᕆᐊᓕᓐᓂᒃ ᐱᑕᖃᕋᓗᐊᕋᒥ ᑐᖁᔪᐃᓐᓇᐅᓲᖑᒐᑎᒃ ᕿᕕᑦᓱᑎᒃ. 

ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᒥᒃ ᐱᓇᓱᐊᕐᑕᕗᑦ ᑐᑭᓯᓯᒪᔭᑦᑎᓂᒃ ᑐᖕᖓᕕᖃᕐᑐᖅ ᐱᑦᔪᑎᒋᔭᐅᓚᕿᓲᓂᒃ ᓄᓇᓕᑦᑎᓂ ᐊᒥᓱᕈᓲᖑᓂᖏᓐᓂᓗ ᐅᖁᒣᓪᓕᐅᕈᑎᐅᓕᕐᓱᑎᒃ

ᓄᓇᓕᓐᓂ ᐃᓄᒻᒧᑦ ᐅᖁᒣᓪᓕᐅᕈᑎᐅᒻᒪᕆᓕᕐᓱᑎᒃ. ᖃᐅᔨᒪᔭᐅᓪᓚᕆᒋᐊᖃᕐᑐᖅ ᑖᒃᑯᐊ ᐊᑑᑎᓚᕿᒍᑎᐅᑐᐃᓐᓇᕆᐊᓖᑦ ᖁᓛᓂ ᐅᖄᑫᓐᓇᑕᕗᑦ ᑖᒃᑯᑑᖕᖏᒪᑕ, ᑭᓯᐊᓂ

ᑖᒃᑯᐊ ᓄᓇᓕᑦᑎᓂ ᑕᑯᖃᑦᑕᓯᒪᔭᕗᑦ.

ᑐᑭᓯᑎᑦᓯᒍᑎ 4 (ᖃᓄᐃᓕᑦᓱᓂ ᕿᕕᓐᓂᐅᑉ ᐊᑐᕐᑕᐅᑐᐃᓐᓇᕆᐊᖃᕐᓂᖓ ᐊᒥᓲᓕᓲᖑᕙ) ᑐᑭᓯᓇᕐᑎᓯᔪᖅ ᖃᓄᖅ ᐃᓄᐃᑦ ᓱᕐᕋᑕᐅᓲᖑᒻᒪᖔᑕ ᐊᑦᓱᕉᔨᖓᓂᕐᒧᑦ

ᐱᒋᐊᕐᑎᓗᒍ ᓇᑦᔨᐊᖑᓂᕐᒥᓂ, ᖃᓄᕐᓗ ᐅᖁᒣᓪᓕᐅᓂᖓ ᐱᕈᕐᐸᓕᐊᓲᖑᒻᒪᖔᑦ ᐊᑑᑎᔭᒥᒍᑦᐊᑦᓱᕉᔨᖓᖃᑦᑕᓱᓂ. ᓄᓇᓕᑦᑎᓂ ᕿᕕᑦᓱᑎᒃ ᐃᓅᒍᓐᓀᖃᑦᑕᑐᑦ ᕿᕕᒍᒪᔪᓄᑦ

ᐱᑦᔪᑎᑦᓴᖑᕆᐊᓪᓚᐅᖃᑦᑕᒥᔪᑦ ᐊᑦᑕᓇᕐᑐᒦᒋᐊᓪᓚᒍᑎᐅᑦᓱᑎᒃ.  

4. ᓱᕐᖁᐃᓯᒍᑏᑦ ᐊᑐᑦᓯᐊᕈᓐᓇᓂᖓᓂ 
   ᓯᕗᕐᖐᓯᒪᒍᑎᖃᕐᓂᒧᑦ ᕿᕕᓐᓂᒥᒃ 

www.itk.ca

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᑐᑭᓯᑎᑦᓯᒍᑎ 3 ᕿᕕᑐᐃᓐᓇᕆᐊᓖᑦ ᐱᑦᔪᑎᑕᕆᕙᑦᑕᖏᓪᓗ ᐃᓄᐃᑦ ᑲᓇᑕᒥ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

www.itk.ca

ᑐᑭᓯᑎᑦᓯᒍᑎ 4 ᖃᓄᐃᓕᑦᓱᓂ ᕿᕕᓐᓂᐅᑉ ᐊᑐᕐᑕᐅᑐᐃᓐᓇᕆᐊᖃᕐᓂᖓ ᐊᒥᓲᓕᓲᖑᕙ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

4.1. ᐃᕐᖃᓇᕐᑐᑎᒍᑦ ᐅᖁᒣᑦᑑᑰᕈᑎᐅᖃᑦᑕᓯᒪᔪᑦ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ

ᐃᓄᐃᑦ ᑲᓇᑕᒥᐅᑦ ᕿᕕᑦᓱᑎᒃ ᐃᓅᒍᓐᓀᐸᑦᑐᑦ ᐳᕐᑐᓯᓯᒪᔪᒻᒪᕆᐊᓗᒃ ᓱᑲᑦᑐᒥᒃ 1970 ᐊᕐᕌᒍᖏᓐᓂ ᐅᕕᒃᑫᑦ ᓄᓇᓕᒻᒥᐅᖑᖃᑎᒌᑦᓱᑎᒃ ᐱᕈᕐᓴᕆᐊᖕᖓᑎᓪᓗᒋᑦ.

ᖃᐅᔨᒪᓇᕐᑐᑕᖃᖕᖏᑐᖅ ᑕᒪᑐᒪ ᓯᕗᓂᖓᒍᑦ ᐃᓄᐃᑦ ᕿᕕᖃᑦᑕᑐᕕᓂᐅᑉᒪᖔᑕ. ᐃᓄᑐᙯᑦ ᐊᐱᕐᓱᑕᐅᓚᐅᕐᓯᒪᔪᑦ 1991-ᖑᑎᓪᓗᒍ ᐃᒡᓗᓕᒻᒥᐅᑦ ᐅᖃᕐᓯᒪᔪᑦ “ᕿᕕᓐᓂᖅ

ᐊᑑᑎᔭᐅᑦᓴᕋᑕᕐᐸᑐᕕᓂᐅᒋᐊᖓᓂᒃ” ᐅᕝᕙᓗᓗᓐᓃᑦ “ᐊᑑᑎᑦᓴᕋᑖᓗᓲᕕᓂᐅᒋᐊᖓᓂᒃ”, ᐱᒻᒪᕆᑦᑐᐊᓗᒻᒥᒃ ᐊᑑᑎᔪᖃᕐᒪᑦ ᑭᓯᐊᓂ.5 ᕿᕕᑦᑐᑦ ᐱᑦᔪᑎᖃᕐᓂᕋᕐᑕᐅᖃᑦᑕᓯᒪᔪᑦ

ᐅᖄᒍᑎᖃᕐᖃᔭᖕᖏᓂᕐᒥᒃ ᐆᒻᒪᒥᐅᑕᒥᓂᒃ ᐃᓱᒪᒥᐅᑕᒥᓂᒃ.

ᐅᓪᓗᒥᐅᓕᕐᑐᑦ ᐃᓄᐃᑦ ᐊᑑᑎᖃᑦᑦᑕᑕᖓᑦ ᐊᒥᓱᑦ ᕿᕕᖃᑦᑕᑎᓪᓗᒋᑦ ᖃᐅᔨᒪᓇᕐᑐᖅ ᐃᓅᖃᑎᒌᑎᒍᑦ ᐃᓗᕐᖁᓯᕐᑎᒍᓪᓗ ᐊᓯᑦᔨᓂᒻᒪᕆᐅᓯᒪᔪᓄᑦ ᕿᕕᒍᒪᔪᑦ

ᐊᑑᑎᑐᐃᓐᓇᕆᐊᖃᕐᓂᖓ ᐊᒥᓱᐃᕐᑎᓱᓂ ᐳᕐᑐᓯᒋᐊᒻᒪᕆᑦᓯᒪᒻᒪᑦ, ᐃᓚᒌᓄᓪᓗ ᑭᖑᕚᕇᓄᑦ ᐊᑑᑎᔭᐅᖃᑦᑕᓱᓂ. ᑖᒃᑯᐊ ᐃᓅᖃᑎᒌᓐᓂᑎᒍᑦ ᐃᓗᕐᖁᓯᕐᑎᒍᓪᓗ

ᐊᓯᑦᔨᒍᑎᐅᖃᑦᑕᑐᑦ ᑲᓇᑕᒥ ᐃᓄᐃᑦ ᖃᓪᓗᓈᓄᑦ ᑎᑭᑕᐅᓯᒪᓂᖓᓄᑦ ᐱᑐᑦᓯᒪᔪᑦ ᐃᓄᐃᑦ ᓄᓇᖓᓐᓂ, ᑲᕙᒪᑐᖃᒃᑯᑦ ᒪᓕᒐᓕᐅᕐᓯᒪᒻᒪᑕ ᐃᓕᓐᓂᐊᕕᓐᓂᒃ

ᐱᓇᓱᐊᕐᕕᐅᔪᓂᓪᓗ; ᓇᒻᒥᓂᖅ ᒪᑭᑕᒍᓐᓇᓯᐊᕐᓂᑎᓐᓂᒃ ᐱᒍᓐᓇᖏᑦᑑᔪᕆᑦᓱᑎᒃ. ᑖᒃᑯᐊ ᐱᓂᐊᕐᓂᐅᓯᒪᔪᑦ ᐃᓚᖏᓪᓗ ᑲᔪᓯᔪᑦ ᓱᕐᕃᓯᒪᓪᓚᕆᑦᑐᑦ ᐃᓅᖃᑎᒌᑎᒍᑦ

ᓇᓪᓕᖁᐊᕇᖕᖏᓂᕐᒥᒃ ᓄᓇᓕᑦᑎᓂ ᐅᓪᓗᒥ ᐊᑑᑎᖃᑦᑕᑐᒥᒃ.

ᓯᓚᕐᔪᐊᒥ ᐅᓇᑕᕐᓂᔪᐊᑉ ᑐᖓᓕᖓᑕ ᓯᕗᓂᖓᒍᑦ, ᐃᓄᐃᑦ ᓄᓇᖃᓚᐅᕐᓯᒪᔪᑦ ᓄᓇᑐᖃᕐᒥᓂ ᐃᓚᒌᖏᓐᓇᐅᓱᑎᒃ. ᐊᒥᓱᑦ ᐃᓚᒌᑦ ᓄᐊᑕᐅᓯᒪᔪᑦ ᐊᑕᐅᓯᕐᒧᑦ

ᓄᓇᓕᒻᒨᑕᐅᑦᓱᑎᒃ ᐊᔪᕿᕐᑐᐃᔨᓄᑦ ᐊᒻᒪᓗ ᑲᓇᑕᐅᑉ ᐳᓖᓯᖏᓐᓄᑦ, ᑲᕙᒪᒃᑯᓂᑦ ᐊᑭᖃᖕᖏᑐᓂᒃ ᐁᑦᑐᑕᐅᓂᐊᕐᓂᕋᕐᑕᐅᓱᑎᒃ ᐃᓪᓗᓂᒃ ᐃᓚᖓᑎᒍᓪᓗ ᑲᑉᐱᐊᓵᕐᑕᐅᕙᑦᓱᑎᒃ

ᑲᕙᒪᓄᑦ ᐱᑦᔪᔭᐅᒍᑎᓂᒃ ᐱᑎᑕᐅᓂᐊᖕᖏᓂᕋᕐᑕᐅᓱᑎᒃ, ᐆᑦᑐᕋᐅᑎᒋᑦᓱᒍ ᐱᐊᕃᑦ ᑮᓇᐅᔭᖏᑦ ᐃᓄᑐᐃᓐᓇᓄᑦ ᐃᓚᒌᓄᑦ ᐁᑦᑑᑎᐅᖃᑦᑕᓯᒪᔪᑦ.

ᓕᓕᐊᓐ ᐃᓓᔭᔅ, ᓄᓇᑦᓯᐊᒥᐅᖅ ᐅᓂᒃᑳᑐᖅ ᐊᐅᓚᔨᔭᒥᓂᒃ ᐊᒃᓛᕕᒻᒥ ᑲᑐᓕᒃᑯᑦ ᐃᓕᓐᓂᐊᕕᖓᓂ ᐃᓕᓐᓂᐊᕆᐊᕐᓯᒪᑦᓱᓂ. “ᐊᐅᓚᔨᖕᖏᑐᖓ ᓱᒧᑦ ᐃᓕᓐᓂᐊᕆ -

ᐊᕐᑎᑕᐅᕚᓪᓗᖃᑦᑕᓯᒪᒻᒪᖔᕐᒪ, ᐊᕐᕌᒍᓂᒃ ᐱᖓᓱᓂᒃ ᓯᑕᒪᐅᑦᓴᓂᕈᑎᒃ ᑖᕙᓃᓲᑐᖃᐅᑦᓱᖓ” ᖃᐅᔨᕚᓪᓗᓯᒪᕗᖓ “ᐊᖓᔪᕐᖄᑲᓄᑦ ᑖᕗᖕᖓᑕᐅᖃᑦᑕᓯᒪᒐᒪ ᑮᓇᐅᔭᓂᒃ

ᐱᐊᕋᓕᓐᓄᑦ ᐁᑦᑑᑕᐅᓲᓂᒃ ᐱᑎᑕᐅᖏᑑᓂᐊᖕᖒᓂᕐᒪᓂᒃ ᓇᓪᓕᖏᑦ ᕿᑐᕐᖓᖏᑦᑕ ᐃᓕᓐᓂᐊᖏᑐᐊᕐᐸᑦ.”6

ᓄᓇᓕᓐᓄᑦ ᓄᑦᑎᑕᐅᓂᖅ ᓱᑲᑦᑐᒥᒃ ᐊᑑᑎᔭᐅᓯᒪᔪᖅ ᐃᓄᓐᓄᑦ. ᐆᑦᑐᕋᐅᑎᒋᓗᒍ ᐅᓄᒋᐊᓐᓂᓭᑦ ᑲᖏᕐᑐᒑᐱᒻᒥᐅᑦ ᐊᐅᓪᓛᓚᐅᕐᓯᒪᔪᑦ ᑲᖏᕐᑐᒑᐱᒻᒧᑦ, ᓄᓇᕗᒻᒥ 1960

ᐊᕐᕌᒍᖏᓐᓂ, ᐃᓕᓐᓂᐊᓛᕐᓂᕋᕐᑕᐅᓱᑎᒃ ᐋᓐᓂᐊᓯᐅᕐᑎᖃᓛᕐᓂᕋᕐᑕᐅᓱᑎᒃ ᐃᓪᓗᑖᓛᕐᓂᕋᕐᑕᐅᓱᑎᒃ. 1961-ᖑᑎᓪᓗᒍ ᑲᖏᕐᑐᒑᐱᒻᒥᐅᑦ 32-ᖑᓚᐅᕐᓯᒪᔪᑦ 1969-

ᖑᓕᕐᑎᓗᒍ 210-ᕈᕐᓱᑎᒃ.7

ᐃᓚᖏᑦ ᐃᓄᐃᑦ ᓄᓇᑦᓯᐊᕗᒻᒥᐅᑦ ᓱᑲᑦᑐᒥᒃ ᓄᓇᓕᓐᓅᔭᕐᑕᐅᓯᒪᒻᒥᔪᑦ. ᐃᓄᐃᑦ ᕿᐳᕉᓂᒥᐅᑦ ᓄᑖᕐᒥᐅᓗ ᓄᓇᓕᒻᒥᓂᑦ ᐊᐅᓪᓚᑎᑕᐅᓯᒪᔪᑦ 1956 ᐊᒻᒪᓗ 1959

ᐊᑯᓐᓂᖏᓐᓂ ᐊᔪᕿᕐᑐᐃᔨᓄᑦ, ᑲᕙᒪᓄᑦ ᐋᓐᓂᐊᓯᐅᕐᑎᓄᓪᓗ. ᑕᒪᓐᓇ ᑲᔪᓯᑎᑕᐅᓯᒪᔪᖅ ᐃᓄᐃᑦ ᐊᖏᕐᑎᓇᒋᑦ ᖁᓄᑎᓪᓗᒋᑦ, ᐊᔪᕿᕐᑐᐃᔨ F.W. Peacock,

ᒧᕃᕕᐊᓐᑯᑦ ᑐᑦᓯᐊᕕᖏᓐᓂ ᐊᖓᔪᕐᖄᖅ ᓀᓂᒥ, ᐊᓪᓚᓱᓂ ᐅᖃᓚᐅᕐᓯᒪᔪᖅ ᕿᐳᕉᓂᒥᐅᑦ ᓄᑖᕐᒥᐅᓗ ᐊᐅᓪᓛᑎᑕᐅᓂᕋᕐᓱᒋᑦ 1955-ᒥ: “ᐃᓄᑐᐃᓐᓀᑦ ᓇᒻᒥᓂᖅ

ᒪᑭᑕᒍᓐᓇᓯᓂᐊᕈᑎᒃ ᐃᓘᓐᓇᓯᐊᖏᓐᓂᒃ ᐱᒍᑦᔭᐅᒍᑎᖃᕆᐊᖃᕐᑐᑦ ᑕᒪᓐᓇᓗ ᐊᑐᕐᑕᐅᒍᓐᓇᕋᓂ ᓄᓇᖃᕐᑐᓄᑦ ᑲᖏᕐᓱᓃᑦᑐᓂ ᐃᓗᐃᓕᕐᓃᑐᓂ ᕿᑭᕐᑕᓂᓗ ᓴᓗᒣᑦᑐᒪᕆᓐᓂᒃ

ᐊᓂᕐᕋᖃᕐᓱᑎᒃ.”8 ᐊᔪᕿᕐᑐᐃᔨ ᐊᓯᖏᓪᓗ ᐃᓱᒪᖃᕐᑐᕕᓃᑦ ᐃᓄᐃᑦ ᐱᕙᓪᓕᐊᓂᕈᑎᒃ ᕿᑭᕐᑕᓂᒥᐅᖑᒍᓐᓃᕆᐊᖃᕐᓂᖏᓐᓂᒃ ᓄᓇᓕᓐᓅᔭᕐᑎᖔᓯᑦᓱᒋᑦ.

ᖃᐅᔨᒪᔭᐅᓂᕐᐹᖑᓲᖅ ᐊᐅᓪᓛᑎᑕᐅᓚᐅᕐᑐᔨᓂᓐᓂ ᐃᓄᑐᐃᓐᓇᓂ 1950 ᐊᕐᕌᒍᖏᓐᓂ ᐊᑑᑎᓯᒪᔪᖅ ᐃᓄᑦᔪᐊᒥ ᓄᓇᕕᒻᒥ ᐊᒻᒪᓗ ᒥᑦᑎᒪᑕᓕᒻᒥ ᓄᓇᕗᒻᒥ ᖁᑦᓯᑐᒧᑦ

ᐊᐅᓪᓛᑎᑕᐅᑦᓱᑎᒃ ᐊᐅᓱᐃᑦᑐᒧᑦ ᖃᐅᓱᐃᑦᑐᒧᓪᓗ ᓄᓇᕗᒻᒥ. ᑖᒃᑯᐊ ᐊᐅᓪᓛᑎᑕᐅᓂᕕᓂᖓ ᐊᑑᑎᓚᕿᓯᒪᔪᖅ ᑲᓇᑕᒥᐅᑉ ᓄᓀᕐᑕᐅᑌᓕᓂᖓᓄᑦ.

ᐃᓄᐃᑦ ᑖᒃᑯᓄᖓ ᐊᐅᓪᓛᑎᑕᐅᓯᒪᔪᑦ ᐃᓪᓗᑖᕐᑎᑕᐅᓯᒪᔪᑦ ᑲᕙᒪᓄᑦ ᐃᓪᓗᓯᐊᖑᖕᖏᑐᓂᒃ ᓱᓇᖃᑦᓯᐊᕋᑎᓪᓗ. “ᒪᑦᓯᑎᖃᐅᑏᑦ” ᐃᓪᓗᐃᑦ ᓴᓗᒻᒪᓴᕐᕕᖃᑦᓯᐊᓯᒪᖕᖏᑐᑦ,

ᐃᑭᐊᕐᒥᐅᑕᖃᑦᓯᐊᕋᑎᒃ ᐊᓂᕐᑎᕆᕕᑦᓴᖃᑦᓯᐊᕋᑎᓪᓗ. ᐃᓄᐃᓪᓗ ᐊᐅᓪᓛᑎᑕᐅᔪᑦ ᐃᓪᓗᓴᖃᖕᖏᑐᐊᕋᒥᒃ ᕿᔪᕕᓂᕐᓂᒃ ᓄᐊᑦᓯᓱᑎᒃ ᐃᓪᓗᓕᐅᖃᑦᑕᓯᒪᑦᓱᑎᒃ, ᑭᑭᐊᓐᓂᒃ

ᐆᒪᔪᐃᓪᓗ ᐊᒥᖏᓐᓂᒃ, ᕿᒥᕐᕈᐊᒐᕕᓂᕐᓂᒃ ᓯᑯᑦᓴᔭᓂᓪᓗ ᐊᑐᕐᓱᑎᒃ.

ᐆᑦᑐᕋᐅᑎᒋᑦᓱᒍ, 1962-ᖑᑎᓪᓗᒍ ᐊᕐᕕᐊᓂ ᓄᓇᕗᒻᒥ, 82-ᖑᓯᒪᔪᑦ ᐃᓚᒌᑦ ᓂᓐᓂᐅᒪᕆᑦᑐᒥ ᐃᓂᖃᕐᓱᑎᒃ 64 ᐃᓪᓗᒥ ᐃᓪᓗᕕᒐᕐᓂᓗ. ᑖᒃᑯᐊ ᖃᓂᒻᒪᓯᕐᓄᑦ

ᐱᐅᖕᖏᑐᓪᓚᕆᐅᓯᒪᔪᑦ, ᖃᓂᒻᒪᐅᓚᕿᑦᓱᑎᒃ ᐳᕙᓪᓗᓇᖅ ᐃᕐᐸᑎᓪᓗᒍ.9 1962 ᓈᓕᕐᑎᓗᒍ 1963 ᐱᒋᐊᕐᖃᒥᐅᑎᓪᓗᒍ ᖃᓂᒻᒪᐅᓕᓚᐅᕐᓯᒪᔪᑦ ᐃᓪᓗᒥᐅᖃᑎᒌᑦ,

ᕿᑎᕐᖃᓕᒫᖏᑦ ᓄᓇᓕᐅᑉ ᐱᐊᕋᖏᑦ, 24%-ᖏᓪᓗ ᐃᓄᒻᒪᕇᑦ ᓄᓇᓕᒻᒥ.10 ᑲᖏᕐᑐᒑᐱᒻᒥ ᓂᓐᓂᐅᕋᓚᐅᑎᓯᒪᒻᒥᔪᑦ 1965-ᖑᑎᓪᓗᒍ 18-ᓂᒃ ᐊᑕᐅᓯᕐᒥᒃ ᖃᕆᐊᓕᓐᓂᒃ

ᐃᓪᓗᖃᕐᓱᑎᒃ ᐃᓄᖏᑦᑕ ᐅᓄᒋᐊᓐᓂᖏᑦ 238 ᒥᑦᓯᑎᓐᓃᑎᓪᓗᒋᑦ.11

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

1960 ᐊᕐᕌᒍᖏᑦ ᐊᑐᓯᕐᖃᒥᐅᑎᓪᓗᒋᑦ 50%-ᖏᑦ ᐃᓄᐃᑦ ᐳᕙᓪᓗᑐᒃᑯᕕᓐᓃᓕᓚᐅᕐᓯᒪᔪᑦ ᖃᓪᓗᓈᓂ ᑲᓇᑕᒥ ᐋᓐᓂᐊᓯᐅᕐᑕᐅᒍᑎᖃᕐᓱᑎᒃ ᐅᕙᓪᓗᓂᕐᒥᒃ. ᑖᒃᑯᐊ ᐃᓄᐃᑦ

ᖃᓪᓗᓈᑎᑑᕈᓐᓇᓯᒪᖕᖏᑐᑦ ᐃᓄᑑᓇᕐᑐᒦᑦᓱᑎᒃ ᐊᓕᐊᓇᖕᖏᑐᒥ.12 ᐊᒥᓱᑦ ᐋᓐᓂᐊᓯᐅᕐᑕᐅᒋᐊᕐᑐᓯᒪᔪᑦ ᐅᑎᓚᐅᕐᓯᒪᖕᖏᑐᑦ ᐊᓂᕐᕋᒧᑦ, ᐃᓚᒥᓄᓪᓗ ᖃᐅᔨᒪᔭᐅᖃᑦ -

ᑕᓯᒪᒐᑎᒃ ᖃᓄᐃᑦᑐᒦᒻᒪᖔᑕ.

ᑲᓇᑕᒥ ᐃᓕᓐᓂᐊᕖᑦ ᐃᓚᐅᑎᓪᓗᒋᑦ ᐊᓂᕐᕋᕆᔭᐅᓲᕕᓃᑦ ᐅᓪᓗᐃᓇᕐᓗ ᐃᓕᓐᓂᐊᕕᐅᓲᕕᓃᑦ, ᐃᓄᓐᓄᑦ ᐊᑐᕐᑕᐅᖁᔭᐅᓯᒪᔪᑦ ᓄᓇᓕᒻᒧᑦ ᓄᑦᑎᑐᓄᑦ ᕿᑐᕐᖓᕆᔭᐅᔪᑦ

ᐃᓚᒥᓃᒍᓐᓀᑦᑕᐅᑦᓱᑎᒃ ᓄᓇᑐᖃᕐᒥᓃᖏᓐᓇᑐᓂ. ᑲᕙᒪᓄᑦ ᐊᐅᓚᑕᐅᔪᖅ ᓯᕗᓪᓕᐹᖅ ᐃᓕᓐᓂᐊᕕᒃ ᐅᒃᑯᐃᑕᐅᓯᒪᔪᖅ 1951-ᖑᑎᓪᓗᒍ ᐃᒡᓗᓕᒑᕐᔪᒥ ᓄᓇᕗᒻᒥ.

ᐃᓕᓐᓂᐊᕆᐊᕐᓯᒪᕕᐅᔪᑦ ᖃᓂᖕᖏᑐᖃᑦᑕᓯᒪᔪᑦ ᓄᑖᓂ ᓄᓇᓕᓐᓂᑦ, ᐃᓕᓐᓂᐊᑏᓪᓗ ᐃᓕᓐᓂᐊᕆᐊᕐᑎᑕᐅᔪᑦ ᐃᓄᑑᑎᖃᑦᑕᓱᑎᒃ ᐅᖃᐅᓯᕐᓂᒃ ᐃᓗᕐᖁᓯᕐᒥᓂᓪᓗ

ᐊᑑᑎᓚᐅᕐᓯᒪᖕᖏᑕᒥᓂᒃ ᐊᑑᑎᑎᑕᐅᑦᓱᑎᒃ.

ᐃᓚᖏᑦ ᐃᓕᓐᓂᐊᕆᐊᕐᓯᒪᕕᒻᒥᓂ ᐋᓐᓂᑎᕐᑕᐅᖃᑦᑕᓯᒪᔪᑦ ᑎᒥᒥᒍᑦ ᐃᑦᓯᒍᕐᓂᓗᑦᑕᐅᓱᑎᓪᓗ. ᐃᓄᐃᑦ ᐃᓕᓐᓂᐊᕆᐊᕐᑎᑕᐅᓂᖓ ᑲᔪᓯᓯᒪᔪᖅ 1960 ᐊᕐᕌᒍᖏᓐᓂ.

2001-ᖑᑎᓪᓗᒍ ᐃᓄᐃᑦ 35-ᒥ ᐱᒋᐊᕐᑎᓗᒍ ᐅᑭᐅᓖᑦ ᐃᓕᓐᓂᐊᕆᐊᕐᑎᑕᐅᑦᓱᑎᒃ ᐊᐅᓪᓚᑎᑕᐅᖃᑦᑕᓂᕋᕐᓯᒪᔪᑦ.13 ᐃᓕᓐᓂᐊᕖᑦ ᓇᑉᐸᑕᐅᓂᖏᑦ ᐃᓕᓐᓂᐊᑏᓪᓗ

ᐊᓂᕐᕋᕆᓂᐊᕐᑕᖏᑦ ᓄᑦᑎᑕᐅᒍᑎᖏᑦ ᓄᓇᓕᓐᓄᑦ, ᐃᓄᑐᐃᓐᓇᓅᓕᖓᖕᖏᓚᕆᑦᑐᓂᒃ ᐃᓕᓐᓂᐊᑎᑦᓯᕕᐅᓯᒪᔪᑦ ᐃᓄᐃᑦ ᓄᓇᖓᓐᓂ ᖃᓪᓗᓈᑎᑐᑐᐃᓐᓇᓱᑎᒃ.14

ᐃᓄᐃᑦ ᐃᓅᓯᕐᒥᓂ ᐊᐅᓚᑕᐅᒋᐊᒥᓂᒃ ᑲᕙᒪᓄᑦ ᖃᐅᔨᒣᓐᓇᖃᑦᑕᓚᐅᔪᑦ ᐃᓚᒥᓂᓪᓗ ᐅᒪᑦᓯᒍᓐᓴᓂᖓ ᓱᕐᕋᑕᐅᑦᓱᓂ. 1950 ᐊᕐᕌᒍᖏᓐᓂ ᑲᓇᑕᒥ ᓂᕐᔪᑎᓕᕆᔩᑦ,

ᑲᑉᐱᐊᓱᑦᓱᑎᒃ ᐃᓄᐃᑦ ᓄᑖᓂᒃ ᐱᑦᔪᑎᑦᓴᖃᓕᕈᑎᒃ ᓯᑭᑑᓂᒃ ᖁᑭᐅᑎᓂᓪᓗ ᓂᕐᔪᑎᓂᒃ ᓄᖒᑦᓯᑐᐃᓐᓇᓂᐊᖕᖒᕆᑦᓱᒋᑦ, ᒪᓕᒐᓕᐅᕆᓯᒪᔪᑦ ᓇᓪᓕᖏᑦ ᐆᒪᔪᐃᑦ ᖃᖓᒃᑯᑦ

ᐱᓇᓱᐊᕐᑕᐅᒍᓐᓇᒪᖔᑕ, ᑖᒃᑯᓂᖓᓗ ᒪᓕᒐᕐᓂᒃ ᒪᓕᖕᖏᑯᑎᒃ ᐊᑭᓕᑦᓴᑖᕐᑎᑕᐅᒍᓐᓇᑎᓪᓗᒋᑦ ᐸᕐᓇᓀᕐᑕᐅᓗᑎᓪᓘᓃᑦ.

ᐆᒪᔪᐃᑦ  ᒪᓕᒐᓕᐅᕐᑕᐅᓂᖓ ᐊᑕᐅᑦᓯᑰᖃᑎᐅᓯᒪᔪᖅ ᕿᖕᒦᑦ ᑐᖁᕋᕐᑕᐅᓂᖓᓄᑦ 1950 ᐊᕐᕌᒍᑦᑕ ᕿᑎᖓᓂ ᐱᒋᐊᕐᓱᓂ. ᐊᒥᓱᕐᔪᐊᕌᓗᐃᑦ ᕿᖕᒦᑦ ᕿᒧᑦᓯᕈᑏᑦ

ᑐᖁᕋᕐᑕᐅᓯᒪᒻᒪᑕ ᑲᓇᑕᐅᑉ ᐳᓖᓯᖏᓐᓄᑦ ᐊᓯᖏᓐᓄᓗ ᐊᐅᓚᑦᓯᔨᐅᔪᓄᑦ ᓄᓇᓕᒻᒥ ᐊᑦᑕᓇᕐᓂᕋᕐᑕᐅᓱᑎᒃ ᐃᓱᒫᓗᒋᔭᖃᕐᓱᑎᒃ ᐋᓐᓂᐊᓂᒃ ᐃᕐᐸᑎᕆᓂᐊᖕᖒᕆᑦᓱᒋᑦ.15

ᕿᖕᒦᑦ ᐊᑐᕐᑕᐅᖃᑦᑕᓯᒪᔪᑦ ᒪᙯᒍᑎᐅᑦᓱᑎᒃ ᒪᙯᑦᑎᐅᓂᖓᓂᒃ ᖃᐅᔨᒪᒍᑎᐅᓪᓚᕆᑦᓱᑎᒃ ᓇᒻᒥᓂᖅ ᒪᑭᑕᒐᓱᐊᓯᐊᕈᓐᓇᓂᖓᓂᒃ. ᕿᖕᒦᔭᕐᑕᐅᔪᑦ ᓱᕐᕋᑕᐅᓯᒪᓪᓚᕆᑦᑐᑦ

ᐅᖁᒣᑦᑐᑎᒎᕐᓯᒪᔪᑦ ᐃᓗᕐᖁᓯᑐᖃᕐᒥᓂᒃ ᓄᓇᓕᒻᒥᓂ ᐊᑐᕈᓐᓇᕈᓐᓀᓱᑎᒃ.

ᐃᓅᖃᑎᒌᓐᓂᑎᒍᑦ ᐱᓀᓗᑌᑦ ᓄᓇᓕᓐᓂ ᓴᕐᕿᖃᑦᑕᓕᓚᐅᔪᑦ ᐋᖓᔮᖃᑦᑕᓕᕐᓱᑎᒃ ᐱᓗᑲᖃᑦᑕᓕᕐᓱᑎᒃ. ᐊᒥᓱᑦ ᐃᓄᐃᑦ ᐃᒥᐊᓗᒋᐅᕐᓱᑎᒃ ᖁᐊᕐᓵᓇᕐᑐᑰᕐᓂᒥᓂᒃ

ᒪᑭᑕᒐᓱᐊᕈᑎᒋᓯᑦᓱᒍ ᐃᓚᖕᖔᓱᑎᒃ ᐋᓐᓂᐊᒧᑦ, ᐃᓕᓐᓂᐊᕆᐊᕐᑎᑕᐅᓚᐅᕐᑐᕕᓃᓪᓗ ᐃᓗᕐᖁᓯᕐᒥᓂ ᐃᓅᒍᓯᕐᒥᓂ ᐅᖁᒣᑦᑐᒪᕆᓐᓂᒃ ᐊᑑᑎᑎᑕᐅᑦᓱᑎᒃ.

ᐃᓚᒌᑦ ᐱᓂᐊᕐᓂᕋᐅᑎᐅᓯᒪᔪᓂᒃ ᐊᑐᕐᑎᑕᐅᓯᒪᖕᖏᑐᑦ ᓄᓇᓕᓐᓅᔭᕐᑕᐅᒪᓕᕐᓱᑎᒃ. ᓴᓗᒣᑦᑐᒦᑦᓱᑎᒃ, ᐊᑦᓱᕉᔨᖓᒍᑎᖃᕐᓱᑎᒃ ᐃᓕᓐᓂᐊᖁᔭᐅᓂᕐᒥᓂᒃ

ᒪᑭᑕᒐᓱᐊᕈᓯᑐᖃᕐᓗ ᓱᑲᑦᑐᒥᒃ ᐊᓯᑦᔨᓱᓂ ᑮᓇᐅᔭᖃᕆᐊᖃᕐᓂᒥᓂᒃ ᐅᖁᒣᓪᓕᐅᓕᕐᓱᑎᒃ. ᐃᓚᒌᑦ ᓯᖁᑦᑎᓚᐅᔪᑦ, ᕿᑐᕐᖓᖏᑦ ᐅᖁᒣᑦᑐᒦᓕᕐᓱᑎᒃ, ᐃᓚᐅᑎᓪᓗᒍ

ᕿᕕᓐᓂᖅ.

ᐊᒥᓱᑦ ᐃᓚᒌᑦ ᓄᓇᓕᓐᓄᑦ ᓄᑦᑎᑕᐅᓯᒪᔪᑦ ᐱᒍᓐᓇᓯᓂᐅᔭᓚᐅᔪᖕᖏᑐᑦ ᓵᖕᖓᒋᐊᓕᖏᑦ ᐊᑦᓱᕈᕐᓇᓗᐊᕐᒪᑕ, ᐊᒥᓱᑦ ᐱᒍᓐᓇᓯᑦᓯᐊᒪᒐᓗᐊᕐᒥᑎᓪᓗᒋᑦ. ᑕᒪᓐᓇ

ᑭᓪᓕᒋᑦᓴᓂᐅᔪᖅ ᓴᐱᕐᑌᑑᓂᖓᓂᒃ ᐃᓄᐃᑦ ᐅᓪᓗᒥᓗ ᐱᒍᓐᓇᓯᐊᕐᓱᑎᒃ ᐃᓗᓯᓕᕆᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ ᐊᑦᓱᕉᑎᖃᕐᐸᑲᓗᐊᕐᓱᑎᒃ ᑕᒪᓐᓇᓗ ᐊᑐᖃᑦᑕᓯᒪᔪᓂᒃ

ᓄᐃᑕᑎᑦᓯᓲᖑᑦᓱᓂ.

ᐱᓂᐊᕐᓂᐅᖃᑦᑕᓯᒪᔪᑦ ᐱᒐᓱᐊᓚᕿᒍᑎᐅᒋᐊᓪᓚᑎᓪᓗᒋᑦ, ᐃᓄᐃᑦ ᐱᓂᐊᕐᓂᓕᕆᓂᕐᑎᒍᑦ ᐱᒍᓐᓇᓯᒐᓱᐊᕐᓯᒪᔪᑦ ᐊᖏᖃᑎᒌᒐᓱᐊᕐᐸᓱᑎᒃ ᓄᓇᑖᕐᓂᒧᑦ ᐃᓄᐃᑦ

ᐱᓂᐊᕐᓂᓕᕆᓂᑎᒍᑦ ᑲᓇᑕᒥ ᖃᓄᐃᑦᑑᓂᖓ ᐅᓪᓗᒥ ᓴᕐᕿᑎᑦᓱᒍ. ᓇᒻᒥᓂᖅ ᐊᐅᓚᒍᓐᓇᓂᖅ ᐃᓄᓐᓄᑦ ᑐᑭᖃᕐᒪᑦ ᐱᒍᓐᓇᐅᑎᖃᕐᓂᒥᒃ ᑐᑭᑖᕈᓐᓇᓂᕐᒥᓗ ᐊᑑᑎᒍᒪᔭᑦᑎᓂᒃ

ᐱᔪᑦᓴᐅᔮᕈᑎᑦᑎᓂᒃ, ᐃᓚᐅᑎᓪᓗᒍ ᑲᕙᒪᓐᓂᖅ, ᐃᓕᓐᓂᐊᓂᖅ ᖃᐅᔨᓴᕐᓂᓗ. ᐊᑑᑎᖃᑦᑕᓯᒪᔭᕗᑦ ᑕᑯᒍᑎᒋᓯᒪᔭᕗᖅ ᐋᕐᕿᒍᑎᑦᓴᓂᒃ ᓯᓚᑖᓂᑦ ᐱᓯᒪᔪᓂᒃ ᐱᑐᐊᕋᑦᑕ

ᐊᑑᑎᖃᓲᖑᖕᖏᓂᖏᓐᓂᒃ. ᐃᓄᐃᑦ ᓇᒻᒥᓂᖅ ᐊᐅᓚᒍᓐᓇᓂᖓ ᐊᑑᑎᔭᐅᒋᐊᖃᓪᓚᕆᑦᑐᖅ ᓵᖕᖓᓯᑎᑦᓪᓗᑕ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᒥᒃ, ᐱᒍᓐᓇᓯᑦᓯᐊᓚᖓᒍᑦᑕᓗ

ᐃᓄᓱᐃᓐᓇᐅᓗᑕ ᑐᑭᑖᕆᐊᖃᕐᑐᒍᑦ ᖃᓄᐃᓘᕐᓂᐊᒪᖔᑦᑕ ᐅᖁᒣᑦᑐᓂᒃ ᐱᓇᓱᐊᕐᓂᑎᓐᓂ ᓄᓇᓕᑦᑎᓂ.

www.itk.ca



16

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

4.2.  ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᖅ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ

ᐃᓄᐃᑦ ᓄᓇᓕᖏᑦ ᐊᑯᓂ ᐱᔭᕋᓕᑦᑐᑦ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᖅ ᐱᑦᔪᑎᒋᑦᓱᒍ ᓄᓇᓕᓐᓅᖃᕐᑕᐅᓚᐅᕐᓯᒪᑦᓱᑎᓂᑦ, ᑖᒃᑯᐊᓗ ᓇᓪᓕᖁᐊᕇᖕᖏᓃᑦ

ᐱᑕᖃᖕᖑᓐᓇᓱᑎᒃ (ᑕᑯᓗᒍ ᑐᑭᓯᑎᑦᓯᒍᑎ 5: ᐃᓅᖃᑎᒌᑎᒍᑦ ᒪᑭᑕᒐᓱᐊᕐᒥᑎᒍᓪᓗ ᓇᓪᓕᖁᐊᕇᖕᖏᓂᖓᑦ ᐃᓄᐃᑦ ᓄᓇᖓᓐᓂ). ᕿᕕᓐᓂᖅ ᐊᓯᖏᓪᓗ ᐃᓅᖃᑎᒌᓄᑦ

ᐱᓀᓗᑕᐅᕙᑦᑐᑦ ᒪᑭᑕᒐᓱᐊᕈᑎᑎᒍᓪᓗ ᓄᓇᓕᑦᑎᓂ ᑌᒣᑦᑎᓗᒍ ᓄᐃᓚᐅᔪᑦ.

ᐃᓅᖃᑎᒌᓐᓂᑎᒍᑦ ᓇᓪᓕᖁᐊᕇᖕᖏᓃᑦ ᒪᑯᐊ ᓂᓐᓂᐅᑐᓂᒃ ᐊᓂᕐᕋᖃᕐᓂᖅ/ᐃᓪᓗᓯᐊᖑᖕᖏᑐᓂᓪᓘᓃᑦ, ᐃᓕᓐᓂᐊᕇᑦᓯᐊᖃᑦᑕᖏᓐᓂᒃ ᓂᕿᑦᓴᖃᑦᓯᐊᖏᓐᓂᓗ.

ᐅᓪᓗᒥ, ᐃᓄᐃᑦ ᓄᓇᖓᓐᓂ ᐃᓅᓯᖅ ᐊᕐᕌᒍᓄᑦ 10-ᓄᑦ ᐃᑭᓐᓂᓴᐅᑎᓪᓗᒍ ᐊᑑᑎᖃᑦᑕᑐᖅ ᑲᓇᑕᒥᐅᓂ, ᐃᓚᖓᒍᑦ ᐱᑦᔪᑎᖃᕐᓱᓂ ᕿᕕᓐᓂᒥᒃ. ᓄᓇᓕᖃᕐᓱᑎᒃ ᑲᓇᑕᓕᒫᒥ

ᐊᑭᑐᓂᕐᐹᓂᒃ ᐃᓅᒐᓱᐊᕐᕕᒋᑦᓱᒋᑦ, ᐃᓄᐃᑦ ᓄᓇᖓᓐᓃᑐᑦ $12,000-ᓄᑦ ᐃᑭᓐᓂᓴᓂᒃ ᑮᓇᐅᑦᔭᓵᖃᓲᑦ ᑲᓇᑕᒥᐅᓂᑦ. ᐊᑐᓂᑦ ᑮᓇᐅᑦᔭᓴᕐᑐᑦ ᑕᑯᓐᓇᓱᒋᑦ ᐃᓄᐃᑦ

ᓄᓇᖓᓐᓂᒥᐅᑦ $60,000-ᓄᑦ ᑮᓇᐅᑦᔭᓴᖕᖏᓂᕐᑕᐅᓲᑦ ᐃᓄᑐᐃᓐᓇᐅᖏᑦᑐᓂᑦ ᐃᓄᐃᑦ ᓄᓇᖓᓐᓂᒥᐅᓂᒃ.16

ᐊᔪᕐᓴᓂᖅ ᐊᓯᖏᓪᓗ ᖃᐅᔨᒪᓇᕈᑎᐅᔪᑦ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᕐᒥᒃ ᐃᓚᒌᓄᑦ ᐅᖁᒣᓪᓕᐅᕈᑎᐅᖃᑦᑕᑐᑦ ᐊᑦᓱᕉᔨᖓᒍᑎᐅᑦᓱᑎᓪᓗ, ᐃᓗᓯᕐᓱᓯᐊᕐᓂᒥᒃ

ᐊᑦᔨᒌᖕᖏᒍᑎᐅᑦᓱᑎᒃ ᐊᑕᐅᓯᐅᓈᕐᑎᑐᓄᓪᓗ ᕿᕕᓐᓂᒧᑦ ᑎᑭᓚᕿᒍᑎᐅᑐᐃᓐᓇᕆᐊᖃᖃᑦᑕᓱᑎᒃ ᐃᓚᒌᓂ ᐃᓄᓕᒫᓂᓗ. ᖃᐅᔨᓴᕈᑎᐅᖃᑦᑕᓯᒪᔪᑦ ᐃᓅᖃᑎᒌᑎᒍᑦ

ᓇᓪᓕᖁᐊᕇᖕᖏᓂᕐᓂᒃ ᕿᕕᓐᓂᒥᓪᓗ ᐅᕝᕙᓗᓗᓐᓃᑦ ᕿᕕᒐᓱᐊᖃᑦᑕᓯᒪᔪᓂ ᖃᐅᔨᖃᑦᑕᓯᒪᔪᑦ ᐊᔪᕐᓴᓗᐊᕐᓂᖏᑦ ᐃᓕᓐᓂᐊᓯᒪᑦᓯᐊᖏᓐᓂᖏᓪᓗ ᕿᕕᖃᑦᑕᓯᒪᒋᐊᖏᓐᓂᒃ.17

ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᖅ ᐱᓇᓱᐊᕐᑕᐅᓚᕆᐊᓗᒋᐊᖃᕐᑐᖅ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᑎᓐᓂ. ᓇᓪᓕᖁᐊᕇᖕᖏᓚᕿᒍᑎᐅᖃᑦᑕᑐᑦ ᐃᓅᖃᑎᒌᓐᓂᒃ

ᑐᑭᑖᕈᑎᐅᒻᒪᑕ ᐃᓗᓯᖏᓐᓂᒃ, ᒪᑯᐊ ᐃᓚᐅᑎᓪᓗᒋᑦ ᖃᓄᐃᓕᖓᔪᒥ ᐃᓅᓕᕐᓂᖓ, ᐱᕈᕐᓴᓂᖓ, ᐱᓇᓱᐊᕐᓂᖓ, ᐃᓅᕕᖓ ᐅᑭᐅᖏᓪᓗ ᖃᓄᐃᓕᖓᓂᐅᔪᓪᓗ

ᐱᓇᓱᐊᕈᑏᓪᓗ (ᑐᑭᖃᕐᑎᓗᒍ ᒪᑭᑕᒐᓱᐊᕐᓂᑎᒍᑦ ᒪᓕᒉᑦ, ᐃᓅᖃᑎᒌᓂ ᒪᓕᒉᑦ ᐱᓂᐊᕐᓂᓕᕆᒍᑏᓪᓗ) ᖃᐅᑕᒫᑦ ᐃᓅᓯᐅᔪᓂᒃ ᑐᑭᓕᐅᕈᑎᐅᕙᑦᑐᑦ.18

ᓯᓚᕐᔪᐊᓕᒫᒥ, ᐃᓗᓯᕐᓱᐊᓯᕐᓂᒥᒃ ᑐᑭᓯᓇᕐᑎᓯᒍᑏᑦ ᐃᓚᖃᕐᑐᑦ ᑮᓇᐅᔭᖃᕐᓂᒥᒃ ᐃᓅᖃᑎᒌᓐᓂᑎᒍᓪᓗ ᖃᓄᐃᓕᖓᓂᕐᒥᒃ, ᐃᓅᖃᑎᒌᑎᒍᑦ ᓴᐳᒻᒥᔨᖃᕐᓂᒥᒃ,

ᐱᓇᓱᒐᖃᕐᓂᒥᒃ/ᐱᓇᓱᐊᕐᓂᐅᓗ ᒪᓕᒐᖏᓐᓂᒃ, ᐃᓅᖃᑎᒌᑎᒍᑦ ᐊᕙᑎᖓᒥᒃ, ᐊᕙᑎᖓᓂᒃ, ᐊᑕᐅᓯᐅᓈᕐᑎᑐᓪᓗ ᐃᓗᓯᕐᓱᓯᐊᕈᑎᖏᓐᓂᒃ ᐅᖁᒣᓪᓕᐅᓕᕋᒥᓗ

ᐊᒡᒋᐅᓯᒪᒍᑎᒋᓱᖏᓐᓂᒃ, ᖃᓄᐃᖕᖏᓯᐊᕐᑐᓂᒃ ᕿᑐᕐᖓᓂᒃ ᐱᕈᕐᓭᓂᕐᒥᒃ, ᓱᓇᐅᓂᕐᒥᓂ ᐃᓗᕐᖁᓯᕐᒥᓂᓪᓗ.19

ᐃᓗᕐᖁᓯᖃᑎᒌᖕᖏᑐᓂ ᐃᓗᓯᕐᓱᓯᐊᕐᓂᖅ ᐊᑦᔨᒌᖕᖏᑐᖅ. ᑐᑭᓯᓇᕐᑎᓯᒍᑎ 6 (ᐃᓅᖃᑎᒌᑎᒍᑦ ᐃᓄᐃᑦ ᐃᓗᓯᕐᓱᐊᓯᐊᕐᓂᖓᓂᒃ ᑐᑭᓯᓴᕈᑏᑦ) ᑕᑯᑦᓴᐅᑎᑦᓯᔪᑦ 11-ᓂᒃ

ᐃᓄᐃᑦ ᐃᓗᓯᖓᓂᒃ ᐊᐅᓚᑦᓯᔪᓂᒃ ᐃᓄᐃᑦ ᓄᓇᖓᓐᓂ, ᐃᓄᖁᑎᑦᑎᓄᑦ ᐅᓇᑕᒡᒑᑕᐅᓯᒪᔪᓂᒃ: ᐱᕈᕐᓴᑕᐅᑦᓯᐊᓂᖅ; ᐃᓗᕐᖁᓯᖅ ᐅᖃᐅᓯᕐᓗ; ᐃᓅᓯᖅ; ᑮᓇᐅᔭᖃᕐᓂᖅ;

ᐃᓪᓗᖃᕐᓂᖅ; ᐊᑦᑕᓇᖕᖏᑐᒦᓐᓂᖅ; ᐃᓕᓐᓂᐊᓂᖅ; ᓂᕿᖃᕐᓂᖅ; ᐃᓗᓯᓕᕆᔨᓂᒃ ᐊᑐᐃᓐᓇᖃᕐᓂᖅ; ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ; ᐊᒻᒪᓗ ᐊᕙᑎᖓ.20

4.3.  ᑭᖑᕚᕇᑎᒍᑦ ᐅᖁᒣᑦᑑᑰᕈᑎᐅᓯᒪᔪᑦ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ

ᐃᓘᓐᓇᑲᓴᑦᓯᐊᑕ ᖁᐊᕐᓵᓇᕐᑐᓂᒃ ᐊᑑᑎᓯᒪᔪᒍᑦ ᐃᓚᖕᖓᖃᑦᑕᓯᒪᑦᓱᑕᓗ. ᑌᒣᒐᓗᐊᕐᑎᓗᒍ, ᓴᐳᒻᒥᔨᖃᑦᓯᐊᑐᐊᕋᑦᑕ, ᒪᒥᓲᖑᔪᒍᑦ ᐱᕈᕐᔫᒥᒍᑎᒋᑦᓱᒍᓗ ᐊᑑᑎᔭᕗᑦ. ᐊᒥᓱᑦ,

ᖁᐊᕐᓵᓇᕐᑐᑰᕐᑐᑦ ᐃᓚᖕᖓᑐᓪᓘᓃᑦ ᐅᖁᒣᓪᓕᐅᒪᕆᓲᑦ ᐊᓂᒎᑎᕐᖃᔭᕐᑑᔭᕋᑎᒃ. ᖁᐊᕐᓵᓇᕐᑐᑯᕈᑎᒋᓯᒪᔭᒥᓂᒃ ᑲᒪᒋᔭᖃᕐᓯᒪᖕᖏᑐᐊᕋᒥᒃ ᐊᑦᓱᕈᐃᓐᓇᓲᑦ ᕿᕕᓐᓂᒧᓪᓗ

ᓄᐊᑦᑎᓗᒋᑦ ᑎᑭᒍᑎᐅᒍᓐᓇᓱᓂ, ᐱᓗᐊᕐᑐᒥᒃ ᖁᐊᕐᓵᓇᕐᑐᑰᖃᑦᑕᓯᒪᔪᑦ ᑭᑦᓴᓂᕐᔪᐊᒨᕈᑎᒋᒍᓐᓇᑕᒥᓂᒃ ᐋᖓᔮᒍᑎᐅᓲᓂᓪᓗ ᐊᑐᕐᓂᓗᓚᕿᑦᓱᑎᒃ.

ᐃᓄᐃᑦ ᓄᓇᖓᓐᓂ ᕿᕕᖃᑦᑕᓂᐅᑉ ᐳᕐᑐᔫᓂᖓ ᖃᐅᔨᒪᓇᕐᑐᖅ ᐃᓄᖁᑎᕗᑦ ᕿᕕᓐᓂᒥᒃ ᑲᓇᑕᒥᐅᖑᖃᑎᑦᑎᓂᑦ ᐊᑑᑎᑐᐃᓐᓇᕆᐊᖃᕐᓂᓴᐅᓂᖏᓐᓂᒃ, ᖁᐊᕐᓵᓇᕐᑐᑰᕈᑎ -

ᒋᖃᑦᑕᓯᒪᔭᖏᓐᓄᑦ ᐱᑐᑦᓯᒪᑎᓪᓗᒍ.

ᖁᐊᕐᓵᓇᕐᑐᑰᕐᓂᖅ ᐊᑑᑎᓲᖅ ᐊᑕᐅᓯᐊᕐᓗᓂ ᐊᒥᓱᕕᓪᓗᓂᓗᓐᓃᑦ ᐃᓄᒃ ᑲᑉᐱᐊᓱᓕᖃᑦᑕᑐᐊᕐᒪᑦ ᐃᓅᓯᕐᒥᓂ, ᑎᒥᒥᒍᑦ ᐅᕝᕙᓗᓗᓐᓃᑦ ᐊᓯᒥᑕ ᖃᓄᐃᖕᖏᓯᐊᕐᓂᖓᒍᑦ.

ᐃᓚᐅᑎᓪᓗᒍ ᑕᑯᓐᓇᓂᖅ ᐱᓗᑲᑦᑕᐅᓂᕐᓘᓃᑦ, ᐋᓐᓂᑕᐅᒻᒪᕆᓐᓂᑦ ᑎᒥᒃᑯᑦ ᐋᓐᓂᑎᕐᑕᐅᓂᖅ ᐃᑦᓯᒎᕐᓂᓗᑦᑕᐅᓂᕐᓘᓃᑦ ᐋᓐᓂᑎᕐᑕᐅᓂᕐᓘᓃᑦ. ᖁᐊᕐᓵᓇᕐᑐᑰᕈᓐᓇᒥᔪᖅ

ᐃᓚᖕᖓᓂᒃᑯᑦ, ᐱᓗᑲᑦᑐᒧᑦ, ᓱᒃᑯᐊᕿᔪᒧᑦ ᕿᕕᑦᑐᒧᓪᓘᓃᑦ. 

ᑐᑭᓯᑎᑦᓯᒍᑎ 5 ᐃᓅᖃᑎᒌᑎᒍᑦ ᒪᑭᑕᒐᓱᐊᕐᒥᑎᒍᓪᓗ ᓇᓪᓕᖁᐊᕇᖕᖏᓂᖓᑦ ᐃᓄᐃᑦ ᓄᓇᖓᓐᓂ



18

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᖁᐊᕐᓵᓇᕐᑐᑰᕐᓂᖅ ᐊᑑᑎᔭᐅᓲᖑᕗᖅ ᖁᐊᕐᓵᓇᕐᑐᑯᕐᑐᖅ ᐊᑑᑎᔭᕕᓂᕐᒥᓄᑦ ᓱᕐᕋᑕᐅᖏᓐᓇᑐᐊᕐᒪᑦ, ᐊᐅᓚᔨᓂᕐᒥᒍᑦ ᐃᕐᖃᐅᒪᑦᓯᖃᑦᑕᓱᓂ ᓯᓐᓇᑑᒪᓂᕐᓗᖃᑦᑕᓱᓂᓗᓐᓃᑦ,

ᓯᕘᕋᑦᓱᓂ ᐅᕝᕙᓗᓗᓐᓃᑦ ᐸᕝᕕᓕᕈᐊᕐᑑᓱᓂ, ᓇᒻᒥᓂᕐᓘᓃᑦ ᑕᐅᑐᒍᓯᕐᒥᓂᒃ ᐱᐅᑦᓴᕈᓐᓀᓱᓂ, ᐊᓯᒥᓂᒃ ᓯᕗᓂᕐᒥᓗ. ᖁᐊᕐᓵᓇᕐᑑᑰᕐᓯᒪᑦᓱᓂ ᐅᖁᒣᓪᓕᐅᓂᖅ ᑭᑦᓴᓂᕐᑕᖃᓲᖅ,

ᐃᓄᑑᑎᑎᕐᓇᓱᓂ ᐋᖓᔮᓐᓇᑐᓂᓪᓗ ᐊᑐᕐᓂᓗᓚᕿᓐᓇᓱᓂ ᐃᓅᑉ ᐃᓅᓯᖓᓂᒃ ᓱᕐᕃᓯᒪᓪᓚᕆᓕᕐᓱᓂ.21

ᐃᑲᔪᕐᑕᐅᓯᐊᑐᐊᕋᒥ ᓴᐳᒻᒥᔨᖃᑦᓯᐊᑐᐊᕋᒥ ᖁᐊᕐᓵᓇᕐᑐᓂᒃ ᐊᑑᑎᑦᓱᓂ ᐋᕐᕿᓂᕐᒧᑦ ᑎᑭᐅᑎᒍᑎᐅᑦᓯᐊᓇᕐᑐᖅ. ᓴᐳᒻᒥᔭᐅᖕᖏᑐᐊᕋᒥᒃ ᖁᐊᕐᓵᓇᕐᑐᑰᕐᓱᑎᒃ ᐱᐅᓯᕐᑖᓲᑦ

ᖁᐊᕐᓵᙰᓐᓇᓂᕐᒥᒃ ᐃᓅᓯᑦᓯᐊᖃᕈᓐᓇᕈᓐᓀᓱᑎᒃ. ᐱᐊᕃᑦ ᐊᑦᑕᓇᕐᑐᒦᓗᐊᖕᖑᐊᒥᔪᑦ ᓴᐳᒻᒥᔭᐅᖕᖏᑐᐊᕋᒥᒃ ᐊᑦᑕᓇᕐᑐᒦᑎᑕᐅᑦᑌᓕᖕᖏᑐᐊᕋᒥᒃ ᑲᒪᒋᔨᒥᓄᑦ.

ᖁᐊᕐᓵᓇᕐᑑᒦᓐᓂᐅᓱᓂ ᐅᖁᒣᓪᓕᐅᓂᖅ ᐊᑦᑕᓇᕐᑐᒦᓐᓂᒥᒃ ᐃᓚᖃᑐᐊᕐᒪᑦ ᐱᐊᕋᐅᑉ ᐱᕈᕐᐸᓕᐊᓂᖓ ᐃᓕᑦᓯᕙᓪᓕᐊᓂᖓᓗ ᓱᕐᕋᑕᐅᒪᓲᖅ, ᐃᓕᓐᓂᐊᕕᒻᒥ ᐅᖁᒣᓪᓕᐅ -

ᖃᑦᑕᓕᕐᓱᓂ, ᓯᕗᓂᕐᒥ ᐃᓕᓐᓂᐊᕇᖕᖏᓚᕿᒍᑎᒋᑦᓱᒍ, ᐃᓚᖏᓪᓗ ᐱᕋᔭᓐᓂᒧᑦ ᑎᑭᐅᑎᓚᕿᓲᖑᑦᓱᑎᒃ. ᖁᐊᕐᓵᓇᕐᑐᑰᕐᓯᒪᓂᐅᑉ ᓱᕐᕃᓂᖓ ᐊᖏᓕᕙᓪ ᓕᐊᒍᓐᓇᑐᖅ

ᐊᑐᕐᑕᐅᕋᓕᖃᑦᑕᓱᓂ ᐊᑯᓃᓗᐊᕐᓱᓂᓗᓐᓃᑦ, ᐱᐊᕋᐅᓪᓗ ᓯᕗᓂᕐᒥᓂ ᐊᑑᑎᖃᑦᑕᓚᕿᒍᑎᒋᒍᓐᓇᓱᓂᐅᑉ ᖁᐊᕐᓵᓇᕐᑐᓂᒃ ᐊᓯᖏᓐᓂᓗ ᐃᓱᒪᒥᒍᑦ ᐅᖁᒣᓪᓕᐅᓂᕐᓂᒃ,

ᐃᓚᐅᑎᓪᓗᒍ ᕿᕕᓐᓂᒨᑐᐃᓐᓇᕆᐊᖃᕐᓂᖅ.

ᐱᐊᕃᑦ ᓱᕐᕋᑕᐅᓲᖑᒻᒥᔪᑦ ᑲᒪᔨᒥᑕ ᖁᐊᕐᓵᓇᕐᑐᑰᕈᑎᒋᓯᒪᔭᖏᓐᓄᑦ, ᑐᕃᓐᓇᑐᒥᒃ ᖁᐊᕐᓵᓇᕐᑐᒥᒃ ᐊᑑᑎᖕᖏᑲᓗᐊᕋᒥᒃ. ᐆᑦᑐᕋᐅᑎᒋᓗᒍ, ᐊᓈᓇ ᐊᑖᑕᓗᓐᓂᑦ

ᖁᐊᕐᓵᓇᕐᑐᑰᕈᑎᒋᓯᒪᔭᒥᓂ ᒪᒥᓴᕈᑎᖃᒻᒣᑑᑐᐊᕐᒪᑦ ᐱᐊᕋᖅ ᐊᑦᑕᓇᕐᑐᒦᖏᓐᓇᓲᖅ ᖁᐊᕐᓵᓇᕐᑐᒦᖃᑎᐅᑦᓱᓂ. ᑖᒃᑯᐊ ᑌᔭᐅᒍᓪᓕᐅᓲᑦ ᑭᖑᕚᕇᓄᑦ ᖁᐊᕐᓵᓇᕐᑐᑰᕐᓯᒪᓂᕐᒧᑦ

ᓱᕐᕋᑕᐅᓯᒪᓂᕐᒥᒃ.

ᐱᒻᒪᕆᐅᑎᓪᓗᒍ ᑐᑭᓯᒪᔭᐅᒋᐊᖃᕐᑐᖅ ᖁᐊᕐᓵᓇᕐᑐᑰᕈᑎᐅᓯᒪᔪᑦ ᐃᓄᒻᒧᑦ ᕿᕕᓐᓂᒧᑦ ᑎᑭᒍᑎᐅᑐᐃᓐᓇᕆᐊᖃᕐᒪᑕ, ᖁᐊᕐᓵᓇᕐᑐᑰᕐᓂᖓᐅᖕᖏᑲᓗᐊᕐᐸᑦ. ᐊᒥᓱᑦ ᐃᓄᐃᑦ

ᖁᐊᕐᓵᓇᕐᑐᑰᖃᑦᑕᓯᒪᔪᑦ ᐃᓅᓯᖃᓲᑦ ᖃᓄᐃᒐᑎᒃ ᐃᓗᓯᕐᓱᓯᐊᕐᓱᑎᒃ, ᐃᑲᔪᕐᑕᐅᑐᐊᕋᒥᒃ ᓴᐳᒻᒥᔭᐅᑐᐊᕋᒥᓪᓗ ᐱᓗᐊᕐᑐᒥᒃ ᐃᓚᓐᓈᒥᓄᑦ ᐃᓚᒥᓄᓪᓗ ᐅᕝᕙᓗᓗᓐᓃᑦ

ᐃᑲᔪᕈᓐᓇᑐᓂᒃ ᐱᒍᑦᔨᒍᑎᑕᖃᑐᐊᕐᒪᑦ ᖁᐊᕐᓵᓇᕐᑐᑰᕐᑐᕕᓂᐅᑎᓪᓗᒍ. ᐊᒥᓲᓂᕐᓭᑦ ᐃᓄᐃᑦ ᖁᐊᕐᓵᓇᕐᑐᑰᕐᓯᒪᔪᑦ ᕿᕕᒐᓱᐊᓲᖑ`ᖏᑐᑦ ᕿᕕᓲᖑᒐᑎᓪᓗ, ᐊᒥᓲᒐᓗᐊᕐᑎᓗᒋᑦ

ᐃᓄᐃᑦ ᕿᕕᑦᓱᑎᒃ ᐃᓅᒍᓐᓀᖃᑦᑕᓯᒪᔪᑦ ᖁᐊᕐᓵᓇᕐᑐᑰᕐᓯᒪᓂᕐᒥᓄᑦ. ᓇᓪᓕᒋᔭᒥᓂᒃ ᐃᓅᒍᓐᓀᔨᐊᖃᕐᓂᖅ ᓄᓇᓕᒻᒥᐅᖑᖃᑎᒥᓂᓪᓘᓃᑦ ᕿᕕᑦᑐᒥᒃ ᐅᖁᒣᓪᓕᐅᓂᕐᒥᒃ

ᐱᒋᐊᓪᓚᕈᑎᐅᒻᒥᔪᖅ, ᕿᕕᓐᓂᒨᕈᑎᐅᑐᐃᓐᓇᕆᐊᖃᕐᓱᓂ.22

ᓱᕐᕋᑕᐅᔪᑦ ᐃᓚᖏᓪᓗ ᐱᒐᓗᐊᕐᒥᑎᓪᓗᒋᑦ ᐊᒥᓱᑦ ᓱᕐᕋᑕᐅᕙᒻᒥᔪᑦ. ᖁᐊᕐᓵᓇᕐᑐᑰᕈᑎᐅᓯᒪᔪᓂᒃ ᐅᖄᓂᖅ ᑐᑭᖃᕐᒥᔪᖅ ᐊᒥᓱᓄᑦ ᐅᖁᒣᑦᑑᑎᓪᓗᒍ ᐊᑑᑎᔭᐅᓯᒪᔪᒥᒃ

ᓄᐊᑦᑐᒥᒃ ᐃᓱᒪᒃᑯᑦ ᐋᓐᓂᓯᒪᓂᕐᒥᒃ ᐃᓅᓯᕐᒥᓂ ᑭᖑᕚᕇᑎᒍᓪᓗ.23 ᑐᑭᓯᓇᕐᑎᓯᒍᑎᐅᓲᖑᑦᓱᓂᓗ ᖁᐊᕐᓵᓇᕐᑐᒥᒃ ᐊᑑᑎᓯᒪᓂᕐᒥᒃ ᐊᒥᓱᓂᒃ ᐃᓄᓐᓂᒃ ᓱᕐᕃᔪᒥᒃ

ᓄᓇᓕᒻᒥᓗᓐᓃᑦ ᖃᓪᓗᓈᑦ ᐱᐅᓯᖓᓐᓂᒃ ᐊᑐᕐᑎᑕᐅᒐᓱᐊᕐᓂᖅ ᐱᑦᔪᑎᐅᑎᓪᓗᒍ. ᐃᓕᑦᓯᕙᓪᓕᐊᖏᓐᓇᑐᒍᑦ ᐱᑐᑦᓯᒪᒋᐊᖏᓐᓂᒃ ᖁᐊᕐᓵᓇᕐᑐᑰᕐᓂᐅᖃᑦᑕᓯᒪᔪᑦ

ᐃᓚᖕᖓᓂᐅᖃᑦᑕᓯᒪᔪᑦ ᑭᑦᓴᓂᕐᒦᓚᕿᒍᑎᐅᓲᖑᓂᖏᓐᓂᒃ ᕿᕕᓐᓂᒥᓪᓗ ᐊᑑᑎᒍᑎᐅᑐᐃᓐᓇᕆᐊᖃᕐᓂᖏᓐᓂᒃ.24

ᖃᐅᔨᒪᑦᓱᒍ ᑲᖐᒋᒋᐊᖃᕐᓱᒋᓪᓗ ᕿᕕᓐᓂᒧᑦ ᑎᑭᒍᑎᐅᖃᑦᑕᑐᑦ ᐱᑐᑦᓯᒪᒋᐊᖏᓐᓂᒃ ᖁᐊᕐᓵᓇᕐᑐᑰᕐᓯᒪᓂᕐᓄᑦ ᐱᒻᒪᕆᐅᓂᕐᐸᐅᑎᓪᓗᒍ ᐊᓪᓗᕆᐊᕈᑎᒋᒍᓐᓇᑕᕗᑦ ᐃᓄᐃᑦ

ᓄᓇᖓᓐᓂ ᕿᕕᖃᑦᑕᓂᕐᒥᒃ ᓯᕗᕐᖐᓯᒪᒐᓱᐊᕐᓂᑎᓐᓂ. ᕿᕕᓐᓂᒥᒃ ᓯᕗᕐᖐᓯᒪᓂᖅ ᓇᓗᓇᕐᑐᒪᕆᐊᓗᒃ ᐋᕐᕿᑲᓪᓚᒍᑎᑦᓴᖓᓂᓪᓗ ᐱᑕᖃᕋᓂ. ᑌᒣᒐᓗᐊᕐᑎᓗᒍ, ᖃᐅᔨᒪᔪᒍᑦ

ᓱᕐᖁᐃᓯᒍᑎᐅᖃᑦᑕᑐᑎᒍᑦ ᖁᐊᕐᓵᓇᕐᑐᑰᖃᑦᑕᓂᖅ ᕿᕕᓐᓂᒧᑦ ᐱᑐᑦᓯᒪᓂᖓᓂᒃ, ᐃᓄᖁᑎᕗᓪᓗ ᓱᕐᕋᑕᐅᓯᒪᔪᒻᒪᕆᐊᓘᑦᓱᑎᒃ ᖁᐊᕐᓵᓇᑐᕐᓄᑦ, ᑌᒣᒐᓗᐊᕐᓱᑎᒃ

ᓴᐳᒻᒥᔭᐅᒍᑎᓂᒃ ᐱᑕᓖᓐᓇᐅᖏᒻᒥᔪᑦ ᓱᕐᕋᑕᐅᒍᑎᒥᑕ ᐋᕐᕿᕋᓱᐊᕈᑎᑦᓴᖏᓐᓂᒃ.



ᐃᓄᐃᑦ
ᐋᓐᓂᐊᓯᐅᕐᑕᐅᓂᖓ

ᓂᕿᑦᓴᖃᑦᓯᐊᓂᖅ

ᕿᑐᕐᖓᓂᒃ
ᐱᕈᕐᓭᓯᐊᕐᓂᖅ

ᐃᓗᕐᖁᓯᖅ
ᐅᖃᐅᓯᕐᓗ

ᐃᓅᓯᖃᕐᓂᖅ

ᐃᓕᓐᓂᐊᓂᖅ

ᑮᓇᐅᔦᑦ
ᐊᒡᒍᑕᐅᓂᖏᑦ

ᐊᑦᑕᓇᕐᑐᒦᖕᖏᓂᖅ

ᐋᓐᓂᐊᓯᐅᕐᑕᐅᒍᑏᑦ
ᐊᑐᐃᓐᓇᐅᓂᖏᑦ

ᐃᓱᒪᓕᕆᔨᖃᕐᓂᖅ

ᐃᓪᓗᖃᕐᓂᖅ

ᐊᕙᑎᖓ

4.4.  ᐱᐊᕋᐅᑦᓱᑎᒃ ᑲᒡᒐᐅᒪᔭᕋᓕᓃᑦ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ

ᐊᒥᓲᓂᕐᓭᑦ ᐃᓄᐃᑦ ᕿᑐᕐᖓᖏᑦ ᖃᓄᐃᖕᖏᓯᐊᕐᑐᓂ ᐱᕈᕐᓴᓲᑦ ᓇᓪᓕᒋᔭᐅᑦᓱᑎᒃ ᓴᐳᒻᒥᔨᖃᑦᓯᐊᓱᑎᒃ. ᑭᓯᐊᓂ ᐊᒥᓱᑦ ᑐᖁᖃᑦᑕᑐᑦ ᕿᕕᑦᓱᑎᒃ ᑲᒪᒃᑭᓗᑦᑕᐅᓕᓃᑦ

ᑲᒪᒃᑭᓗᑦᑕᐅᒋᐊᖏᓪᓘᓃᑦ ᖃᐅᔨᒪᓇᕐᑐᑦ, ᓱᕐᕃᑕᐅᓯᒪᒻᒪᕆᓲᖑᒋᐊᖏᑦ, ᓂᖓᕐᓱᑎᒃ, ᐊᖓᔮᒍᑎᐅᒍᓐᓇᑐᓂᒃ ᐊᑐᕐᓂᓗᑦᓱᑎᒃ ᑭᑦᓴᓱᑎᓪᓗ ᐊᓕᐊᓱᖕᖏᑑᑦᓱᑎᒃ.

ᓱᒃᑯᔨᐊᖑᓂᖅ ᖁᐊᕐᓵᓇᕐᑐᑰᖃᑦᑕᓂᕐᓗ ᐃᓄᐃᑦ ᕿᑐᕐᖓᖏᑦᑕ ᐊᑑᑎᖃᑦᑕᑕᖓ ᕿᕕᓐᓂᒧᑦ ᑎᑭᓚᕿᐅᑎᒋᒍᓐᓇᑕᖏᓐᓄᑦ ᐱᑦᔪᑎᐅᖃᑦᑕᒥᔪᖅ ᐃᓅᓯᖓᓂ

ᐊᖏᓕᕙᓪᓕᐊᒍᓐᓇᓱᓂ ᖁᐊᕐᓵᓇᕐᑐᓂᒃ ᐊᑑᑎᓂᑕᒫᖓᓂ. ᒥᑭᔫᓂᖏᓐᓂ ᐊᑦᑕᓇᖕᖏᑐᒥᒃ ᐃᓂᖃᕐᓗᑎᒃ ᐱᕈᕐᓭᓂᖅ, ᑲᒪᑦᓯᐊᓂᖅ ᖃᐅᔨᒪᓇᑦᓯᐊᑐᓂᓪᓗ ᐊᕙᑎᖃᕐᑎᓯᓂᖅ

ᓴᐱᕐᑌᑐᓕᐅᕐᓂᓗ ᓱᕐᕃᓂᕐᐹᓯᐊᖑᔪᖅ ᐊᑯᓃᕐᑐᒥᓪᓗ ᐃᑲᔪᕐᓯᒍᓐᓇᓱᓂ ᐃᓄᑐᐃᓐᓇᓂᒃ ᕿᕕᓐᓂᒥᒃ ᐊᑐᕐᑎᓯᑦᑌᓕᒍᑎᐅᓗᓂ ᓯᕗᕐᖐᓯᒪᒍᑎᐅᓗᓂ.

ᓯᓚᕐᔪᐊᓕᒫᒥᓂ ᖃᐅᔨᓴᕈᑎᐅᖃᑦᑕᓯᒪᔪᓂ New Zealand-ᒥ ᖃᐅᔨᓯᒪᔪᑦ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᖅ ᐱᐊᕋᖅ ᐱᕈᕐᓴᑎᓪᓗᒍ ᐅᕕᒃᑲᐅᓕᑐᐊᕐᒪᑕ

ᕿᕕᓐᓂᒧᑦ ᑎᑭᐅᑎᓂᐅᔭᕋᕈᑎᐅᖃᑦᑕᕆᐊᖓᓂᒃ.25 ᐱᐊᕋᐅᑦᓱᑎᒃ ᐊᑦᓱᕈᕐᓇᑐᒃᑰᑐ, ᐊᔪᕐᓴᑐᑦ, ᓱᒃᑯᔨᐊᑦ ᑲᒪᒃᑭᓗᑦᑕᐅᔪᓪᓘᓃᑦ, ᐃᓱᒪᖏᑦ ᓴᖕᖏᑑᓲᑦ, ᐊᖓᔮᓐᓇᑐᓂᒃ

ᐊᑐᕐᓂᓗᑦᓱᑎᒃ ᐊᔪᕐᓴᓱᑎᓪᓗ. ᐃᓄᐃᑦ ᓄᓇᖓᓐᓂ ᕿᕕᓐᓂᐅᖃᑦᑕᑐᑦ ᐳᕐᑐᔫᓂᖓ ᑐᑭᓯᓇᕐᑎᑕᐅᒍᓐᓇᑐᖅ ᓄᓇᓕᑦᑎᓂ ᕿᑐᕐᖓᐅᔪᑦ ᐊᑦᓱᕈᕈᑎᒋᖃᑦᑕᑕᖏᓐᓄᑦ.

www.itk.ca

ᑐᑭᓯᑎᑦᓯᒍᑎ 6 ᐃᓅᖃᑎᒌᑎᒍᑦ ᐃᓄᐃᑦ ᐃᓗᓯᕐᓱᐊᓯᐊᕐᓂᖓᓂᒃ ᑐᑭᓯᓴᕈᑏᑦ

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᐱᐊᕋᕐᓂᒃ ᓱᒃᑯᔨᐊᖃᕐᓂᖅ ᑎᒥᖓᒍᓪᓗ ᐃᓂᕐᑎᓱᒍ ᓱᒋᐊᕆᓂᖅ ᐊᑑᑎᖃᑦᑕᓯᒪᔪᓂ ᐃᓗᕐᖁᓯᑦᑎᓂᓗ ᐱᑕᖃᖕᖏᑐᖅ. ᑎᒥᒥᒍᑦ ᐋᓐᓂᑎᕐᑕᐅᔪᑦ ᐃᑦᓯᒎᕐᓂᓗᑦᑕᐅᔪᓪᓗ

ᐱᐊᕃᑦ ᐳᕐᑐᔪᒻᒪᕆᐊᓗᒃ ᓄᓇᑦᑎᓂ. 2004-ᒥ ᐃᓄᐃᑦ ᖃᐅᔨᓴᕐᑕᐅᓂᖃᕐᑎᓗᒋᑦ ᓄᓇᕕᒻᒥ ᐊᐱᕐᓱᑕᐅᑦᓱᑎᒃ ᑭᐅᒪᓚᐅᔪᑦ ᐊᒥᓱᑦ ᐱᐊᕋᐅᑦᓱᑎᒃ ᐃᑦᓯᒍᕐᓂᓗᑦ -

ᑕᐅᒐᓱᐊᕐᓯᒪᓂᕋᕐᓱᑎᒃ ᐃᓚᖏᓪᓗ ᐃᑦᓯᒍᕐᓂᓕᑦᑕᐅᓯᒪᔪᑦ.26

ᐳᕐᑐᔫᒻᒥᔪᖅ ᐱᐊᕃᑦ ᐅᖃᖃᑦᑕᑐᑦ ᓄᓇᕗᒻᒥ ᐃᑦᓯᒍᓐᓂᓗᑦᑕᐅᓂᕋᕐᓱᑎᒃ. 1,710-ᓂ ᐃᓄᓐᓂ ᑭᐅᒪᔪᕕᓂᕐᓂ ᓄᓇᓕᓐᓂ ᓇᒻᒥᓂᕐᓗ ᖃᓄᐃᖕᖏᓯᐊᕐᓂᒨᓕᖓᔪᓂᒃ

ᐊᐱᕐᓱᓂᖃᕐᑎᓗᒍ 2007-2008-ᒥ, 41%-ᖏᑦ (52% ᐊᕐᓀᑦ 22% ᐊᖑᑏᑦ ᑭᐅᔪᕕᓃᑦ) ᐱᐊᕋᐅᑦᓱᑎᒃ ᖁᓄᔪᕐᓂᐊᑕᐅᖃᑦᑕᓯᒪᓂᕐᒥᓂᒃ ᐃᑦᓯᒍᓐᓂᓗᑦᑕᐅᓯᒪᓂᕐᒥᓂᒃ,

ᐃᓚᖏᓪᓗ ᑲᑉᐱᐊᓵᕐᑕᐅᓱᑎᒃ ᓄᓕᐊᕐᑕᐅᓚᖓᓂᕋᕐᑕᐅᓱᑎᒃ, ᐊᑦᑑᔭᕐᑕᐅᓱᑎᒃ ᖁᓄᔪᕐᓂᐊᑕᐅᓪᓚᕆᑦᓱᑎᓪᓘᓃᑦ.27

ᐱᐊᕋᐅᑦᓱᑎᒃ ᐃᓄᐃᑦ ᐊᑦᓱᕈᕐᓇᑐᒃᑰᓕᓃᑦ ᕿᕕᓐᓂᒥᒃ ᐊᑐᖕᖑᓱᓐᓂᓴᐅᓲᑦ ᐊᑦᓱᕉᔨᖓᒐᑎᒃ ᐱᕈᕐᓴᑐᕕᓂᕐᓂᑦ.28 ᐊᑦᓱᕈᕐᓇᑐᒃᑰᓂᖅ ᐃᒣᑦᑐᖅ: ᐱᕈᕐᓴᓱᑎᒃ ᑲᒪᒋᔨᖃᕐᓂᖅ

ᐃᓱᒪᒥᒍᑦ ᖃᓄᐃᒍᑎᓕᓐᓂᒃ, ᐊᖓᔮᓐᓇᑐᓂᒃ ᐊᑐᕐᓂᓗᓲᓂᒃ ᐅᕝᕙᓗᓗᓐᓃᑦ ᐱᐊᕋᐅᑦᓱᑎᒃ ᑎᒥᒥᒍᑦ, ᐃᑦᓯᒎᕐᓂᑯᑦ ᐃᑉᐱᓂᐊᕐᓂᒥᒍᓪᓘᓃᑦ ᐱᓗᑲᑕᐅᔪᓂᒃ. ᐱᐊᕋᐅᑦᓱᓂ

ᐊᑦᓱᕈᕐᓇᑐᒃᑰᓂᖅ ᑲᒪᒃᑭᓗᑦᑕᐅᓂᕐᒧᑦ, ᐳᕐᑐᓯᒋᐊᕆᔪᒻᒪᕆᐊᓘᓲᖅ ᐃᓅᑉ ᕿᕕᑐᐃᓐᓇᕆᐊᖃᕐᓂᖓᓂᒃ. ᐱᐊᕋᕐᒥᒃ ᑲᒪᒃᑭᓗᑦᑕᐅᓂᕃᓂᖅ ᑐᑭᖃᕐᑐᖅ ᑎᒥᒥᒍᑦ ᐋᓐᓂᑎᒐᐅᔪᓂᒃ,

ᖁᓄᔪᕐᓂᐊᓂᕐᒥᒃ, ᐃᑉᐱᓂᐊᕐᓂᒥᒍᑦ ᐋᓐᓂᑕᐅᖃᑦᑕᓂᕐᒥᒃ ᐱᐊᕋᐅᑎᓪᓗᒋᓪᓗ ᑲᖏᒋᔭᐅᑦᓯᐊᖏᓐᓂᒥᒃ. ᐱᐊᕋᐅᑉ ᑲᒪᒃᑭᓗᑦᑕᐅᖃᑦᑕᓂᖓ ᐃᓅᓯᖓᑕ ᖃᓄᐃᓕᖓᓂ -

ᕆᓂᐊᕐᑕᖓᓂᒃ ᓴᕐᖀᓚᕆᓲᖅ ᐃᓗᓯᕐᓱᓂᕆᓂᐊᕐᑕᖓᓂᓪᓗ, ᐃᓅᓯᖓᓂᒃ ᓯᕗᓂᖓᓂ ᓈᒻᒪᖏᑦᑐᓂᒃ ᓄᐃᑦᓯᒍᑎᐅᒍᓐᓇᓱᑎᒃ ᐃᓚᐅᑎᓪᓗᒍ ᕿᕕᓐᓂᒥᒃ

ᐊᑑᑎᑐᐃᓐᓇᕆᐊᖃᕐᓂᖓ.

ᐱᐊᕋᐅᑉ ᐊᑦᓱᕈᕐᓇᑐᑦ ᐊᑑᑎᖃᑦᑕᑕᖏᓐᓂᒃ ᖃᐅᔨᓴᕐᓂᖅ. ᐊᒥᐊᔨᑲᒥᐅᑦ ᓄᓇᖓᓐᓂ ᐊᑑᑎᔭᐅᓯᒪᔪᖅ, ᓱᕐᖁᐃᓯᒍᑎᐅᓪᓚᕆᑦᑐᖅ ᐊᒥᓱᑦ ᐃᓄᑐᐃᓐᓀᑦ ᐊᑐᕐᐸᑕᖏᓐᓂᒃ

ᐃᓚᒌᓂ ᓄᓇᓕᒻᒥᓗ ᑕᑯᔭᐅᖃᑦᑕᑐᓂᒃ ᕿᕕᓐᓂᒥᒃ ᐱᐅᓯᖃᖃᑦᑕᑐᓂ, ᐱᐊᕋᐅᑦᓱᑎᒃ ᓱᒃᑯᔨᐊᖑᓕᓃᑦ, ᑲᒪᒃᑭᓗᑦᑕᐅᓕᓃᑦ ᐃᓚᒌᑎᒍᓪᓗ ᐱᐅᓯᕐᓗᓃᑦ ᐃᓅᓯᕐᒥᒃ

ᓈᒻᒪᖏᑦᑐᒥ ᐱᐅᓯᕐᑖᕈᑎᐅᒍᓐᓇᑐᑦ ᐃᓚᖏᑎᒍᓪᓗ ᕿᕕᓐᓂᒥᒃ ᐊᑑᑎᑐᐃᓐᓇᕆᐊᖃᕈᑎᐅᖃᑦᑕᓱᑎᒃ. ᑖᓐᓇ ᖃᐅᔨᓴᕐᓂᐅᓯᒪᔪᖅ ᐊᒥᓲᓂᕐᐹᓂᒃ ᐱᐊᕋᕐᓂᒃ ᓱᒃᑯᔨᐊᖑᔪᓂᒃ

ᑲᒪᒃᑭᓗᑦᑕᐅᔪᓂᓪᓗ ᑭᖑᓂᖓᒍᓪᓗ ᐃᓅᓯᖏᑦ ᖃᓄᐃᓐᓂᒪᖔᑕ ᖃᐅᔨᓴᕐᓂᐅᓱᓂ.

ᑖᓐᓇ ᐊᒥᐊᔨᑲᒥᐅᓂᒃ ᖃᐅᔨᓴᕐᓂᐅᓯᒪᔪᖅ ᖃᐅᔨᒐᓱᐊᕐᑐᕕᓂᖅ 17,000 ᐃᓄᒻᒪᕇᑦ ᐊᒥᐊᕆᑲᒥᐅᑦ ᖃᐅᔨᓴᕐᑕᐅᑎᓪᓗᒋᑦ ᐅᖃᖃᑦᑕᓯᒪᔪᓪᓗ ᐱᐊᕋᐅᑦᓱᑎᒃ

ᐊᑦᓱᕈᕐᓇᑐᒃᑰᖃᑦᑕᓯᒪᓂᕐᒥᓂᒃ. ᖁᓕᑦ ᐱᐊᕃᑦ ᐊᑦᓱᕈᕐᓇᑐᒃᑰᓯᒪᔪᑦ ᖃᐅᔨᓴᕐᑕᐅᓯᒪᔪᑦ, ᐃᓚᒋᔭᐅᑎᓪᓗᒍ ᐱᐊᕋᐅᑦᓱᓂ ᓱᒃᑯᔨᐊᖑᓕᓂᖅ (ᐃᑉᐱᓂᐊᕐᒥᒍᑦ, ᑎᒥᒥᒍᑦ

ᐃᑦᓯᒎᕐᓂᑯᓪᓗ), ᑲᒪᒃᑭᓗᑦᑕᐅᔪᑦ (ᐃᑉᐱᓂᐊᕐᓂᒥᒍᑦ ᑎᒥᒥᒍᓪᓗ) ᐊᓂᕐᕋᓕᕕᓂᐅᑦᓱᑎᒃ ᐱᕈᕐᕕᓯᐊᖑᖕᖏᑐᓂ (ᐊᓂᕐᕋᒥ ᐱᓗᑲᓐᓂᑕᖃᕐᑎᓗᒍ, ᐃᒥᐊᓗᑦᑐᖃᕐᑎᓗᒍ

ᐊᓯᖏᓐᓂᓗᓐᓃᑦ ᐅᐃᕆᒪᓂᕐᓘᑎᐅᒍᓐᓇᑐᓂᒃ ᐊᓂᕐᕋᒥ, ᐃᓱᒪᒥᒍᑦ ᐋᓐᓂᐊᔪᕐᑕᓕᒻᒥ ᐅᕝᕙᓗᓗᓐᓃᑦ ᕿᕕᒐᓱᐊᓲᓂᒃ ᐊᓂᕐᕋᓕᕕᓂᕐᓂ, ᐊᖓᔪᕐᖄᖏᑦᑕ ᑲᑎᑎᑕᐅᓯᒪᓂᖓ

ᐊᑑᑎᔭᐅᑦᓯᐊᑎᓐᓇᒍ ᐱᕋᔭᓐᓂᑕᖃᕐᓱᓂᓗᓐᓃᑦ ᐊᓂᕐᕋᖓᓂ).29

ᐃᒥᐊᓗᒻᒥᒃ ᐊᑐᕐᓂᓗᓚᕿᒍᑎᐅᖃᑦᑕᑐᑦ, ᐋᖓᔮᓐᓇᑐᓂᒃ ᐊᑦᔨᒌᐸᓱᒻᒥᒃ ᐱᐅᓯᖃᕐᒥᔪᑦ.30 ᑖᓐᓇ ᐊᒥᐊᔨᑲᒥᐅᓂᒃ ᖃᐅᔨᓴᕐᓂᐅᓯᒪᔪᖅ ᓱᐳᕉᓯᔭᕈᓱᓐᓂᓴᐅᓲᑦ,

ᖁᐃᓂᔪᒻᒪᕆᐊᓘᓂᕐᓴᐅᓱᑎᒃ, ᑎᒥᒥᒍᑦ ᓱᒐᓱᐊᕐᖃᔭᕋᑎᒃ ᕿᕕᒐᓱᐊᓲᖑᓂᖏᓪᓗ ᐳᕐᑐᔫᑦᓱᑎᒃ ᐱᐊᕋᐅᑦᓱᑎᒃ ᐊᑦᓱᕈᕐᓇᑑᑰᓂᖏᑦ ᐊᒥᓲᑐᐊᕐᒪᑕ. ᐱᐊᕋᐅᑦᓱᓂ

ᐊᑦᓱᕈᕐᓇᑐᒃᑰᓯᒪᔪᖅ ᐅᕕᒃᑲᐅᓕᕋᒥ ᐃᓄᒻᒪᕆᐅᓕᕋᒥᓗᓐᓃᑦ ᕿᕕᓐᓂᒥᒃ ᐊᑑᑎᒐᓱᐊᕐᓂᓴᐅᓲᑦ ᐳᕐᑐᓯᕙᓪᓕᐊᖏᓐᓇᓕᒫᕐᑐᒥᒃ 51-ᕕᓪᓗᐊᑐᒥᒃ ᐅᕕᒃᑲᓂ 30-ᕕᓪᓗᐊᑐᒥᒃ

ᐃᓄᒻᒪᕆᓐᓂ.31

ᐱᐊᕋᐅᑉ ᑲᒪᒃᑭᓗᑦᑕᐅᓂᖓ ᕿᕕᓐᓂᓗ ᖃᐅᔨᓴᕐᑕᐅᓯᒪᔪᓂ ᓄᓇᕗᒻᒥ ᐃᓄᐃᑦ ᑐᖁᖃᑦᑕᓯᒪᔪᑦ ᕿᕕᑦᓱᑎᒃ  ᖃᐅᔨᓴᕐᑕᐅᑎᓪᓗᒋᑦ. ᑖᒃᑯᐊ ᖃᐅᔨᓴᕐᓱᒋᑦ ᐃᓅᓯᕆᔭᐅᓯᒪᔪᑦ:

ᓄᓇᕗᒻᒥ ᕿᕕᑦᑐᕕᓂᕐᓂᒃ ᖃᐅᔨᓴᕐᓂᖅ 120-ᓂᒃ 2003-2006 ᐊᑯᓐᓂᖓᓂ.32 ᖃᐅᔨᓴᕐᓯᒪᔪᑦ ᖃᓄᖅ ᐊᑦᔨᒌᖕᖏᒪᖔᑕ ᐱᕈᕐᓴᕕᕕᓂᖏᑦ 120 ᐅᑭᐅᖏᑦ, ᐊᕐᓇᐅᒪᖔᑕ

ᐊᖑᑎᐅᒻᒪᖔᑖ, ᓄᓇᓕᖓ. ᖃᐅᔨᓴᕐᑏᑦ ᐊᐱᕐᓱᖃᑦᑕᑐᕕᓃᑦ ᐃᓚᓐᓈᖏᓐᓂᒃ ᐃᓚᖏᓐᓂᓗ ᐃᓅᒍᓐᓀᑐᕕᓃᑦ ᖃᐅᔨᒐᓱᐊᕐᓱᑎᒃ ᓱᓇᓂᒃ ᐃᓅᓯᕐᒥᓂ ᐊᑑᑎᓯᒪᔭᖏᑦ

ᐊᑦᔨᒌᖑᒍᑎᖃᕐᒪᖔᑕ ᑐᖁᖃᑦᑕᓯᒪᔪᑦ ᕿᕕᑦᓱᑎᒃ ᖃᐅᔨᒐᓱᐊᕐᓱᒋᓪᓗ ᑌᒣᒃᑯᐊᖏᑦ ᐃᓅᖏᓐᓇᑐᑦ ᖃᓄᐃᑦᑐᑎᒎᕐᒪᖔᑕ.

ᖃᐅᔨᓴᕐᑐᑦ ᖃᐅᔨᓚᐅᔪᑦ ᕿᕕᖃᑦᑕᓯᒪᔪᑦ ᐱᐊᕋᐅᑦᓱᑎᒃ ᑲᒪᒃᑭᓗᑦᑕᐅᓯᒪᓂᖏᓐᓂᒃ ᐃᓅᒍᓐᓀᖃᑦᑕᓯᒪᖕᖏᑐᓂᑦ ᖃᐅᔨᓴᕐᑕᐅᖃᑎᒥᓂᒃ ᐊᑦᔨᖃᕋᑎᒃ ᕿᕕᖃᑦᑕᓯᒪᔪᑦ

ᖃᐅᔨᓴᕐᑕᐅᔪᑦ ᑎᒥᒥᒍᑦ ᐃᑦᓯᒎᕐᓂᑯᓪᓗ ᑲᒪᒃᑭᓗᑦᑕᐅᖃᑦᑕᓯᒪᓂᖏᓐᓂᒃ. ᑖᒃᑯᐊᓗ ᕿᕕᑦᓱᑎᒃ ᐃᓅᒍᓐᓀᖃᑦᑕᓯᒪᔪᑦ ᐃᓅᓂᕐᒥᓂ ᐱᓗᑲᓐᓂᓴᐅᓚᐅᔪᑦᓱᑎᒃ

ᖃᓄᒍᓗᑐᐃᓐᓇᓃᕐᓴᐅᓱᑎᒃ ᐊᓕᐊᓱᖕᖏᑐᕐᔪᐊᖑᓂᕐᒥᓗ ᐃᓅᓯᖃᕐᓱᑎᒃ ᑭᑦᓴᓂᕐᒦᔪᐊᕐᓱᑎᒃ.

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᕿᕕᑎᑦᓯᑌᓕᓂᖅ ᐃᓄᑐᐃᓐᓇᓂ ᐱᒐᓱᐊᕐᑕᐅᒪᕆᒋᐊᖃᓚᖓᔪᖅ ᐃᑲᔪᕐᑕᐅᓯᐊᕐᓗᓂᓗ ᐱᐊᕃᑦ ᐊᑦᑕᓇᖕᖏᑐᒥ ᐃᓗᓯᕐᓱᓯᐊᕐᑐᒥ ᐃᓅᓯᕐᒥᓂᒃ ᐱᒋᐊᕐᓂᓕᑦᓯᐊᖁᓪᓗᒋᑦ,

ᑌᒃᑯᐊᓗ ᐱᐊᕋᐅᑦᓱᑎᒃ ᑲᒪᒃᑭᓗᑦᑕᐅᓯᒪᔪᑦ ᐊᓯᐊᒍᓪᓘᓃᑦ ᖁᐊᕐᓵᓇᕐᑐᑰᖃᑦᑕᓯᒪᔪᑦ ᓴᐳᒻᒥᔭᐅᑦᓯᐊᖁᓪᓗᒋᑦ ᐋᕐᕿᕋᓱᐊᕐᓂᒥᓂ ᐃᑲᔪᕐᑎᒋᒍᓐᓇᑕᖏᓐᓂᒃ.

4.5. ᐃᓱᒪᒥᒍᑦ ᐅᖁᒣᓪᓕᐅᓂᖅ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ

ᐊᒥᓱᑦ ᖃᐅᔨᓴᕈᑎᐅᓯᒪᔪᑦ ᖃᐅᔨᒍᑎᐅᓯᒪᔪᑦ ᐃᓱᒪᒥᒍᑦ ᐋᓐᓂᐊᔪᑦ ᕿᕕᑉᐸᑐᓪᓗ ᐱᑐᑦᓯᒪᖃᑎᒌᓐᓂᖏᓐᓂᒃ. ᖃᐅᔨᒍᑎᐅᕐᖄᓯᒪᔪᖅ ᖃᕆᑕᖏᑦ ᕿᕕᑦᓱᑎᒃ ᑐᖁᔪᕕᓃᑦ

ᖃᐅᔨᓴᕐᑕᐅᑎᓪᓗᒋᑦ, ᐊᐱᕐᓱᑕᐅᑦᓱᑎᓪᓗ ᐃᓚᖏᑦ ᐃᓚᓐᓈᖏᑦ ᑖᓐᓇ ᐃᓅᒍᓐᓀᑐᕕᓂᖅ ᖃᓄᐃᑦᑐᒥᒃ ᐃᓅᓯᖃᕐᓂᒪᖔᑦ ᐋᓐᓂᐊᓯᐅᕐᑕᐅᖑᑎᒋᖃᑦᑕᓯᒪᔭᖏᓐᓂᓗ

ᐱᑕᖃᑐᐊᕐᒪᑕ. ᑖᒃᑯᑎᒎᓇ ᖃᐅᔨᓴᕈᑎᑎᒍᑦ 90%-ᖏᑦ ᐃᓅᒍᓐᓀᓯᒪᔪᑦ ᕿᕕᑦᓱᑎᒃ ᐃᓱᒪᒥᒍᑦ ᐋᓐᓂᐊᓕᕕᓃᑦ.33 ᖃᐅᔨᒍᑎᐅᕐᖄᓂᕐᐸᐅᑎᓪᓗᒋᑦ ᐱᐅᓯᖏᑦᑕ

ᐊᓯᑦᔨᑕᕐᓂᖏᑦ, ᑕᐅᑐᒐᖃᓲᖑᓂᖏᑦ ᐊᒻᒪᓗ ᐃᓅᖃᑎᖃᕐᓂᒥᒍᑦ ᐊᓯᑦᔨᑕᕐᓂᖏᑦ.

ᕿᕕᓐᓂᒥᒃ ᐊᑑᑎᑐᐃᓐᓇᕆᐊᖃᕐᓂᖓ ᐊᓯᑦᔨᑕᕐᒥᔪᖅ ᐃᓱᒪᒥᒍᑦ ᖃᐅᔨᓴᕐᑕᐅᒍᑎᕕᓂᖏᓐᓂᒃ. ᕿᕕᑐᐃᓐᓴᕆᐊᖃᕐᓂᐸᐅᓲᑦ ᑭᑦᓴᓂᕐᔪᐊᒦᑦᑐᑦ ᐅᕝᕙᓗᓗᓐᓃᑦ ᖃᕆᑕᕐᒥᒍᑦ

ᐋᓐᓂᐊᓖᑦ.34 ᐃᓱᒪᒥᒍᑦ ᐋᓐᓂᐊᓖᑦ ᕿᕕᑐᐃᓐᓇᕆᐊᖃᕐᓂᐸᐅᓲᑦ ᖃᐅᔨᔭᐅᒋᐊᖕᖓᓂᕕᓂᕐᒥᓂᑦ ᐊᕐᕌᒎᓐᓂ ᒪᕐᕉᓂ ᐱᒋᐊᕐᑎᓗᒍ 16-ᓄᑦ ᐊᕐᕌᒍᓄᑦ ᑎᑭᑦᓱᓂ.35

ᐃᒥᐊᓗᒻᒥᓗ ᐊᑐᕐᓂᓗᓲᑦ, ᕿᕕᓐᓂᒥᒃ ᐊᑑᑎᑐᐃᓐᓇᕆᐊᖃᕐᓂᓴᐅᑦᓱᑎᒃ ᐊᕐᕌᒍᓂ ᖁᓕᓂ ᐃᒥᐊᓗᓗᐊᕐᑎᐅᓕᕐᓱᑎᒃ.36 ᑖᒃᑯᐊ ᑑᑎᓂᖏᑦ, ᑐᑭᓯᓇᕐᑐᑕᓖᓐᓀᑦ,

ᐃᓚᐅᒻᒥᑎᓪᓗᒍ ᑎᒥᒥᒍᑦ ᐊᓯᑦᔨᓂᖓ ᐃᓱᒪᖓ ᐃᓚᐅᑎᓪᓗᒍ, ᐋᓐᓂᐊᖃᕆᐊᒥᓂᒃ ᖃᐅᔨᔭᐅᓯᒪᓕᕐᓱᓂ ᑲᖐᒋᔭᐅᖕᖏᓂᕐᓗ ᐃᓅᓯᕐᒥ ᐱᒐᓱᐊᑦᓯᐊᖏᓐᓂᑦ

ᐃᓅᖃᑎᖃᕐᓂᑯᓪᓗ ᐱᐅᓯᕐᓱᓯᐊᖕᖏᓂᖅ ᐋᓐᓂᐊᖃᑦᑕᓱᓂ ᐱᑦᔪᑎᐅᓲᖑᒻᒥᔪᑦ.

ᖃᐅᔨᓴᕈᑎᐅᓯᒪᔪᑦ ᐃᓄᐃᑦ ᓄᓇᓕᖏᓐᓂ ᐊᑦᔨᒋᔭᐅᑐᐃᓐᓇᑐᑦ. ᓄᓇᕗᒻᒥ ᕿᕕᑦᑐᕕᓂᕐᓂᒃ ᖃᐅᔨᓴᕐᑏᑦ ᖃᐅᔨᓯᒪᔪᑦ ᑭᑦᓴᓂᕐᒦᑐᓂᒃ, ᐱᐅᓯᕐᒥᒍᑦ ᐋᓐᓂᐊᓕᓐᓂᒃ,

ᐊᖓᔮᓐᓇᑐᓂᒃ ᐊᑐᕐᓂᓗᑦᑐᓂᒃ ᓂᖓᕐᓂᒥᓪᓗ ᖃᓄᒍᓗᑐᐃᓐᓈᓂᕐᒥᒃ ᐊᑐᕐᓂᓴᐅᑦᓱᑎᒃ (ᐃᓱᒪᒥᒍᑦ ᐱᐅᓯᕐᓱᓯᐊᖕᖏᓂᖓᓂᒃ ᓄᐃᑦᓯᒍᑎᐅᑦᓱᓂ) ᐃᓄᑐᐃᓐᓇᓂ

ᐃᓅᒍᓐᓀᖃᑦᑕᓯᒪᔪᓂ ᕿᕕᑦᓱᑎᒃ 2003 ᐊᒻᒪᓗ 2006 ᐊᑯᓐᓂᖓᓂ, ᑕᑯᑦᓱᒋᑦ ᐅᑭᐅᖃᑎᖏᑦ ᕿᕕᖕᖏᓱᑎᒃ ᐃᓅᒍᓐᓀᖃᑦᑕᓯᒪᔪᑦ.37 ᑖᒃᑯᐊ ᖃᐅᔨᓴᕈᐅᑎᓯᒪᔪᑦ

ᖃᐅᔨᓐᓇᑐᑦ ᓯᓚᕐᔪᐊᒥ ᐊᑑᑎᔭᐅᖃᑦᑕᑐᓄᑦ ᐊᑦᔨᐸᓱᒋᔭᐅᒋᐊᖏᓐᓂᒃ ᓄᐃᑦᓯᓱᑎᒃ ᐃᓱᒪᒥᒍᑦ ᐋᓐᓂᐊᓯᐅᕐᑕᐅᑎᑦᓯᖃᑦᑕᕆᐊᖃᕐᓂᑎᓐᓂᒃ ᐃᓚᒋᔭᐅᑎᓪᓚᕆᓪᓗᒍᓗ

ᓯᕗᕐᖐᓯᒪᒐᓱᐊᕈᑎᓄᑦ ᕿᕕᓐᓂᒥᒃ ᐃᓄᐃᑦ ᓄᓇᓕᖏᓐᓂ.

ᑖᒃᑯᓇᓂᑦᓭᓇᖅ ᖃᐅᔨᓴᕈᐅᑎᔪᓂ ᐱᒻᒪᕆᓐᓂᒃ ᖃᐅᔨᓯᒪᒻᒥᔪᑦ, ᐃᓚᐅᑎᓪᓗᒍ ᐃᓅᓯᕐᒥᓂ ᖃᓄᐃᑦᑐᒦᓐᓂᖓ (ᐃᓅᒍᓐᓀᖃᑦᑕᓯᒪᔪᑦ ᕿᕕᑦᓱᑎᒃ, ᑲᑎᑎᑕᐅᓯᒪᖕᖏᑐᑦ,

ᐱᓇᓱᒐᖃᖕᖏᑐᑦ, ᐃᓕᓐᓂᐊᓯᒪᑦᓯᐊᖏᓐᓂᓴᐅᑦᓱᑎᓪᓗ) ᐱᐊᕋᐅᓂᕐᒥᓂ ᐊᑦᓱᕈᕐᓇᑐᒃᑰᓯᒪᓂᕐᓴᐅᓱᑎᒃ, ᐃᓚᐅᑎᓪᓗᒍ ᖁᓄᔪᕐᓂᐊᑕᐅᓂᖅ. ᖃᐅᔨᓇᕐᑐᑦ ᖃᐅᔨᓴᕈᐅᑎᓯᒪᔪᑦ

ᐃᓱᒪᒃᑯᑦ ᐋᓐᓂᐊᓂᖅ ᕿᕕᓐᓂᒧᑦ ᑎᑭᒍᑎᐅᓪᒪᕆᖃᑦᑕᓂᖓᓂᒃ ᖃᐅᔨᒍᑎᐅᑦᓱᑎᓪᓗ ᐊᒥᓱᒋᐊᓪᓓᑦ ᐱᑦᔪᑎᒋᑦᓱᒋᑦ ᐃᓅᓯᖏᓐᓂ ᐊᑑᑎᔪᑦ ᕿᕕᓐᓂᒥᒃ

ᐊᑑᑎᓚᕿᓲᖑᓂᖏᓐᓂᒃ.

ᐊᒥᓱᑦ ᕿᕕᑦᓱᑎᒃ ᐃᓅᒍᓐᓀᖃᑦᑕᓯᒪᔪᑦ ᐃᓱᒪᒥᒍᑦ ᐋᓐᓂᐊᖃᖃᑦᑕᓯᒪᒻᒪᑕ, ᓯᕗᕐᖐᓯᒪᒐᓱᐊᕈᑎᐅᓚᖓᔪᑦ ᐃᓱᒪᓕᕆᔭᐅᓂᕐᒥᒃ ᐃᑲᔪᕐᑕᐅᓂᕐᒥᒃ ᐱᓇᓱᐊᕐᓂᑕᖃ -

ᕆᐊᖃᓪᓚᕆᓐᓂᐊᑐᑦ. ᓱᕐᖁᐃᓚᕆᒻᒪᑦ ᐃᓱᒪᒥᒍᑦ ᐋᓐᓂᐊᓯᐅᕐᑕᐅᖃᑦᑕᑐᐊᕈᑎᒃ ᓴᐳᒻᒥᔭᐅᑦᓯᐊᓗᑎᓪᓗ ᕿᕕᓐᓂᒥᒃ ᓯᕗᕐᖐᓯᒪᒍᓐᓇᓂᖓᓂᒃ ᑭᓯᐊᓂᓗ ᑐᑭᓯᒪᔭᐅᑦ -

ᓯᐊᕆᐊᖃᕐᓱᓂ ᐃᑭᓐᓂᓭᑦ ᕿᕕᓲᖑᒻᒪᑕ ᐃᓱᒪᒥᒍᑦ ᐋᓐᓂᐊᓖᑦ. ᐊᒻᒪᓗᒋᐊᓪᓚᒃ, ᑐᑭᓯᒪᓂᓪᓚᕆᒻᒥᒃ ᐱᑕᖃᕋᑕᕐᒥᒐᓂ ᐃᓱᒪᒥᒍᑦ ᐋᓐᓂᐊᓖᑦ ᕿᕕᓐᓂᒧᑦ

ᐱᑐᑦᓯᒪᔪᐃᓐᓇᐅᒪᖔᑕ. ᑎᒥᒥᒍᑦ ᐊᑦᔨᒌᖏᓐᓇᐅᒍᓀᑦ ᐃᓱᒪᒥᒍᑦ ᐋᓐᓂᐊᖓ ᕿᕕᓐᓂᒧᑦ ᑎᑭᓚᕿᐅᑎᒋᓗᓂᐅᒃ; ᐅᕝᕙᓗᓗᓐᓃᑦ ᖃᐅᔨᒪᓇᕈᑎᖏᑦ ᐋᓐᓂᐊᖃᕐᓂᖓᓂᒃ

ᕿᕕᓐᓂᒧᑦ ᑎᑭᐅᑎᒍᑎᑦᓴᐅᕙᑦ; ᐅᕝᕙᓗᓗᓐᓃᑦ ᐃᓱᒪᒥᒍᑦ ᐋᓐᓂᐊᖓᑕ ᐃᓚᖓ, ᐊᔪᕐᓴᓗᐊᕐᓂᖅ, ᑕᑯᒥᕐᕈᒋᔭᐅᓂᖅ ᐃᑲᔪᕐᑕᐅᖏᓗᐊᕐᓂᓗᓐᓃᑦ ᕿᕕᑦᑎ -

ᓯᒍᓇᐅᓂᕐᓴᐅᕙᑦ.38

ᓯᕗᓂᕐᒥ ᖃᐅᔨᓴᕈᐅᑎᖃᑦᑕᓂᐊᕐᑐᑎᒍᑦ ᑐᑭᓯᑦᓯᐊᓕᐅᒥᒍᒥᓇᕐᑐᖅ ᓯᕗᕐᖐᓯᒪᒍᑎᓕᐅᕐᓂᐊᕈᑦᑕ ᐃᑲᔪᕐᓯᒪᒍᑎᓕᐅᕐᓗᑕᓗ ᓄᖑᑦᔫᒥᑎᑦᓯᒍᑎᐅᒐᔭᕐᑐᓂ ᕿᕕᑉᐸᑐᓂᒃ.

ᖃᐅᔨᒪᒍᓯᐅᔪᖅ ᒫᓐᓇᐅᑎᓪᓗᒍ ᐃᑭᓪᓕᐅᒥᑎᑦᓯᓂᐊᕈᑦᑕ ᕿᕕᖃᑦᑕᑐᓂᒃ ᐃᓱᒪᒥᒍᑦ ᐋᓐᓂᐊᖃᕐᓂᖅ ᐱᓇᓱᐊᕐᑕᐅᓚᕆᑦᑐᓴᐅᓂᖓᓂᒃ ᐱᓇᓱᐊᕐᑕᐅᒥᑎᓪᓗᒋᑦ

ᐃᓅᖃᑎᒌᓐᓂᑎᒍᑦ, ᒪᑭᑕᒐᓱᐊᕐᓂᑎᒍᑦ ᐃᓗᕐᖁᓯᑦᑎᒍᓪᓗ ᐃᓅᓯᑦᑎᓂ ᐃᓱᒪᒃᑯᑦ ᖃᓄᐃᓚᕿᐅᑎᐅᖃᑦᑕᑐᑦ.

4.6.  ᐅᖁᒣᓪᓕᐅᓂᖅ ᕿᕕᓐᓂᒧᓪᓗ ᑎᑭᒍᑎᐅᑐᐃᓐᓇᕆᐊᓖᑦ  

ᐃᓱᒪᒃᑯᑦ ᐋᓐᓂᐊᖃᕐᓂᖅ ᕿᕕᖃᑦᑕᓂᕐᓗ ᐱᑐᑦᓯᒪᖃᑎᒌᓪᓚᕆᒐᓗᐊᕐᑎᓗᒋᒃ, ᐊᓯᖏᓐᓂᒃ ᐊᒥᓱᕐᔪᐊᓂᒃ ᐱᑦᔪᑎᑕᖃᕐᒥᔪᖅ ᕿᕕᓐᓂᒧᑦ ᑎᑭᒍᑎᐅᖃᑦᑕᑐᓂᒃ.39 ᓇᓗᓇᕐᑐᖅ

ᓇᓪᓕᖏᑦ ᐃᓄᐃᑦ, ᐊᒥᓱᐃᓂᒃ ᐱᑦᔪᑎᖃᕈᓇᐅᒐᓗᐊᕋᒥᒃ ᖁᓛᓂ ᐅᖃᕐᑕᐅᖃᑦᑕᑫᓐᓇᑐᓂᒃ ᐆᑦᑐᕋᖃᑦᑕᓚᖓᔪᑦ ᐃᓅᒍᓐᓀᖃᑦᑕᓗᑎᓪᓗ ᕿᕕᓪᓗᑎᒃ. ᐃᓅᒍᓐᓀᑎᓪᓗᒍᓗ

ᖃᓄᐃᓘᕐᓂᐅᔪᑦ ᐱᑦᔪᑎᐅᒻᒥᓱᑎᒃ. ᑲᑉᐱᐊᓇᕐᑐᑰᕐᖃᒥᐅᑐᐃᓐᓇᕆᐊᓕᒃ, ᐁᑉᐸᖃᕐᓂᒥᒍᑦ ᐱᓀᓗᑕᖃᕐᖃᒥᐅᑐᐃᓐᓇᕆᐊᓕᒃ ᐱᓇᓱᒉᕈᕐᖃᒥᐅᓗᓂᓗᓐᓃᑦ ᐊᓯᖏᓐᓂᓘᓐᓃᑦ

ᐊᕙᑎᖓᓂ ᐊᑑᑎᔪᓂᒃ, ᐊᑐᐃᓐᓇᖃᕈᓂ ᖁᑭᐅᑎᓂᒃ ᓱᒋᐊᕈᑎᓂᒃ.

ᓈᒻᒪᖏᑦᑐᓄᑦ ᐃᓅᕐᓯᒥᓂ ᐊᑑᑎᔭᖏᑦ ᐅᕕᒃᑫᑦ ᓇᒻᒥᓂᖅ ᓱᒃᑯᔨᐊᖃᕈᑎᒋᓱᖏᑦ ᕿᕕᓐᓂᒧᓪᓗ ᑎᑭᑦᓱᑎᒃ.40 ᑌᒃᑯᐊ ᐃᒻᒥᓂᒃ ᐋᓂᑎᓲᑦ ᐃᓅᓯᕐᒥᓂ ᐅᖁᒣᓪᓕᐅᓂᕐᒥᓂᒃ

ᑕᑯᑦᓴᐅᑎᑦᓯᓲᑦ ᐊᑦᔨᐅᒐᑎᒃ ᕿᕕᒋᐊᒥᒃ ᐃᓱᒪᓕᓐᓄᑦ ᓇᒻᒥᓂᕐᓘᓃᑦ ᐋᓐᓂᑎᕈᒪᔪᓄᑦ.41 ᐃᓅᖃᑎᒌᓐᓂᑯᑦ ᐅᖁᒣᓪᓕᐅᓂᖅ ᐅᕕᒃᑲᐅᓱᓂ (ᐃᓄᑑᑎᑎᕐᓂᖅ; ᐃᓄᒻᒪᕆᓐᓂᒃ

ᐃᓅᖃᑎᖃᑦᓯᐊᖏᓐᓂᑦ, ᑌᒣᒃᑯᐊᒥᓂᒃ ᐊᐅᓚᑦᓯᔨᐅᔪᓂᓪᓘᓃᑦ; ᐃᓄᑑᔪᕆᓂᖅ) ᖃᐅᔨᒪᒍᑎᐅᒍᓐᓇᓲᖑᒻᒥᔪᑦ ᕿᕕᓐᓂᐅᔭᕐᑐᓂᒃ ᐅᕕᒃᑲᒪᕆᐅᓕᕐᑐᓂ ᐃᓄᒻᒪᕆᖕ -

ᖑᖃᒻᒥᓂ.42 ᐃᓕᓐᓂᐊᕕᑦᑎᒍᑦ ᖃᐅᔨᓴᕐᑕᐅᖃᑦᑕᓯᒪᔪᓂ ᖃᐅᔨᖃᑦᑕᓯᒪᔪᑦ ᓵᓚᕐᖄᖃᕐᓂᖅ ᑕᐸᓀᓕᓵᕐᓂᖅ ᓇᒻᒥᓂᕐᓗ ᐋᓐᓂᖃᑦᑕᓂ ᑕᒣᓐᓄᑦ ᐊᑑᑎᔭᐅᓂᖓᓂᒃ.43

ᐊᑦᔨᒌᖕᖏᑐᒥᒃ ᐱᐅᓯᖃᑐᐃᓐᓇᕆᐊᖃᕐᒥᔪᑦ ᕿᕕᓐᓂᒥᒃ ᐊᑑᑎᕙᑦᑐᑦ. ᐊᑕᐅᓯᖅ ᐊᕐᖁᑎᐅᑐᐃᓐᓴᕆᐊᓕᒃ ᐊᑯᓃᕐᑐᒥᒃ ᕿᕕᓐᓂᒥᒃ ᐃᓱᒪᖃᓲᖑᓗᓂ ᐊᑦᓱᕈᕐᓇᑐᒃᑰᖏᓐ -

ᓇᓕᒫᕐᓗᓂ ᐱᐅᓯᕐᓗᓗᓂ ᐃᓚᒌᑎᖑᓪᓗ ᐅᖁᒣᓪᓕᐅᓗᓂ; ᐁᑉᐹᒍᓪᓗ ᐃᓱᒪᒥᒍᑦ ᐋᓐᓂᐊᖃᕐᓗᓂ; ᐱᖓᒧᐊᓪᓗ ᐃᓅᓯᕐᒥᓂ ᐅᖁᒣᒋᕋᑖᕐᑕᖓᓄᑦ ᐱᑐᑦᓯᒪᑐᐃᓐᓇᕆᐊᖃᕐᓱᓂ

ᕿᕕᓐᓂᒥᒃ ᐊᑐᕋᓱᐊᓯᑦᓴᐅᑎᒋᒐᔭᕐᑕᖓ.44

ᖃᐅᔨᒪᓇᕈᑏᑦ ᐱᐅᓯᖏᓪᓘᓃᑦ ᐃᓱᒪᒥᒍᑦ ᐋᓐᓂᐊᓖᑦ ᐊᑦᓱᕈᕐᓇᑐᒃᑰᑐᓪᓘᓃᑦ ᐃᒣᑦᑑᓲᑦ ᐱᑦᓯᐊᓯᒪᓪᓗᑯᐊᐲᓐᓇᑐᖅ, ᖃᓄᒍᓗᑐᐃᓐᓈᑐᖅ, ᓂᖓᕐᑐᖅ ᓂᕆᐅᓐᓂᓕᐅᔮᕋᓂᓗ,

ᑕᒪᒃᑯᐊ ᐱᐅᓰᑦ ᐃᓅᓯᒥᕐ ᐅᖁᒣᒋᔭᒥᓂᒃ ᐊᓯᑦᔨᒍᑎᐅᔪᓂᓗᓐᓃᑦ ᐊᑑᑎᕐᖃᔭᖕᖏᑑᒍᑎᒋᑐᐃᓐᓇᕆᐊᓕᖏᑦ.45 ᑖᒃᑯᐊ ᓇᓪᓕᐊᓂᒃ ᐊᑑᑎᒍᓂ ᐅᖁᒣᑦᓴᕈᓂᓗ

ᓱᒋᐊᕈᑎᐅᒍᓐᓇᑐᓂᒃ ᐊᑐᐃᓐᓇᖃᕐᓗᓂ ᕿᕕᓐᓂᒥᒃ ᐊᑑᑎᒐᔭᕐᓂᖓ ᐳᕐᑐᓂᕐᓴᐅᒥᔪᖅ.

ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑏᑦ ᐃᑉᐱᒍᓱᒐᓱᐊᑦᓯᐊᕆᐊᖃᕐᓂᐊᑐᑦ ᐃᓅᑉ ᐃᓅᓯᖓᓂ ᐊᑑᑎᔪᓂᒃ ᑲᑉᐱᐊᓇᕐᑐᑰᕐᖃᒥᐅᑉᐸᑦ ᓴᐳᒻᒥᔭᐅᑦᓯᐊᑎᓪᓗᒍ. ᑲᑉᐱᐊᓇᕐᑐᑰᕐᓂᒥᓂ

ᐃᑲᔪᕐᑎᖃᕈᓂ ᐅᖄᓚᕕᒋᒍᓐᓇᑕᒥᓂᒃ ᐃᑲᔪᕐᑎᒋᓚᖓᓗᒍ ᕿᕕᓐᓂᒥᒃ ᐊᑑᑎᑐᐃᓐᓇᕆᐊᖃᕐᓂᖓ ᐳᒃᑭᓂᕐᓴᐅᔪᖅ.46 ᓄᑖᑦ ᓯᕗᕐᖐᓯᒪᒐᓱᐊᕈᑎᐅᒍᓐᓇᑐᑦ ᕿᕕᓐᓂᒥᒃ

ᐱᓇᓱᐊᕐᑕᐅᒍᓐᓇᑐᑦ ᖃᕆᑕᐅᔭᕈᑎᑎᒍᑦ ᓴᕐᕿᔮᕐᑎᓯᒍᑎᑎᒍᑦ ᑐᓱᐅᒪᑎᑦᓯᒍᑎᑎᒍᓪᓗ ᖃᐅᔨᒪᒍᑎᐅᒍᓐᓇᓱᑎᓪᓗ ᓇᓪᓕᖏᑦ ᕿᕕᓐᓂᒥᒃ ᐊᑑᑎᓂᐅᔭᕐᓂᓴᐅᒻᒪᖔᑕ

ᐃᑲᔪᕐᑕᐅᓚᕿᑎᑦᓯᓗᑎᓪᓗ.47 ᖃᐅᔨᓯᒪᒻᒥᔪᑦ ᐊᑐᐃᓐᓇᖃᖕᖏᑯᑎᒃ ᖁᑭᐅᑎᓂᒃ, ᓱᒃᑯᓇᕐᑐᓂᒃ ᐃᒥᕐᑕᐅᒍᓐᓇᑐᓂᒃ ᐃᑳᕐᕖᓗ ᓭᒍᓕᐅᕐᑕᐅᓯᒪᑉᐸᑕ ᐳᒃᑭᓕᐅᒥ -

ᑎᑦᓯᖃᑦᑕᕆᐊᖓᓂᒃ ᕿᕕᓐᓂᒥᒃ.48

4.7.  ᓴᐳᒻᒥᒐᓱᐊᕈᑏ  

ᐃᓄᐃᑦ ᐃᓅᓯᕐᒥᓂ ᐅᖁᒣᓪᓕᐅᑐᑦ ᐱᐅᓯᖃᓲᑦ ᓵᖕᖓᓯᒍᑎᖃᕐᓱᑎᒃ ᐊᑦᔨᐅᖏᑦᑐᓂᒃ ᓴᐳᒻᒥᔭᐅᒍᑎᖃᕐᓱᑎᓪᓗ ᐃᑲᔪᕐᑕᐅᒍᑎᖃᕐᓱᑎᒃ ᐃᓚᒥᓂᑦ ᓄᓇᓕᒻᒥᓂᓪᓗ. ᐃᓱᒪᒃᑯᑦ

ᐋᓐᓂᐊᑖᕐᓂᖅ ᓄᐃᓗᓂ ᑭᓯᐊᓂᐅᓕᕐᓱᓂ. ᑌᒃᑯᐊ ᐅᖁᒣᓪᓕᐅᓗᐊᖕᖑᐊᑐᑦ ᐊᑦᓱᕉᓴᓗᐊᖕᖑᐊᑐᓪᓗ ᐊᑯᓃᕐᑐᒥᒃ ᐱᐅᓯᖏᑦ ᓱᕐᕋᑕᐅᓪᓚᕆᓲᑦ. ᑖᒃᑯᓇᓂ ᐅᖄᓚᖓᔪᒍᑦ

ᐃᑲᔪᕐᓯᒪᒍᓐᓇᑐᓂᒃ ᐱᐅᔪᓂᓪᓗ ᓄᐃᑦᓯᒍᓐᓇᑐᓂᒃ ᐅᖁᒣᓪᓕᐅᑐᓂᒃ ᐃᓅᓯᕐᒥᓂᓪᓗ ᐊᑦᓱᕈᕐᓇᑐᑎᒎᕐᑐᓂᒃ.

ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᑯᑦ ᓄᓇᓕᑐᖃᕐᓂ, ᐃᓅᓯᐅᑉ ᐱᒻᒪᕆᐅᓂᖓᓂᒃ ᑲᔪᓯᔪᑦᓴᐅᓂᖓᓂᓪᓗ ᐅᖄᒍᑎᖃᓗᐊᖕᖑᐊᓲᑦ. ᑐᖕᖓᕕᖃᕐᑎᓗᒍ “ᐅᕕᒃᑫᑦ

ᐃᓅᓯᕆᓂᐊᕐᑕᒥᓂᒃ ᓇᒻᒥᓂᖅ ᓇᕝᕚᕈᓐᓇᓂᖏᓐᓂᒃ.”49 ᐱᓇᓱᐊᕐᑕᖃᕐᓱᑎᒃ ᐅᕕᒃᑲᓂᒃ ᐱᒍᓐᓇᓯᑎᑦᓯᒐᓱᐊᕐᓱᑎᒃ ᓂᑯᕐᕋᓯᐊᕈᓐᓇᓯᑎᒐᓱᐊᕐᓱᒋᑦ.50 ᑕᒪᓐᓇ ᐱᓇᓱᒍᓯᖅ

ᓈᒻᒪᓈᖃᑎᐅᑦᓯᐊᑐᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᓐᓄᑦ, ᐃᓚᐅᑎᓪᓗᒍ ᑐᑭᓯᒪᑦᓯᐊᓂᖅ ᕿᕕᑎᑦᓯᑌᓕᓂᑐᐃᓐᓇᒥᒃ ᐱᓇᓱᐊᖕ -

ᖏᓂᑦᑎᓂᒃ ᐊᓯᖏᓐᓂᓗ ᐋᕐᕿᕈᑎᐅᒋᐊᓕᓐᓂᒃ ᐱᓇᓱᐊᕆᐊᖃᕐᓂᑎᓐᓂᒃ ᐃᓱᒪᒃᑯᑦ ᐋᓐᓂᐊᖃᕐᓂᖅ ᐊᓯᖏᓪᓗ ᐱᒍᑦᔨᒍᑎᐅᒋᐊᓖᑦ ᐱᒍᓐᓇᓯᑦᓯᐊᕈᑎᐅᒋᐊᓖᑦ

ᓴᐱᕐᑌᑑᒍᑎᐅᒋᐊᓖᑦ ᐱᑕᖃᖕᖏᒪᑦ ᐱᒍᓐᓇᓯᒐᓱᐊᕆᐊᖃᕐᓂᐊᑕᕗᑦ.

ᐃᑲᔪᕐᓯᒪᒐᓱᐊᕈᑏᑦ ᐃᓘᓐᓈᒎᓕᖓᒍᓐᓇᑐᑦ ᐅᕝᕙᓗᓗᓐᓃᑦ ᓱᓇᓪᓘᑰᓂᖓᓂᒃ ᐱᓇᓱᐊᕈᑎᐅᓗᑎᒃ ᖃᓄᐃᖕᖏᓯᐊᕐᓂᒥᒃ ᐳᒃᑭᓕᑎᑦᓯᒋᐊᕐᓂᒥᓪᓗ ᐃᓅᑉ ᓇᒻᒥᓂᖅ

ᐋᓐᓂᕋᓱᐊᕋᔭᕐᓂᖓᓂᒃ ᐅᕝᕙᓗᓗᓐᓃᑦ ᕿᕕᓐᓂᒥᒃ ᐊᑑᑎᒐᓱᐊᕋᔭᕐᓂᖓᓂᒃ. ᑐᑭᓯᒍᑎᐅᒋᐊᓪᓚᒍᓐᓇᑐᑦ ᕿᕕᓐᓂᒥᒃ ᐊᑑᑎᒌᒃᑯᑎᐅᓗᑎᒃ (ᑕᑯᓗᒍ ᑐᑭᓯᑎᑦᓯᒍᑎ 7:

ᕿᕕᓐᓂᐅᑉ ᐊᑑᑎᔭᐅᓂᐅᔭᕐᓂᖓᓂᒃ ᐳᒃᑭᓕᑎᕆᒍᑎᐅᒍᓐᓇᑐᑦ).51

ᐃᑲᔪᕐᓯᒪᒍᑎᐅᒍᓐᓇᑐᑦ ᐃᓄᑑᓈᕐᑎᑐᓂ, ᐃMᒌᓂ ᓄᓇᓕᒻᒥᓗ ᐱᑕᖃᕐᑐᑦ. ᐃᑲᔪᕐᓯᒪᒐᓱᐊᕈᑎᖃᓲᑦ ᓴᐱᕐᑌᑐᓕᐅᕐᓱᑎᓪᓗ “ᐱᕈᕐᓭᓂᒃᑯᑦ” ᑐᑭᖃᕐᑎᓗᒍ

ᐱᐊᕋᐅᓂᖓᓂᓂᑦ ᐱᒋᐅᕐᓴᑎᑦᓱᒍ ᐃᓄᒻᒪᕆᐅᓂᕐᒥᓄᑦ ᑎᑭᑦᓱᒍ. ᐆᑦᑐᕋᐅᑎᒋᓗᒍ ᕿᑐᕐᖓᓂᒃ ᐱᕈᕐᓭᓯᐊᕐᑐᓴᐅᓂᕐᒥᒃ ᐃᓕᓐᓂᐊᑎᑦᓯᓂᖅ ᐊᑑᑎᔭᐅᖃᑦᑕᐸᑦ ᐊᒥᓱᑦ

ᐱᐊᕃᑦ ᑲᒪᒋᔭᐅᑦᓯᐊᓂᕐᓴᐅᒐᔭᕐᑐᑦ, ᐃᓅᓯᕐᒥᓂᓪᓗ ᕿᕕᓐᓂᒥᒃ ᐊᑑᑎᒐᓱᐊᖕᖏᓂᕐᓴᐅᒐᔭᕐᓱᑎᒃ. ᕿᑐᕐᖓᓕᕆᑦᓯᐊᓂᖅ ᐃᓘᓐᓇᖓᒍᑦ ᐱᕙᓪᓕᓇᕐᑑᒪᑦ,

ᓯᕗᓂᕐᖐᓯᒪᑦᓯᐊᕈᓐᓇᓱᓂᓗ ᕿᕕᓐᓂᒥᒃ.

ᓱᕐᖁᐃᓇᕐᑐᑎᒍᑦ ᑕᒪᓐᓇ ᐊᑑᑎᔭᐅᕙᓪᓕᐊᖃᑦᑕᑐᖅ, ᐱᒻᒪᕆᐅᑦᓱᓂᓗ, ᐃᑲᔪᕐᓯᒪᓂᖅ ᓴᐳᒻᒥᓂᐊᕐᓂᕋᕐᓂᖅ, ᓴᐱᕐᑌᑐᓕᐅᕐᓂᐊᓂᕋᕐᓂᖅ ᐊᑕᐅᓯᐅᓈᕐᑎᑐᓂᒃ ᓄᓇᓕᒻᒥᓗ

ᓯᕗᕐᖐᓯᒪᓂᖅ  ᕿᕕᓐᓂᒥᒃ.52

ᐱᒻᒪᕆᐅᑎᓪᓗᒍ ᐃᑲᔪᕐᓯᒍᑎᐅᔪᖅ ᐊᑕᐅᓯᐅᓈᕐᑎᑐᓂᒃ ᐃᓅᖃᑎᖃᑦᓯᐊᓂᖅ ᓴᐳᒻᒥᓂᕐᓗ; ᐊᓂᒍᐃᒍᑎᑦᓯᐊᓂᒃ ᐊᑑᑎᓂᖅ; ᐱᒍᓐᓇᑐᕆᓂᖃᑦᓯᐊᓂᖅ ᓱᓇᓱᐊᕈᓐᓇᓯᐊᕐᓂᖅ;

ᐃᓱᒪᒐᓱᐊᑦᓯᐊᕈᓐᓇᓂᖅ ᐃᓕᓐᓂᐊᓯᐊᕐᓂᓗ.53 ᑖᒃᑯᐊ ᐊᒥᓱᑦ ᐃᑲᔪᕐᓯᒪᑦᓯᐊᕈᓐᓇᑐᑦ ᓴᐱᕐᑌᑐᕈᕐᑎᓯᓲᑦ ᓵᖕᖓᓯᒍᑎᐅᒍᓐᓇᓱᑎᒃ ᐊᑦᓱᕈᕐᓇᑐᑎᒎᕋᓗᐊᕋᒥᓪᓗ

ᐊᓂᒍᐃᒍᑎᐅᒍᓐᓇᓱᑎᒃ. ᖃᓄᐃᖕᖏᓯᐊᕐᓂᖅ ᐃᓚᐅᑎᓪᓗᒍ ᐃᙯᓕᓴᖃᑦᑕᓂᖅ, ᓂᕆᑦᓯᐊᓂᖅ ᓯᓂᑦᓯᐊᖃᑦᑕᓂᖅ ᑭᑦᓴᓂᕐᒦᒌᒃᑯᑎᐅᒍᓐᓇᑐᑦ.54 ᐅᑉᐱᓂᖃᕐᓂᖅ

ᓂᕆᐅᓐᓂᑖᕈᑎᐅᒍᓐᓇᒥᔪᖅ, ᑭᓯᐊᓂ ᐅᑉᐱᑑᖃᑎᒌᑦ ᑐᑦᓯᐊᕕᖁᑎᓖᓪᓗ ᐃᑲᔪᕐᓯᒪᖕᖏᑐᐊᕐᒪᑕ ᐃᓱᒪᒥᒍᑦ ᐋᓐᓂᐊᓕᓐᓂᒃ ᐃᑲᔪᕐᓯᓂᖓ ᐊᑦᔨᐅᓲᖑᖏᖏᒥᔪᖅ.55

ᐃᓚᒌᑎᒍᑦ, ᐃᓅᖃᑎᒌᑦᓯᐊᓂᖅ ᓴᐳᒻᒥᖃᑎᒌᓐᓂᖅ. ᓄᓇᑦᑎᒍᑦ ᐱᑐᑦᓯᒪᖃᑎᒌᑦᓯᐊᓂᖅ ᐃᑲᔪᕐᑎᒌᓐᓂᖅ ᐅᕕᒃᑫᓗ ᐃᓚᐅᑦᓯᐊᑎᓪᓗᒋᑦ ᐃᑲᔪᕐᓯᒪᐅᑎᑦᓯᐊᖑᒻᒥᔪᖅ.56

ᐃᑲᔪᕐᓯᓯᒪᑦᓯᐊᕈᑎᐅᒍᓐᓇᑐᑦ ᖃᐅᔨᔭᐅᓯᒪᔪᑦ ᐳᒃᑭᓕᑎᑦᓯᓲᖑᒋᐊᖏᓐᓂᒃ ᕿᕕᑐᐃᓐᓇᕆᐊᖃᕐᓂᒥᒃ. ᐃᓄᓕᒫᑎᒍᑦ ᐃᑲᔪᕐᑎᒌᓐᓂᖅ ᐅᖁᒣᓪᓕᐅᓕᕋᒥᓗ

ᓵᖕᖓᓯᑦᓯᐊᕈᓐᓇᓂᖅ ᐊᓪᓚᖑᕐᑎᑕᐅᓯᒪᒻᒥᔪᑦ ᐃᑲᔪᕐᓯᓚᕆᓲᖑᒋᐊᖏᓐᓂᒃ. ᐆᑦᑐᕋᐅᑎᒋᓗᒍ ᖃᐅᔨᓴᕐᑏᑦ ᖃᐅᔨᓯᒪᔪᑦ ᐃᑲᔪᕐᑎᖃᑦᓯᐊᑐᐊᕋᒥ, ᐅᖄᕕᑦᓴᖃᑦᓯᐊᓱᓂ

ᐱᓀᓗᑕᒥᓂᒃ, ᕿᕕᒐᓱᐊᖃᑦᑕᑐᕕᓂᐅᑦᓱᑎᒃ ᐃᑲᔪᕐᓯᔭᐅᓯᒪᓲᑦ ᑕᑯᑦᓱᒋᑦ ᐅᖄᕕᑦᓴᖃᖃᑦᑕᓂᖕᖏᑐᑦ.57

ᖃᐅᔨᓴᕈᐅᑎᐅᓯᒪᔪᑦ ᐊᒥᓱᒐᓓᑦ ᐅᕕᒃᑲᓂ ᐃᓄᒻᒪᕆᖕᖑᖃᒻᒥᓂᓪᓗ ᕿᕕᒐᓱᐊᖃᑦᑕᓯᒪᔪᓂ ᑌᒣᒃᑯᐊᓭᓐᓇᖏᓐᓂᓗ ᐅᖁᒣᑦᑐᑎᒎᕋᓗᐊᕋᒥᒃ ᕿᕕᒐᓱᐊᖃᑦᑕᓯᒪᖕᖏᑐᑦ

ᐊᓯᖏᓐᓂᒃ ᐅᖁᒣᓪᓕᐅᓂᕐᒥᓂᒃ ᓵᖕᖓᓯᒍᑎᑦᓴᒥᓂᒃ ᓇᕝᕚᖔᖃᑦᑕᓯᒪᔪᑦ ᖃᐅᑕᒫᕐᓯᐅᑎᒥᓂᓪᓗ ᐱᕙᓪᓕᖁᑎᒋᓂᐊᕐᑕᒥᓂᒃ ᕿᓂᖔᕐᓱᑎᒃ ᐃᓅᓯᕐᒥᓂ.58 ᑖᒃᑯᐊ

ᖃᐅᔨᓴᕈᐅᑎᐅᓯᒪᔪᑦ ᐃᓅᖃᑎᖃᕐᓂᒥᒃ ᐃᑲᔪᕐᑎᖃᕐᓂᒥᓪᓗ ᐅᖄᕕᑦᓴᖃᑦᓯᐊᕈᓐᓇᓗᑎᒃ ᐃᑲᔪᕐᓯᒪᔭᐅᓪᓚᕆᓲᑦ ᐃᓕᓐᓂᐊᑎᑦᓯᓯᐊᕈᓐᓇᓂᕐᓴᐅᓱᑎᓪᓗ ᐅᖁᒣᑦᑐᑎ -

ᒎᓕᕋᒥᒃ ᓵᖕᖓᓯᒍᑎᐅᒍᓐᓇᑐᓂᒃ ᐃᑲᔪᕐᓯᒪᓲᖅ ᕿᕕᓐᓂᒥᒃ ᐊᑑᑎᑎᑦᓯᒌᒃᑯᑎᐅᑦᓱᓂ.

ᐃᓄᐃᑦ ᖃᐅᔨᒪᐅᓯᑐᖃᖏᓐᓂᒃ ᐊᑐᕐᓗᑕ ᐊᐅᓚᑦᔭᕆᐊᕈᑦᑕ ᕿᕕᓐᓂᐅᔭᓲᑦ ᐃᑭᓪᓕᐅᒥᒐᔭᕐᑐᑦ, ᓄᑖᓂᓪᓗ ᓴᐳᒻᒥᒍᑎᑦᓴᓂᒃ ᐃᓄᑐᐃᓐᓇᓕᒫᓂᒃ ᐱᓇᓱᒍᑎᑖᕐᓗᑕ,

ᑌᒃᑯᓂᖓᓗ ᐊᑦᑕᓇᕐᑐᒦᑦᑐᓂᒃ. ᐃᑲᔪᖃᑎᒌᑦᓯᐊᕈᑦᑕ ᐃᓄᐃᑦ ᐱᒍᓐᓇᓂᖏᑦ ᓴᐱᕐᑌᑑᒍᓐᓇᓂᖏᑦ ᐱᑕᖃᑦᓯᐊᕈᓐᓇᑐᑦ.

ᐊᑕᐅᓯᐅᓈᕐᑎᑐᓂ ᐃᓗᑐᐊᓂ ᐃᑲᔪᕈᑏᑦ ᓴᐳᒻᒥᒍᑏᓪᓗ ᐊᑑᑎᒍᓐᓇᖏᑦᑐᑦ, ᑭᓯᐊᓂ ᐃᓅᑉ ᐃᓅᓯᖓᓂ ᐃᑲᔪᕐᓯᒪᑦᓯᐊᕈᓐᓇᑐᑦ. ᑖᒃᑯᐊ ᑌᔭᐅᓲᑦ ᓄᐊᓯᒪᔭᒥᓂᒃ

ᐃᓕᓯᒪᔭᒥᓂᒃ ᑕᓯᐅᕐᑎᖃᕐᓂᒥᒃ.59 ᐆᑦᑐᕋᐅᑎᒋᓗᒍ, ᐱᕈᕐᓴᑕᐅᑦᓯᐊᓂᕈᓂ ᓲᖑᔪᑦᓯᐊᖑᓗᓂ ᓴᐱᕐᑌᑑᓗᓂ ᐱᒍᓐᓇᓯᐊᕋᔭᕐᑐᖅ. ᐱᕈᕐᓴᓂᕐᒥᓂ ᐅᖁᒣᑦᑐᑏᒍᖃᑦᑕᓂᐊᕈᓂ

ᐊᕐᓱᕉᔨᙰᓐᓇᓗᓂ ᓄᐊᓯᒪᔭᖏᑦ ᐱᑕᖃᕋᔭᖕᖏᑐᑦ. ᐊᑕᐅᓯᐅᓈᕐᑎᑐᑎᒍᑦ ᐊᑦᔨᒌᖏᓐᓇᐅᖏᒃᑲᓗᐊᕐᑐᒍᑦ — ᐃᓅᓯᑦᑎᓂ ᓴᖑᖃᑦᑕᓲᖑᒐᑦᑕ ᐃᓚᖓᓂᓪᓗ

ᓇᓗᓇᕐᑐᑎᒎᕐᓱᑕ ᐊᑑᑎᑐᐃᓐᓇᕆᐊᐊᖃᕐᓇᕈᑏᑦ ᓴᐳᒻᒥᔭᐅᒍᑏᓪᓗ ᐊᑦᔨᒌᖕᖏᑑᓲᑦ. ᐃᓘᓐᓇᖏᓐᓂᒃ ᐊᑐᕈᓂ ᑐᑭᖃᖕᖏᑐᖅ ᕿᕕᓐᓂᒧᑦ ᑎᑭᐅᑎᑐᐃᓐᓇᕋᕐᔭᕐᓂᖓᓂᒃ.

ᑐᑭᓯᑎᑦᓯᒍᑎ 7 ᕿᕕᓐᓂᐅᑉ ᐊᑑᑎᔭᐅᓂᐅᔭᕐᓂᖓᓂᒃ ᐳᒃᑭᓕᑎᕆᒍᑎᐅᒍᓐᓇᑐᑦ

ᐃᓄᐃᑦ ᑕᐱᕇᑦ ᑲᓇᑕᒥ ᐱᖓᓲᔪᕐᑐᓂᒃ ᓯᕗᓪᓕᐅᔭᐅᒋᐊᖃᕐᓂᕃᓯᒪᔪᖅ ᐊᐅᓚᑦᔭᕆᐊᕈᑎᐅᑦᓴᐅᑎᒋᓗᑎᒃ ᐱᓇᓱᐊᕐᑕᐅᓴᐅᑎᒋᓗᑎᑦ ᑕᓯᐅᕐᓯᒍᑎᐅᓂᐊᕐᑎᓗᒋᑦ

ᓄᓇᓕᓕᒫᑎᒍᑦ ᓄᓇᓕᓐᓂᓗ ᕿᕕᖃᑦᑕᓂᕐᒥᒃ ᓯᕗᕐᖏᓯᒪᒐᓱᐊᕈᑎᓂᒃ ᐃᓄᐃᑦ ᓄᓇᖓᓐᓂ. ᑐᑭᓯᑎᑦᓯᒍᑎ 8 (ᖃᓄᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ

ᓯᕗᓂᓕᐅᕈᑏᑦᐃᑲᔪᕐᓯᓂᐊᕐᐸᑦ ᕿᕕᓐᓂᐅᔭᖃᑦᑕᑐᓂᒃ ᐳᒃᑭᓕᑎᑦᓯᒋᐊᕐᓗᑎᒃ) ᑕᑯᔭᐅᑎᑦᓯᔪᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᖃᓄᐃᓘᕈᑎᐅᓛᕐᒪᖔᑕ ᓱᓇᓂᒃ ᓴᖕᖓᓯᓛᕐᒪᖔᑕ ᓯᕗᓪᓕᐅᔨᓛᕐᑕᖏᓐᓂᒃ ᕿᕕᓐᓂᐅᔭᕋᕐᑐᖃᕐᑎᓗᒍ ᐃᓄᒻᒥᒃ ᐃᑲᔪᕐᓯᒪᒍᑎᐅᒐᔭᕐᑐᓂᒃ. ᐅᑯᐊ ᐱᖓᓲᔪᕐᑐᑦ

ᓯᕗᓪᓕᐅᔭᓗᑎᒃ ᐱᓇᓱᐊᕐᑕᐅᒐᓱᐊᕐᑐᑦ:

1. ᐃᓅᖃᑎᒌᑎᒍᑦ ᓇᓪᓕᖁᐊᕇᓕᕐᓂᖅ: ᐃᓅᖃᑎᒌᑎᒍᑦ ᐃᓗᓯᓕᕆᓂᖅ ᐱᓇᓱᐊᕐᑕᐅᓗᓂ ᖃᓄᐃᖕᖏᓯᐊᕆᐊᖃᕐᓂᓗ; ᕿᑐᕐᖓᓂᒃ ᐱᕈᕐᓭᓯᐊᕐᓂᖅ;

ᐃᓗᕐᖁᓯᖅ ᐅᖃᐅᓯᕐᓗ; ᑮᓇᐅᑦᔭᓵᖃᕐᓂᖅ; ᐃᓪᓗᖃᕐᓂᖅ; ᐊᑦᑕᓇᕐᑐᒦᑦᑌᓕᓂᖅ; ᐃᓕᓐᓂᐊᓂᖅ; ᓂᕿᖃᕐᓂᖅ; ᐋᓐᓂᐊᓯᐊᕐᑕᐅᒍᑏᑦ ᐊᑐᐃᓐᓇᐅᓂᖏᑦ;

ᐃᓱᒪᓕᕆᔨᖃᕐᓂᖅ; ᐊᕙᑎᓗ.

2. ᐃᓗᕐᖁᓯᕐᑎᒍᑦ ᑲᔪᓯᓂᖃᕐᓂᖅ: ᐱᕈᕐᐸᓕᐊᑎᑦᓯᓗᑎᒃ ᑲᔪᓯᑎᑕᐅᓗᓂᓗ ᐃᓄᐃᑦ ᐱᑐᖃᑎᖃᕐᓂᖓ ᓄᓇᒥᒃ, ᐃᓗᕐᖁᓯᕐᒥᒃ ᐅᖃᐅᓯᕐᒥᓗ

ᐃᓕᓐᓂᐊᑎᑕᐅᓗᑎᒃ ᐊᖕᖏᐊᖏᔭᕐᓂᒥᒃ ᐃᑲᔪᕐᓯᒪᒍᑎᐅᑎᓪᓗᒍ. ᑖᒃᑯᐊ ᓇᐅᑦᓯᑐᕐᑕᐅᓂᐊᕐᑎᓗᒋᑦ ᐱᓇᓱᐊᕐᑕᐅᒍᓯᖏᑦ ᐃᓄᐃᑦ ᖃᐅᔨᒪᐅᓯᖓᒍᑦ.

ᐊᖕᖏᐊᖏᔭᕐᑎᓯᒍᓐᓇᑐᓂᒃ ᐃᑲᔪᕐᑎᖃᕐᓗᑎᒃ ᐃᓗᓯᓕᕆᓂᕐᒥᓗ ᐃᓗᕐᖁᓯᖏᑦ ᐃᓱᒪᒋᔭᐅᑦᓯᐊᓗᑎᒃ, ᐃᓄᓕᕆᔩᑦ, ᐃᕐᖃᑐᐃᕕᓕᕆᔩᑦ, ᐃᓕᓐᓂᐊᓂᓕᕆᓂᖅ

ᒪᓕᒐᓕᐅᕐᑏᓗ.

3. ᐃᓄᑐᐃᓐᓇᓂᒃ ᐱᐊᕋᕐᓂᒃ ᐱᕈᕐᓭᓯᐊᕐᓂᖅ: ᐱᐅᓯᕐᓱᓯᐊᕐᑎᓯᓂᖅ, ᐃᓱᒪᒃᑯᑦ ᐃᑉᐱᓂᐊᕐᓂᖓᒍᓪᓗ ᐱᐊᕋᐅᑉ ᐱᕈᕐᐸᓕᐊᓂᓕᒫᖓᓂ ᐃᑲᔪᕐᓯᒪᓂᒃᑯᑦ

ᐃᓚᒌᓂᒃ ᐃᓂᖃᕐᑎᓯᑦᓯᐊᖁᓪᓗᒋᑦ ᐊᑦᑕᓇᖕᖏᑐᓂᒃ, ᐱᓗᑲᓐᓂᑕᖃᖕᖏᑐᓂᒃ ᐱᐊᕋᕐᓄᑦ. ᐱᓇᓱᐊᕐᓗᑎᓪᓗ ᐱᐊᕃᑦ ᐱᓗᑲᑦᑕᐅᖁᓇᒋᑦ ᑲᒪᒃᑭᓗᑦᑕᐅᖁᓇᒋᑦ.

ᐃᑲᔪᕐᓯᒪᒍᑎᖃᕐᓗᑎᒃ ᓴᐱᕐᑌᑐᓕᐅᕈᑎᒋᒍᓐᓇᑕᖏᓐᓂᒃ ᐅᖁᒣᓪᓕᐅᓕᕈᑎᓪᓗ ᓵᖕᖓᓯᒍᑎᒋᒐᔭᕐᑕᖏᓐᓂᒃ ᐱᐊᕃᑦ ᐅᕕᒃᑫᓗ. ᐃᓄᐃᑦ ᐱᐊᕋᖏᑦ ᐊᓂᕐᕋᒥᓂᑦ

ᓅᑎᑕᐅᓯᒪᔪᑦ ᐃᑭᓪᓕᒋᐊᕐᑕᐅᓗᑎᒃ ᐃᓗᕐᖁᓯᕐᒥᓂᓪᓗ ᐊᓯᐅᔨᑎᑕᐅᑦᑌᓕᓗᑎᒃ ᐃᓄᐃᑦ ᐱᐊᕋᖏᑦ ᓄᓇᓕᒻᒥᓂᑦ ᐊᐅᓪᓚᑎᑕᐅᑦᑌᓕᓗᒋᑦ ᐊᓂᕐᕋᖏᓐᓂᑦ. 

4. ᑲᔪᓯᔪᒥᒃ ᐃᓄᐃᑦ ᐃᓱᒪᓕᕆᔭᐅᓂᕐᑎᒍᑦ ᐱᓇᓱᐊᕐᑕᐅᓂᖓ: ᐃᓱᒪᒥᒍᑦ ᐅᖁᒻᓪᓕᐅᑐᑦ ᐊᒻᒪᓗ ᐃᓱᒪᒥᒍᑦ ᐋᓐᓂᐊᓖᑦ, ᐃᓚᐅᑎᓪᓗᒍ ᑭᑦᓴᓂᖅ,

ᐅᐃᕆᒪᓂᕐᓘᑎᐅᒍᓐᓇᑐᓂᓪᓗ ᐊᑐᕐᓂᓗᓐᓂᖅ ᑖᒃᑯᐊ ᕿᕕᓐᓂᒨᕈᑎᐅᑐᐃᓐᓇᕆᐊᓖᑦ ᐅᖁᒣᓪᓕᐅᒪᕆᑦᑐᓘᓐᓃᑦ ᐃᓅᒍᓐᓀᔨᐊᖃᕐᓯᒪᔪᓪᓘᓃᑦ ᕿᕕᓐᓂᒥᒃ

ᐃᓱᒪᒋᔭᖃᕋᔭᕐᑐᑦ. ᐃᓗᕐᖁᓯᕐᑎᓅᓕᖓᑦᓯᐊᑐᓂᒃ ᐃᓱᒪᓕᕆᓂᕐᒧᑦ ᐃᑲᔪᕐᑕᐅᒍᑎᓂᒃ  ᓄᓇᓕᓐᓂ ᐅᓇᑕᒡᒑᕈᑎᐅᓂᐊᕐᑎᓗᒋᑦ ᕿᕕᓐᓂᒥᒃ ᐊᑑᑎᑐᐃᓐᓇᕆᐊᓕᓐᓂᒃ

ᐆᑦᑐᖃᑦᑕᓯᒪᓕᕐᑐᓂᓪᓗ.

5. ᒪᒥᓴᕐᑕᐅᒍᑎᖃᕐᓗᑎᒃ ᖁᐊᕐᓵᓇᕐᑐᑰᕈᑎᒋᓯᒪᔭᒥᓂᒃ ᑭᑦᓴᓂᕐᒥᓂᓪᓗ: ᒪᒥᓴᕈᑎᒋᒻᒣᑕᒥᓂᒃ ᖁᐊᕐᓵᓇᕐᑐᑰᕈᑎᒋᓯᒪᔭᒥᓂᒃ ᑭᑦᓴᕈᑎᒥᓂᓪᓗ ᒪᒥᓴᕐᑕᐅᒍ -

ᑎᖃᕐᓗᑎᒃ ᖃᓪᓗᓈᑦ ᑎᑭᓚᐅᕐᓂᔨᓂᖓᓄᑦ, ᓱᑲᑦᑐᒥᒃ ᐃᓅᖃᑎᒌᑦ ᐊᑑᑎᓯᒪᔭᖏᓐᓂᒃ ᐊᓯᑦᔨᓂᕐᒧᑦ, ᐃᓗᕐᖁᓯᖓᓅᓕᖓᑦᓯᐊᑎᓪᓗᒋᑦ ᐱᓇᓱᐊᕐᑎᓯᒍᑎᐅᓂᐊᕐᑐᑦ.

ᑭᑦᓴᓂᖅ ᐃᓚᖃᕐᑐᖅ ᐃᓄᒍᓐᓀᔨᐊᖃᕐᓯᒪᓂᕐᒥᒃ ᕿᕕᑦᑐᓂᒃ ᓄᓇᓕᒻᒥ ᐊᑕᐅᓯᐅᓈᕐᑎᑐᑎᒍᓪᓗ.

6. ᐃᓄᐃᑦ ᖃᐅᔨᒪᐅᓯᑐᖃᖏᑦ ᓴᐱᕐᑌᑐᓕᐅᕐᓂᒧᑦ ᕿᕕᑎᑦᓯᑌᓕᓂᕐᒧᓗ: ᐊᑐᑦᓯᐊᓂᕐᐹᓂᒃ ᕿᕕᑎᑦᓯᑌᓕᒍᓯᕐᓂᒃ ᐃᓄᐃᑦ ᐱᓇᓱᒍᓯᖏᓐᓂᒃ ᐃᑲᒧᕐᓯᒪᒐᓱ -

ᐊ ᕈᑎᒋᓲᖏᓐᓂᓗ ᐱᓇᓱᐊᕐᓗᑎᒃ ᐱᐊᕋᐅᑉ ᐱᕈᕐᓴᑕᐅᓂᕐᒥᓂ ᐃᓕᑦᓯᒍᑎᒋᒍᓐᓇᑕᖏᓐᓂᒃ ᓵᖕᖓᓯᒍᓯᕐᓂᒃ, ᓴᐱᕐᑌᑑᓂᕐᒥᒃ, ᒪᒥᓴᕐᓂᒥᒃ ᖃᓄᐃᖕᖏᓯᐊᕐᓂᒥᓪᓗ.

ᐃᓄᐃᑦ ᖃᐅᔨᒪᐅᓯᖏᑦ ᓇᐅᑦᓯᑐᕐᑕᐅᓯᐊᕐᓗᑎᒃ ᐱᓇᓱᐊᕐᑎᓯᒍᑎᐅᓗᑎᓪᓗ. ᐃᓄᑐᐃᓐᓇᓄᑦ ᓯᕗᓕᕐᑕᐅᔪᒥᒃ ᖃᐅᔨᓴᕐᓂᖃᕐᓗᓂ ᑭᖕᖑᓂᖃᕈᑎᐅᖃᑦᑕᑐᓂᒃ

ᓯᕗᕐᖐᓯᒪᒐᓱᐊᕈᑎᓂᒃ ᕿᕕᓐᓂᒥᒃ ᖃᓄᐃᖕᖏᓯᐊᕐᓂᓕᕆᓂᕐᒥᓗ.

5. ᓯᕗᓪᓕᐅᔭᐅᒋᐊᓖᑦ ᕿᕕᖃᑦᑕᓂᖓᑦ ᐃᓄᐃᑦ ᓄᕐᖃᓕᐅᒥᖁᓪᓗᒍ 

ᓯᕗᓪᓕᐅᔭᐅᒋᐊᓕᒃ 1: ᐃᓅᖃᑎᒌᑎᒍᑦ ᓇᓪᓕᖁᐊᕇᓕᕐᓂᖅ  

ᖃᐅᔨᒪᓇᑦᓯᐊᑐᖅ ᓯᓚᕐᔪᐊᓕᒫᒥ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᓂᖅ, ᐊᔪᕐᓴᓂᖅ ᓂᕆᔭᑦᓴᖃᑦᓯᐊᖏᓐᓂᖅ, ᐱᑐᑦᓯᒪᓲᖑᒋᐊᖓᓂᒃ ᐊᒥᓲᓂᕐᓴᓄᑦ ᕿᕕᑉᐸᑐᓄᑦ.

ᐃᓅᖃᑎᒌᑎᒍᑦ ᓇᓪᓕᖁᐊᕇᓕᕐᓂᖅ ᐱᑕᖃᕆᐊᖃᕐᑐᖅ ᕿᕕᓐᓂᒥᒃ ᐊᑑᑎᔭᐅᖕᖏᑑᓚᕿᑎᑦᓯᓂᐊᕈᑦᑕ; ᐊᖏᔪᒻᒪᕆᐅᒻᒪᑦ ᐱᒍᓐᓇᓯᒐᓱᐊᕐᑕᑎᒍᑦ ᐃᓅᓯᐅᔪᓂᒃ

ᐱᕙᓪᓖᒍᓐᓇᓚᕆᒐᔭᕐᑐᖅ.

ᕿᕕᓐᓂᖅ ᑕᑭᓯᑎᑦᓯᒍᑎᐅᓲᖅ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᒍᑎᓂᒃ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑎᖏᑦ ᐊᑐᕐᓗᒋᑦ ᐃᓄᐃᑦ ᑕᐱᕇᑦ

ᑲᓇᑕᒥ ᐱᓇᓱᐊᖃᑦᑕᓂᐊᕐᑐᖅ ᐃᓅᖃᑎᒌᑎᒍᑦ ᓇᓪᓕᖁᐊᕇᓕᓂᕐᑎᓯᒐᓱᐊᕐᓂᒥᒃ ᕿᕕᓐᓂᐅᖃᑦᑕᑐᑦ ᐊᓯᖏᓪᓗ ᐃᓱᒪᒥᒍᑦ ᐋᓐᓂᐊᖃᕈᑏᑦ ᓵᖕᖓᔭᐅᑦᓯᐊᑎᓪᓗᒋᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᖕᖓᔨᖏᑦ ᐃᓗᓯᓕᕆᓂᕐᒧᑦ ᑖᒃᑯᓂᖓ ᐱᓇᓱᐊᖃᑎᐅᓯᒪᔪᑦ ᐃᓄᐃᑦ ᓄᓇᖓᓐᓂ ᐅᓇᑕᒡᒑᓱᑎᒃ ᐃᓅᖃᑎᒌᑎᒍᑦ ᐱᑦᔪᑎᐅᓲᓂᒃ

ᖃᓄᐃᖕᖏᓯᐊᕐᓂᒥ, ᒪᑯᓂᖓ ᓂᕿᖃᑦᓯᐊᓂᖅ, ᐃᓪᓗᖃᕐᓂᖅ ᐃᓱᒪᓕᕆᔭᐅᓂᕐᓗ, ᐊᖏᓂᕐᓴᓂᓪᓗ ᐱᑐᖃᑎᐅᑎᑦᓯᓗᑎᒃ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᑐᓂᒃ

ᐅᖁᒣᓪᓕᐅᕈᑎᐅᔪᓂᓪᓗ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑎᖏᑦ ᑖᒃᑯᓂᖓ ᐱᓇᓱᐊᕐᓂᐊᑐᖅ ᐃᓅᖃᑎᒌᓐᓂᑎᒍᑦ ᑭᖕᖑᓂᐅᔪᓂᒃ

ᐱᓇᓱᐊᕐᓗᓂ ᐃᓄᐃᑦ ᓄᓇᖏᓐᓂ ᐃᓗᓯᓕᕆᓂᕐᒥ ᐃᓄᓕᕆᓂᒥᓗ ᐱᓇᓱᐊᕐᓗᒋᑦ, ᕿᕕᓐᓂᒥᓪᓗ ᓯᕗᕐᖐᓯᒪᒐᓱᐊᕈᑎᓂᒃ ᐃᓄᐃᑦ ᓄᓇᖏᓐᓄᑦ ᐊᒥᕐᖃᕈᑎᖃᑦᓯᐊᓛᕐᓱᑎᒃ

ᖃᐅᔨᒪᐅᓯᐅᔪᓂᒃ ᓄᐊᑦᓯᓗᑎᒃ ᓇᓪᓕᖁᐊᕇᖕᖏᒍᑎᐅᔪᓂᓪᓗ.

ᖁᓕᓪᓗ ᐊᑕᐅᓯᕐᓘᒪᑕ ᐃᓄᐃᑦ ᐃᓗᓯᖓᓂᒃ ᖃᐅᔨᒪᒍᑏᑦ (ᑐᑭᓯᑎᑦᓯᒍᑎ 5: ᐃᓅᖃᑎᒌᑎᒍᑦ ᒪᑭᑕᒐᓱᐊᕐᒥᑎᒍᓪᓗ ᓇᓪᓕᖁᐊᕇᖕᖏᓂᖓᑦ ᐃᓄᐃᑦ ᓄᓇᖓᓐᓂ).

ᐃᓄᖁᑎᑦᑎᓄᑦ ᐅᖃᕐᑕᐅᓯᒪᔪᖅ: ᕿᑐᕐᖓᓂᒃ ᐱᕈᕐᓭᓯᐊᕆᐊᖃᕐᓂᖅ; ᐃᓗᕐᖁᓯᖅ ᐅᖃᐅᓯᕐᓗ; ᐃᓅᓯᖅ; ᑮᓇᐅᑦᔭᓵᖃᕐᓂᖅ; ᐃᓪᓗᖃᕐᓂᖅ; ᐊᑦᑕᓇᕐᑐᒦᖕᖏᓂᖅ;

ᐃᓕᓐᓂᐊᓂᖅ; ᓂᕿᖃᕐᓂᖅ; ᐋᓐᓂᐊᓯᐅᕈᑏᑦ ᐊᑐᐃᓐᓴᐅᓂᖏᑦ; ᐃᓱᒪᓕᕆᔭᐅᓂᖅ ᐊᕙᑎᖓᓗ.

ᐱᒍᓐᓇᓯᒐᓱᐊᕐᑕᖏᑦ: 

     1.1. ᐱᑐᑦᑎᓗᒋᑦ ᕿᕕᓐᓂᖅ ᐊᓯᖏᓪᓗ ᐃᓱᒪᒃᑯᑦ ᐋᓐᓂᐊᑦ ᐃᓅᖃᑎᒌᑎᒍᑦ ᐃᓗᓯᕐᓱᓯᐊᕐᓂᒥᒃ ᐱᓇᓱᐊᕈᑎᐅᔪᓄᑦ.

     1.2. ᐃᓅᖃᑎᒌᑎᒍᑦ ᓇᓪᓕᖁᐊᕇᓐᓂᖅ ᐱᓇᓱᐊᕐᑕᐅᓗᓂ ᕿᕕᓐᓂᒧᑦ ᑎᑭᓚᕿᐅᑎᐅᖃᑦᑕᑐᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ: 

   •  ᓄᓇᑎᒍᑦ ᐊᕕᑦᑐᓯᒪᔪᑎᒍᑦ, ᑲᕙᒪᓂᓪᓗ ᐱᓇᓱᐊᖃᑎᖃᓛᕐᓗᑎᒃ ᐃᓗᓯᓕᕆᓂᕐᒥ ᐃᓅᖃᑎᒌᑎᒍᑦ ᓇᓪᓕᖁᐊᕇᖕᖏᒍᑕᐅᕙᑦᑐᓂᒃ 

       ᐱᕙᓪᓕᑕᐅᖁᓗᒍᑦ ᐃᓄᐃᑦ ᖃᓄᐃᖕᖏᓯᐊᕆᐊᖃᕐᓂᖓ ᐳᒃᑭᓕᒋᐊᕐᑕᐅᓗᓂᓗ ᕿᕕᖃᑦᑕᓂᖅ

   •  ᑐᓴᐅᒪᖃᑎᒌᓐᓂᒥᒃ ᖃᐅᔨᒪᐅᓯᕐᒥᓂᓪᓗ ᐊᒥᕐᖄᕈᑎᖃᕐᓂᖅ ᐃᓄᑐᐃᓐᓇᓂ ᐃᓅᖃᑎᒌᑎᒍᑦ ᓇᓪᓕᖁᐊᕇᓐᓂᒥᒃ ᐱᓇᓱᐊᕈᑎᐅᓗᓂ, 

       ᐱᓇᓱᐊᕈᑎᐅᖃᑦᑕᑐᓪᓗ ᐱᒍᓐᓇᓯᒍᑎᐅᖃᑦᑕᑐᑦ ᐅᖄᒍᑎᐅᓗᑎᒃ.

   •  ᐃᓄᑐᐃᓐᓀᑦ ᓯᕗᓕᕐᑎᓗᒋᑦ ᖃᐅᔨᓴᕐᓂᖃᕐᓗᓂ ᐃᓅᖃᑎᒌᑎᒍᑦ ᓱᕐᕋᑕᐅᒍᑎᖃᑦᑕᑐᓂᒃ ᐃᓗᓯᓕᕆᓂᕐᑎᒍᑦ ᕿᕕᑦᑐᖃᑐᖃᕐᒪᑦ.

ᓯᕗᓪᓕᐅᔭᐅᒋᐊᓕᒃ 2: ᐃᓗᕐᖁᓯᕐᒥᒃ ᑲᔪᓯᑎᑦᓯᓂᖅ

ᓲᖑᓂᖓ ᐊᑐᕐᓂᖃᑦᓯᐊᒪᕆᓐᓂᖓᓗ ᐅᖃᐅᓯᐅᑉ ᐃᓗᕐᖁᓯᐅᓪᓗ ᑐᖕᖓᕕᓪᓚᕆᐅᔪᖅ ᐃᓄᐃᑦ ᐃᓗᓯᕐᓱᐊᓯᐊᕐᓂᖓᓄᑦ ᖃᓄᐃᖕᖏᓯᐊᕐᓂᖓᓄᓪᓗ, ᑌᒣᒐᓗᐊᕐᑎᓗᒍ

ᐊᒥᓱᖕᖑᐸᓪᓕᐊᑐᐃᓐᓇᑐᑦ ᐅᕕᒃᑫᑦ ᑕᒪᑐᒥᖓ ᐊᑑᑎᕕᑦᓴᖃᖃᑦᑕᖏᑦᑐᑦ ᓲᖑᔫᒍᑎᑦᓴᒥᓂᒃ. ᑕᒡᒎᓇᑦᓭᓇᕐᓗ ᐃᓄᐃᑦ ᐅᖃᐅᓯᕐᒥᓂᒃ ᐃᓗᕐᖁᓯᕐᒥᓂᓪᓗ ᓴᓂᕐᕓᒋ -

ᐊᖃᖃᑦᑕᓯᒪᔪᑦ ᐃᓕᓐᓂᐊᓂᕐᒥᓂ ᐱᒋᐅᓚᖓᑐᐊᕈᑎᒃ ᐱᑦᔪᔭᐅᒍᑎᓂᓪᓗ ᐊᑐᓚᖓᑐᐊᕈᑎᒃ, ᐃᑲᔪᕐᑕᐅᒍᑎᓂᒃ ᐃᓱᒪᓕᕆᔭᐅᒍᑎᓂᓪᓘᓃᑦ. ᕿᕕᓐᓂᐅᔭᕐᓂᒥᒃ

ᐱᐅᓯᖃᓕᑐᐊᕋᒥᒃ ᑲᑉᐱᐊᓇᕐᑐᓯᐅᕐᓱᑎᒃ ᐃᑲᔪᕐᑕᐅᒋᐊᖃᓕᕋᒥᓗᓐᓃᑦ, ᐃᓂᖃᕆᐊᖃᓪᓚᕆᓲᑦ ᐃᓗᕐᖁᓯᖓᓄᑦ ᐱᑐᑦᓯᒪᑦᓯᐊᑐᓂᒃ ᑲᒪᒋᔭᐅᒍᑎᒋᓂᐊᕐᑕᒥᓂᒃ

ᐃᑲᔪᕐᑕᐅᒍᑎᒋᓂᐊᕐᑕᒥᓂᒃ ᕿᕕᑦᑌᓕᑎᑕᐅᓗᑎᒃ. ᐃᓄᐃᑦ ᑭᖕᖒᒪᑦᓯᔪᑦ ᐱᕐᖁᓯᑐᖃᑦᑎᓂᒃ ᐊᑑᑎᒍᓐᓴᕆᐊᓖᑦ, ᐱᑦᔪᔭᐅᒍᑎᖃᕐᓗᑎᓪᓗ ᓱᕐᖁᐃᓯᔪᓂᒃ ᐱᕙᓪᓕᕆ -

ᐊᕈᑎᐅᔪᓂᒃ ᐅᖃᐅᓯᑦᑎᓄᑦ ᑭᓇᐅᓂᑦᑎᓄᓪᓗ, ᓇᓪᓕᖁᐊᕆᔭᐅᒍᓐᓇᓯᓗᑎᒃ ᐃᓅᖃᑎᒌᓄᑦ, ᐃᓗᓯᕐᓱᓯᐊᕐᓗᑎᒃ ᖃᓄᐃᖕᖏᑐᑦᓯᐊᖑᓗᑎᓪᓗ ᓯᕗᕐᖐᓯᒪᒍᓐᓇᓗᑎᒃ

ᕿᕕᓐᓂᒥᒃ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑏᑦ ᐊᑐᕐᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᓛᕐᑐᖅ ᐃᓄᓐᓂᒃ ᐱᑐᖃᑎᐅᑎᑦᓯᒐᓱᐊᕐᓗᑎᒃ

ᐅᕕᒃᑲᓂᒃ ᐃᓄᑦᑎᑐᑦ ᐅᖃᐅᓯᕐᒧᑦ, ᐃᓗᕐᖁᓯᕐᒧᑦ ᐃᕐᖃᓇᕐᑐᖁᑎᖏᓐᓄᓗ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑏᑦ ᓇᓗᓀᕐᓯᓯᐊᕐᑐᑦ

ᐱᒻᒪᕆᐅᓂᖓᓂᒃ ᓯᕗᕐᖏᑕᐅᓯᒪᒋᐊᖃᕐᓂᖓ ᕿᕕᓐᓂᐅᑉ ᐊᑦᔨᒌᖕᖏᑐᑎᒍᑦ ᐱᓇᓱᐊᕐᑕᐅᓗᓂ ᐊᑕᐅᓯᐅᓈᕐᑎᑐᑦ ᓄᓇᓕᒻᒦᑐᓪᓗ ᐱᓇᐊᓱᕐᑕᐅᑎᓪᓗᒋᑦ, ᓲᖑᓂᖏᓪᓗ

ᑲᔪᓯᒋᐊᖃᕐᓂᖓᓗ ᐃᓗᕐᖁᓯᐅᑉ ᓯᕗᓪᓕᐸᐅᑦᔭᐅᖃᑎᐅᓗᑎᒃ ᐱᓇᓱᐊᕐᑕᐅᒋᐊᖃᕐᑐᑦ ᐱᑐᖃᑎᒌᑦᓯᒪᑦᓯᐊᓗᑎᒃ. ᓄᓇᓕᓐᓂᒃ ᓴᐳᒻᒥᓛᕐᑐᒍᑦ ᐃᓄᐃᑦ ᐃᓗᕐᖁᓯᖓᓂᒃ

ᐅᖃᐅᓯᖓᓂᓪᓗ ᐱᓇᓱᐊᕐᑕᐅᑎᑦᓯᑎᓪᓗᒋᑦ ᐃᓱᒪᓕᕆᓂᕐᒥ ᖃᐅᔨᓴᕐᓂᐅᓛᕐᑐᒥᓪᓗ ᐃᓄᑐᐃᓐᓇᓄᑦ ᓯᕗᓕᕐᑕᐅᓗᓂ ᐃᓱᒪᒥᒍᑦ ᖃᓄᐃᑦᔪᑎᓖᑦ ᐃᓄᑐᐃᓐᓇᑎᒍᑦ

ᖃᓄᐃᓘᕐᑕᐅᓲᖑᒻᒪᖔᑕ.

www.itk.ca

ᐱᒍᓐᓇᓯᒐᓱᐊᕐᑕᖏᑦ: 

     2.1. ᐃᓄᐃᑦ ᐅᕕᒃᑫᑦ ᐱᑐᑦᑎᓗᒋᑦ ᐃᓄᐃᑦ ᐅᖃᐅᓯᖓᓄᑦ, ᐃᓗᕐᖁᓯᖓᓄᑦ ᐃᕐᖃᓇᕐᑐᖁᑎᖏᓐᓄᓗ.

     2.2. ᓄᓇᓕᓐᓂ ᑭᖑᕚᕇᓂᓪᓗ ᐱᑐᖃᑎᒌᓐᓂᒥᒃ ᐱᓇᓱᐊᕐᑕᐅᑎᑦᓯᓗᑎᒃ.

     2.3. ᐃᓄᐃᑦ ᐃᓗᕐᖁᓯᖓ ᐅᖃᐅᓯᖓᓗ ᐃᓱᒪᓕᕆᓂᐅᑉ ᐱᓇᓱᐊᕐᑕᐅᓂᖓᓂ ᐃᓚᐅᖃᑎᐅᓪᓚᕆᓪᓗᓂ.

     2.4. ᖃᐅᔨᓴᕐᓂᖃᕐᓗᓂ ᐃᓱᐊᕐᓂᐸᐅᓲᓂᒃ ᐊᑐᑦᓯᐊᓂᕐᐸᐅᓱᑎᓪᓗ ᕿᕕᓐᓂᐅᔭᕐᑐᓂᒃ ᐃᑲᔪᕈᑎᐅᑦᓱᑎᒃ ᓯᕐᕗᕐᖐᓯᒪᒍᑏᓪᓗ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ: 

   •  ᓄᓇᓕᒻᒥ ᓄᓇᓕᓕᒫᓂᓪᓗ ᓴᐳᒻᒥᔭᐅᒍᑎᖃᕐᓗᑎᒃ ᐃᓗᕐᖁᓯᕐᑎᒍᑦ ᓱᖃᑦᓯᒍᑎᖃᕐᓗᓂ ᐃᓕᓐᓂᐊᑎᑕᐅᒍᑎᖃᕐᓗᑎᓪᓗ ᕿᕕᓐᓂᖅ 

       ᐅᖃᒍᑎᐅᒻᒥᑎᓪᓗᒍ ᓯᕗᕐᖏᑕᐅᓯᒪᒋᐊᖃᕐᓂᖓ.

   •  ᐃᓗᕐᖁᓯᕐᑎᒍᑦ ᐃᓄᐃᑦ ᐊᑦᑕᓇᕐᑐᒦᒌᒃᑯᑎᖏᑦ ᐱᓇᓱᐊᕐᑕᐅᓗᑎᒃ ᐊᒻᒪᓗ ᖁᐊᕐᓵᓇᕐᑐᑰᖃᑦᑕᓯᒪᔪᑦ ᐃᑲᔪᕐᑕᐅᒍᓯᖏᑦ.

   •  ᐃᓗᓯᓕᕆᓂᖅ, ᐃᓕᓐᓂᐊᓂᖅ, ᐃᓄᓕᕆᔩᑦ ᐳᓖᓰᓪᓗ ᖁᐊᕐᓵᓇᕐᑐᑰᕐᓂᒥᒃ ᐃᓕᓐᓂᐊᑎᑕᐅᓯᒪᑦᓯᐊᓗᑎᒃ ᐃᓗᕐᖁᓯᕐᑎᒍᓪᓗ ᐊᑦᑕᓇᕐᑐᒦᑦᑌᓕᓂᕐᒥᒃ.

   •  ᐃᓱᒪᒃᑯᑦ ᖃᓄᐃᒍᑎᖃᕐᓂᖅ ᐅᖄᒍᑎᐅᑦᓯᐊᓗᓂ ᕿᕕᓐᓂᓗ.

ᓯᕗᓪᓕᐅᔭᐅᒋᐊᓕᒃ 3: ᕿᑐᕐᖓᓂᒃ ᐱᕈᕐᓭᓯᐊᕐᓂᖅ

ᐱᒻᒪᕆᐅᓂᕐᐸᐅᑎᓪᓗᒍ ᑮᓇᐅᔦᕈᑎᐅᒋᐊᖃᕐᑐᖅ ᕿᑐᕐᖓᐅᔪᑦ ᐊᑦᑕᓇᕐᑐᒦᒋᐊᖃᖕᖏᓂᖓ ᖃᓄᐃᖕᖏᓯᐊᕐᓂᕆᒋᐊᓕᖓᓗ, ᐊᑯᓃᕐᑐᒥᒃ ᐃᓕᓐᓂᐊᑎᑦᓯᒍᑎᓃᓪᓗᓂ

ᐃᓗᓯᓕᕆᓂᕐᒥ, ᐃᓕᓐᓂᐊᓂᕐᒥ ᑮᓇᐅᔭᓕᕆᓂᕐᒥᓗ. ᕿᑐᕐᖓᐅᔪᑦ ᐱᕈᕐᓴᑕᐅᑦᓯᐊᕆᐊᖃᕐᓂᖓ ᐱᒻᒪᕆᐅᑎᑕᐅᑉᐸᑦ ᕿᕕᓐᓂᒥᒃ ᓯᕗᕐᖐᓯᒪᒍᑎᑦᓯᐊᖑᓂᕐᐸᐅᒥᔪᖅ.

ᐱᐊᕃᑦ ᐱᕈᑐᐊᕋᒥᒃ ᐊᑦᑕᓇᖕᖏᑐᒥ, ᑲᖐᒋᔭᐅᑦᓯᐊᓱᑎᒃ ᑐᖕᖓᔨᖃᑦᓯᐊᓱᑎᒃ ᐱᕈᕐᐸᓕᐊᑦᓯᐊᓲᑦ ᖃᓄᐃᖕᖏᓯᐊᕐᑐᒥᓪᓗ ᐃᓅᓯᖃᕈᓐᓇᓱᑎᒃ, ᐊᓕᐊᓱᑦᓱᑎᒃ ᕿᕕᓐᓂᒥᒃ

ᐊᑑᑎᓂᐅᔭᖕᖏᓂᕐᓴᐅᓱᑎᒃ. ᐱᕈᕐᓭᓯᐊᕆᐊᖃᕐᑐᒍᑦ ᐃᓄᐃᑦ ᕿᑐᕐᖓᖏᒃ ᐱᓇᓱᐊᕈᑎᑦᓴᖃᑦᓯᐊᓗᑕ ᐱᑐᑦᓯᒪᑦᓯᐊᑐᓂᒃ ᖃᐅᔨᒪᓇᕐᑐᓂᒃ ᐊᕐᓱᕈᕐᓂᒥᒃ ᐊᓂᒍᐃᒍᑎ -

ᐅᒍᓐᓇᑐᓂᒃ ᕿᕕᑐᐃᓐᓇᕆᐊᖃᕐᓂᒥᓪᓗ ᒪᓕᖃᑦᓯᐊᓗᓂᓗ, ᐱᓇᓱᐊᕐᑎᓯᒍᑎᖃᕐᓗᓂ ᐃᓕᓐᓂᐊᑎᑦᓯᒍᑎᖃᕐᓗᓂ ᐱᑦᔪᔭᐅᒍᑎᖃᕐᑦᓯᐊᓗᑎᓪᓗ ᕿᑐᕐᖓᐅᔪᑦ ᐃᓚᒌᓪᓗ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑏᑦ ᐊᑐᕐᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᑐᐃᓐᓀᑦ ᓄᓇᓕᖏᓐᓂᒃ ᐱᓇᓱᐊᖃᑎᖃᖃᑦᑕᓛᕐᑐᑦ

ᕿᑐᕐᖓᐅᔪᑦ ᐃᓚᒌᓪᓗ ᐊᑦᑕᓇᕐᑐᒦᖁᓇᒋᑦ ᑭᖑᕚᕇᑎᒍᓪᓗ ᖁᐊᕐᓵᓇᕐᑐᑰᕐᓂᐅᖃᑦᑕᑐᖅ ᐳᒃᑭᓕᑎᒋᐊᕐᓗᒍ. ᐱᑦᔪᔭᐅᒍᑎᑦᓴᖏᓐᓂᒃ ᕿᓂᖃᑦᑕᓚᖓᔪᒍᑦ ᐃᑲᔪᕐᑐᓴᓂᓪᓗ

ᐃᓚᒌᑦ ᓲᖑᓯᐅᒥᖁᓪᓗᒋᑦ, ᐱᓗᐊᕐᑐᒥᓪᓗ ᐃᓚᒌᑦ ᐱᔭᕋᓕᑦᑐᑦ ᓱᒃᑯᔨᐊᖑᓂᐅᔭᕐᓂᓭᓪᓗ. ᐃᓅᓯᒪᖏᓐᓂ ᐃᓄᐃᑦ ᓴᐱᕐᑌᑑᒍᑎᒋᒍᓐᓇᑕᖏᓐᓂᒃ ᐱᓇᓱᐊᕐᓗᑕ

ᖃᓄᐃᖕᖏᓯᐊᕐᓗᑎᒃ ᐃᓅᖃᑎᒌᑎᒍᑦ ᐃᑉᐱᓂᐊᕐᓂᖏᓪᓗ ᐱᕈᕐᓴᓯᒪᑦᓯᐊᓗᑎᒃ ᐱᒍᓐᓇᓯᑦᓯᐊᖁᓪᓗᒋᑦ, ᐃᓕᓐᓂᐊᑎᑦᓯᒍᑎᖃᕐᑎᓗᒍ ᕿᑐᕐᖓᓕᕆᓂᕐᒥᒃ. ᐃᑲᔪᕐᓯᒪᓛᕐᑐᒍᑦ

ᓄᓇᓕᓐᓂᒃ ᖃᐅᔨᒪᒍᑎᒋᒍᓐᓇᑕᖏᓐᓂᒃ ᓇᓪᓕᖏᑦ ᕿᑐᕐᖓᐅᔪᑦ ᐊᑦᑕᓇᕐᑐᒦᓐᓂᓴᐅᒻᒪᖔᑕ ᐃᓕᓐᓂᐊᑎᑦᓯᓗᑕᓗ ᐅᕕᒃᑲᓂᒃ ᐁᑉᐸᖃᕈᓯᕐᒥᒃ ᖃᓄᐃᖕᖏᓯᐊᕐᑐᑯᑦ.

ᖃᐅᔨᒪᒻᒥᓱᑕᓗ ᖃᕆᑕᐅᔭᕈᑎᑎᒍᑦ ᑐᓴᐅᒪᖃᑎᒌᒍᑏᑦ ᐊᑐᕐᑕᐅᓕᕐᐸᓕᐊᑐᐃᓐᓇᒪᑕ ᐊᑦᑕᓇᑐᐃᓐᓇᕆᐊᖃᕐᓱᑎᒃ ᐱᐊᕋᕐᓄᑦ ᐅᕕᒃᑲᓄᓪᓗ (ᐆᑦᑐᕋᐅᑎᒋᓗ ᕿᕕᑦᑐᖃᕐᑐ -

ᕕᓂᐅᑎᓪᓗᒍ ᓱᓇᓪᓗᑰᓂᖏᓐᓂᒃ ᑐᓴᐅᒪᑎᑕᐅᓂᖅ) ᐃᓄᓕᒫᑎᒍᑦ ᐃᑲᔪᕐᓯᒪᒍᑎᐅᒍᓐᓇᑐᓂᒃ ᐱᓇᓱᐊᕐᓗᑕ ᐃᑲᔪᖃᑎᒌᒍᑎᐅᒍᓐᓴᑐᓕᒫᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑦᑕᑕᒥᒍᑦ ᐱᐊᕋᐅᑉ ᐱᕈᕐᐸᓕᐊᓂᖓᓄᑦ ᐃᓚᒋᔭᐅᑎᑦᓯᓯᒪᔪᖅ ᖃᐅᔨᓴᕈᑎᓂᒃ ᓱᕐᕋᑕᐅᓯᒪᒍᑎᖏᓐᓂᒃ ᐱᐊᕋᐅᑉ ᐃᓄᐃᑦ ᓄᓇᖏᓐᓂ.

ᑖᒃᑯᐊ ᐊᑐᕐᓗᒋᑦ ᐱᕈᕐᐸᓕᐊᑎᑦᓯᓂᐊᕐᑐᒍᑦ ᖃᐅᔨᒪᐅᓯᑦᑎᓂᒃ ᐊᒥᕐᖄᖃᑎᒌᓪᓗᑕ ᐱᐊᕋᖅ ᑲᒪᒃᑭᓗᑦᑕᐅᓯᒪᒍᓂ ᖃᓄᖅ ᐱᑐᑦᓯᒪᒻᒪᖔᑦ ᕿᕕᓐᓂᒧᑦ ᐱᓇᓱᐊᕐᓗᑕᓗ

ᓇᔪᒐᐅᒐᔭᕐᑐᓂᒃ ᑲᒪᒃᑭᓗᑦᑕᐅᔪᖃᕐᐸᑦ ᐃᓕᓐᓂᐊᑎᑦᓯᒍᑎᑦᓴᓂᓪᓗ ᕿᑐᕐᖏᕆᓂᕐᒥᒃ. ᐱᓇᓱᐊᓛᕐᒥᓱᑕᓗ ᕿᑐᕐᖓᐅᔪᑦ ᓴᐳᒻᒥᔭᐅᒍᑎᑦᓴᖏᓐᓂᒃ ᑭᖕᖑᒪᒋᔭᖏᓐᓄᑦ

ᐱᑐᑦᓯᒪᓪᓚᕆᑦᑎᓗᒋᑦ ᐃᑲᔪᕐᓯᒪᒍᑎᐅᒐᔭᕐᑐᓂᒃ ᐃᓄᑐᐃᓐᓀᓗ ᐱᐊᕋᖏᑦ ᐊᐅᓪᓚᑎᑕᐅᖕᖏᑑᒍᓐᓇᕕᓕᒫᖏᓐᓄᑦ ᓄᓇᓕᒻᒥᓃᑎᑕᐅᑎᒐᓱᐊᕐᓗᒋᑦ ᐃᑲᔪᕐᑕᐅᒍᑎᑕᕐ -

ᑎᓕᐅᒥᓗᒋᑦ.

ᐱᒍᓐᓇᓯᒐᓱᐊᕐᑕᖏᑦ: 

     3.1. ᐱᐊᕃᑦ ᑲᒪᒃᑭᓗᑦᑕᐅᖃᑦᑕᓂᐊᕈᓐᓀᑎᓪᓗᒋᑦ.

     3.2. ᕿᑐᕐᖓᖃᕐᑐᑦ ᐃᑲᔪᕐᑕᐅᓗᑎᒃ ᕿᑐᕐᖓᒥᓂᒃ ᐊᑦᑕᓇᕐᑐᒦᑎᑦᓯᑌᓕᒋᐅᕐᓴᓂᕐᒥᒃ ᐊᓂᕐᕋᖃᕐᑎᓯᑦᓯᐊᓂᕐᒥᓗ ᐱᓗᑲᓐᓂᑕᖃᖕᖏᑐᒥᒃ.

     3.3. ᑭᖑᕚᕇᑎᒍᑦ ᖁᐊᕐᓵᓇᕐᑐᓂᒃ ᐊᑑᑎᖃᑦᑕᓂᖅ ᐳᒃᑭᓕᐅᒥᑎᒐᓱᐊᕐᓗᒍ ᕿᑐᕐᖓᓂᒃ ᐱᕈᕐᓭᓂᕐᒥᒃ ᐃᓕᓐᓂᐊᑎᑦᓯᒍᑎᑎᒍᑦ ᐱᒍᑦᔨᒍᑎᑎᒍᓪᓗ.

     3.4. ᕿᑐᕐᖓᓂᒃ ᐱᕈᕐᓭᒍᓯᑎᒍᑦ ᓴᐱᕐᑌᑐᓂᒃ ᕿᑐᕐᖓᓂᒃ ᐱᕈᕐᓭᓂᖅ.

     3.5. ᐃᓕᓐᓂᐊᕕᑦᑎᒍᑦ ᐃᓅᖃᑎᒌᓂ ᐃᑉᐱᓂᐊᕐᓂᓂᒃ ᐃᓕᓐᓂᐊᑎᑦᓯᒍᑎᖃᕐᓗᑎᒃ.

     3.6. ᐅᕕᒃᑫᑦ ᐁᑉᐸᖃᕈᓯᕐᒥᒃ ᐃᓕᓐᓂᐊᑎᑕᐅᓗᑎᒃ ᓱᕐᕋᑕᐅᒍᑎᐅᒍᓐᓇᓂᖏᓐᓂᓗ ᐁᑉᐸᒥᓂᒃ ᐱᓗᑲᖃᑦᑕᓂᐅᑉ.

     3.7. ᖃᐅᔨᓴᕐᑕᐅᓗᓂ ᖃᕆᑕᐅᔭᑎᒍᑦ ᓯᕗᕐᖐᓯᒪᒐᓱᐊᕈᑎᐅᒍᓐᓇᑐᑦ ᕿᕕᓐᓂᒥᒃ ᐃᓚᐅᑎᓪᓗᒍ ᐱᑐᑦᓯᒪᖃᑎᒌᓀᓂᖅ, 

       ᐃᑲᔪᕐᑎᒌᓐᓂᖅ ᓴᐱᕐᑌᑐᓕᐅᕐᓂᓗ ᐃᓄᑐᐃᓐᓇᓂᒃ ᐅᕕᒃᑲᓂᒃ.

     3.8. ᐅᓇᑕᒡᒑᓗᒋᑦ ᐱᐊᕃᑦ ᐊᑦᑕᓇᕐᑐᒦᑦᑐᑦ ᐃᓕᓐᓂᐊᓂᖏᓐᓂ, ᐃᓗᓯᓕᕆᓂᕐᒥᒃ, ᐃᓄᓕᕆᔨᓂᓗ ᐃᑲᔪᕐᑎᑖᕐᑎᓯᐊᕐᓗᒋᑦ ᑲᒪᒋᔭᐅᒍᑎᑦᓴᖏᓐᓂᓗ.

     3.9. ᐃᓄᑐᐃᓐᓇᓄᑦ ᓯᕗᓕᕐᑕᐅᔪᒥᒃ ᖃᐅᔨᓴᕐᓂᖃᕐᓗᓂ ᐱᐊᕋᖅ ᐊᕐᓱᕈᕐᓇᑐᒃᑰᓲᖑᑐᐊᕋᒥ ᐃᓅᓯᕐᒥ ᕿᕕᓐᓂᒥᒃ ᐊᑐᕋᓱᐊᕐᓂᓴᐅᓲᖑᒻᒪᖔᑦ, 

       ᐃᓚᐅᑎᓪᓗᒋᑦ ᐱᐊᕃᑦ ᐃᓄᓕᕆᔨᒃᑯᓄᑦ ᑲᒪᒋᔭᐅᓕᓃᑦ, ᐊᓂᕐᕋᕆᖕᖏᑕᒥᓄᑦ ᓅᑕᐅᓯᒪᓲᑦ ᑎᒍᐊᓪᓗ; ᖃᐅᔨᓴᕐᑐᖃᕐᒥᓗᓂᓗ ᑖᒃᑯᓂᖓ 

       ᓯᕗᕐᖐᓯᒪᒍᑎᐅᒍᓐᓇᑐᓂᒃ ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖓ ᐳᒃᑭᓕᑎᒐᓱᐊᕐᓗᒍ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ: 

   •  ᐃᓕᓐᓂᐊᑎᑦᓯᒍᑎᖃᕐᓗᑎᒃ ᐱᐊᕋᐅᑦᓱᑎᒃ ᐊᑦᓱᕉᔨᖓᓕᓃᑦ ᐃᓅᓯᕐᒥᓂ ᕿᕕᖕᖑᓱᓐᓂᓴᐅᓱᖑᓂᖏᓐᓂᒃ.

   •  ᑐᓴᕐᑕᐅᑎᑦᓯᓗᑎᒃ ᐱᓇᓱᐊᕐᑕᐅᑎᓗᒍᓗ ᕿᑐᕐᖓᐅᔪᑦ ᓴᐳᒻᒥᔭᐅᑦᓯᐊᕆᐊᖃᕐᓂᖓ ᖃᓄᐃᑦᑐᑐᐃᓐᓇᓂ ᐱᐊᕋᐅᑦᓱᑎᒃ ᑲᒪᒃᑭᓗᑦᑕᐅᓂᕆᓲᖓᓂᒃ.

   •  ᐊᑦᑕᓇᕐᑐᒦᒌᒃᑯᑎᑦᓴᓂᒃ ᓇᔪᒐᕐᑖᓗᑎᒃ.

   •  ᕿᑐᕐᖓᓂᒃ ᐱᕈᕐᓭᓂᕐᒥᒃ ᐃᓕᓐᓂᐊᑎᑦᓯᒍᑎᐅᖃᕐᓗᑎᒃ ᐃᓄᐃᓪᓗ ᖃᐅᔨᒪᐅᓯᑐᖃᖏᑦ ᐃᓕᓐᓂᐊᑎᑦᓯᒍᑎᐅᓗᑎᒃ ᐃᓕᓐᓂᐊᕆᐊᖕᖓᑐᓂᑦ 

       ᐳᕐᑐᓂᕐᐹᓄᑦ ᑎᑭᑦᑎᓗᒍ.

   •  ᓄᓇᓕᓐᓂ ᐱᐊᕃᑦ ᐃᑲᔪᕐᑕᐅᒍᑎᖏᑦ ᑲᔪᓯᑦᓯᐊᓗᑎᒃ ᐱᒍᑦᔨᒍᑎᖃᑦᓯᐊᓗᑎᒃ ᐱᐊᕋᕐᓄᑦ ᐃᓚᒌᓄᓪᓗ ᓄᓇᓕᒻᒥᓂ ᓅᒍᓐᓀᓗᑎᒃ.

   •  ᐱᐊᕋᕐᓂᒃ ᓴᐳᑦᔨᔩᑦ ᓯᕗᓪᓕᐅᔨᑦᓯᐊᓗᑎᒃ ᐱᐊᕋᐅᑉ ᑭᖕᖑᒪᒋᔭᖏᓐᓂᒃ ᐊᓂᕐᕋᕆᑫᓐᓇᓂᐊᕐᑕᖏᓐᓂᒃ ᓇᕝᕚᓯᒪᑦᓯᐊᓗᑎᒃ, ᐃᓄᓕᕆᔨᓄᓪᓗ 

       ᐊᐅᓚᑕᐅᔪᑦ ᐱᐊᕃᑦ ᐃᓗᕐᖁᓯᕐᒥᓂᒃ ᓄᓇᓕᒻᒥᓂᓪᓗ ᐱᑐᑦᓯᒪᖃᑎᖃᑦᓯᐊᓗᑎᒃ ᐃᓚᒌᓂᓪᓗ ᐃᑲᔪᕈᑎᖃᑦᓯᐊᓗᓂ ᐃᑲᔪᕐᓯᒪᑦᓯᐊᓚᖓᔪᓂᒃ 

       ᐱᐊᕃᑦ ᐃᓚᖏᓪᓗ ᑲᑎᖕᙰᓇᕐᑎᑕᐅᑦᓯᐊᓗᑎᒃ. 

ᓯᕗᓪᓕᐅᔭᐅᒋᐊᓕᒃ 4: ᐃᓄᐃᑦ ᐃᓱᒪᓕᕆᔨᓄᑦ ᐃᑲᔪᕐᑕᐅᓯᐊᕐᓗᑎᒃ

ᑲᔪᓯᑦᓯᐊᑐᒥᒃ ᑭᖕᖒᒪᓇᕐᑐᖃᕐᑐᖅ ᐃᓱᒪᓕᕆᓂᕐᒥᒃ ᐱᒍᑦᔨᒍᑎᐅᓂᐊᕐᑐᒥᒃ ᐃᓄᐃᑦ ᓱᕐᕋᑕᐅᓯᒪᔪᑦ ᖁᐊᕐᓵᓇᕐᑑᑯᕐᓂᒧᑦ ᐊᑦᓱᕉᔨᖓᓂᕐᒧᓗ ᐅᓇᑕᒡᒑᑕᐅᑦᓯᐊᓗᑎᒃ

ᐃᑲᔪᕐᑕᐅᓗᑎᓪᓗ ᕿᕕᓐᓂᒥᒃ ᐊᑑᑎᒐᓱᐊᕈᒪᓂᖓ ᐊᖏᓕᓚᐅᕐᑎᓇᒍ. ᐃᓱᒪᒃᑯᑦ ᐅᖁᒣᓪᓕᐅᓂᖅ ᐃᓱᒪᒃᑯᑦ ᐋᓐᓂᐊᖃᕐᓂᖅ, ᐃᓚᐅᑎᓪᓗᒍ ᑭᑦᓴᓂᖅ ᐋᖓᔮᒍᑎ -

ᐅᒍᓐᓇᑐᓂᓪᓗ ᐊᑐᕐᓂᓗᓐᓂᖅ, ᕿᕕᑐᐃᓐᓇᕆᐊᖃᕈᑎᐅᓲᖑᒻᒪᑕ ᐅᖁᒣᓪᓕᐅᒪᕆᓐᓂᒧᓪᓗ ᕿᕕᓐᓂᒥᓪᓗ ᐊᑑᑎᒐᓱᐊᕈᑎᐅᑐᐃᓐᓇᕆᐊᖃᕐᓱᑎᒃ. ᑲᔪᓯᔪᒥᒃ ᐃᓱᒪᓕᕆᓂᕐᒥᒃ

ᐱᒍᑦᔨᕕᖃᕐᓂᖅ ᓯᕗᕐᖐᓯᒐᒪᓱᐊᕈᑎᐅᑎᓪᓗᒍ ᕿᕕᓐᓂᒥᒃ ᐃᓘᓐᓇᓕᒫᖓᒍᑦ ᐊᑑᑎᒋᐊᖃᕐᑐᖅ; ᕿᕕᓐᓂᒥᒃ ᐊᑑᑎᑐᐃᓐᓇᕆᐊᓖᑦ ᓄᒃᑭᓴᕐᓗᒋᑦ (ᑐᑭᖓ ᐅᕕᒃᑫᑦ

ᐃᕐᖃᑐᐃᕕᑎᒍᓪᓘᓃᑦ ᐱᓇᓱᐊᕐᑕᐅᔪᑦ); ᑲᑉᐱᐊᓇᕐᑐᓯᐅᕐᑐᖃᓕᕐᐸᑦ ᐃᑲᔪᕐᑐᓴᖃᕐᓗᓂ ᐅᖁᒣᓪᓕᐅᒪᕆᑦᑐᓂᒃ ᐃᓱᒪᒥᒍᑦ ᐅᖁᒣᓪᓕᐅᑐᓂᒃ; ᐃᑲᔪᕐᑕᐅᒍᑎᖃᕐᓗᑎᓪᓗ

ᕿᕕᓐᓂᒥᒃ ᐊᑑᑎᓪᒪᕆᑐᐃᓐᓴᕆᐊᖃᕐᓂᖏᑦ (ᑐᑭᖓ ᓯᕗᓂᖓᒍᑦ ᕿᕕᓐᓂᒥᒃ ᐊᑑᑎᒐᓱᐊᖃᑦᑕᓯᒪᔪᑦ).

ᑲᔪᓯᔪᒥᒃ ᐃᓱᒪᓕᕆᓂᕐᒥᒃ ᐱᒍᑦᔨᒍᑎᖃᕐᓂᖅ ᐃᓗᓯᓕᕆᓂᐅᑉ ᐅᖓᑖᓅᕐᓗᓂ ᐃᓚᖃᕐᓗᓂ ᐱᒍᑦᔨᒍᑎᓂᒃ ᐃᓕᓐᓂᐊᕕᑎᒍᑦ, ᐃᕐᖃᑐᐃᕕᑎᒍᑦ ᐃᓚᒌᑦ ᐱᐊᕃᓪᓗ

ᐱᒍᑦᔭᐅᒍᑎᖏᑎᒍᑦ. ᐊᑕᐅᑦᓯᑰᓕᕐᑎᑕᐅᑦᓯᐊᓗᑎᒃ ᐱᒍᑦᔨᒍᑏᑦ ᐊᑦᑕᓇᕐᑐᒦᑎᑦᓯᒌᒃᑯᑏᑦ ᖃᐅᔨᒪᒍᑎᐅᒍᓐᓇᑐᑦ ᐱᑐᖃᑎᒌᑦᑎᓗᒋᑦ ᐳᒃᑭᓕᑎᑦᓯᒍᑎᐅᒍᓐᓇᑐᑦ

ᕿᕕᑐᐃᓐᓇᕆᐊᖃᕐᓂᒥᒃ. ᑖᒃᑯᐊ ᐊᑕᐅᑦᓯᑯᑦ ᐱᒍᑦᔨᒍᑏᑦ ᐃᑲᔪᕐᑎᖃᕈᑎᐅᒍᓐᓇᑐᑦ ᓄᓇᓕᒻᒥ ᓄᓇᓕᓕᒫᑎᒍᓪᓗ ᐱᒍᑦᔨᒍᑎᐅᓲᓂᑦ ᐃᓚᖃᕐᑎᓗᒍ ᐃᓱᒪᓕᕆᔨᓂᒃ

ᐃᑲᔪᕐᑎᓂᓪᓗ ᐃᓕᓐᓂᐊᕕᓐᓂ, ᑐᑦᓯᐊᕕᓐᓂ ᓄᓇᓕᒻᒥᓗ ᐱᓇᓱᐊᕐᕕᐅᔪᓂ, ᐱᒍᓐᓇᑐᓪᓚᕆᑦᑕᖃᕐᒥᑎᓪᓗᒍ ᐃᓗᓯᓕᕆᔨᓂ ᐃᓄᓕᕆᔨᓂᓗ. ᑖᒃᑯᐊᓕᒫᑦ ᐱᓇᓱᐊᕆ -

ᐊᓕᒻᒥᓂᒃ ᑐᑭᓯᒪᑦᓯᐊᐸᑕ ᓯᕗᕐᖐᓯᒪᒐᓱᐊᕐᓂᒥᒃ ᕿᕕᓐᓂᒥᒃ ᐱᒋᐅᕐᓴᔭᐅᓯᒪᑦᓯᐊᓗᑎᓪᓗ, ᓄᓇᓕᑦᑎᓂ ᐊᑦᑕᓇᕐᑐᒦᑎᑦᓯᑌᓕᓂᕐᒥᒃ ᐃᑲᔪᕐᓯᒪᓂᕐᒥᓗ

ᓲᖑᓯᑎᑦᓯᓕᐅᒥᒐᔭᕐᑐᒍᑦ.

ᖁᐊᕐᓵᓇᕐᑐᑰᕐᓯᒪᔪᓂᒃ ᑐᑭᓯᓂᖅ ᐃᓗᕐᖁᓯᕐᑎᒍᑦ ᐊᑦᑕᓇᖕᖏᑐᓂᒃ ᐱᓇᓱᒍᓯᐅᑉᐸᑦ ᐱᒻᒪᕆᐅᒐᔭᕐᑐᖅ ᑲᔪᓯᑦᓯᐊᕈᑎᐅᓗᓂ ᐃᑲᔪᕐᓯᒍᓐᓇᓗᓂᓗ ᐱᒍᑦᔭᐅᒍᑎᖏᓐᓂᒃ

ᐃᓄᐃᑦ ᐅᖃᐅᓯᑦᑎᓂᒃ ᐃᓗᕐᖁᓯᑦᑎᓂᓪᓗ ᐊᑐᕈᓐᓇᓲᖑᖕᖏᒪᑕ ᐱᒍᑦᔨᒍᑎᑎᒍᑦ. ᑭᖕᖑᓂᐅᖃᑦᑕᑐᑦ ᐱᓇᓱᐊᓪᒪᕆᒋᐊᖃᕐᒥᔭᕗᑦ ᐃᓄᐃᑦ ᓄᓇᖓᓐᓂ ᐱᒍᑦᔨᒍᑎᑎᒍᑦ,

ᒪᑯᐊ ᐊᑐᐃᓐᓇᖃᖕᖏᓂᖅ ᐃᑲᒧᕐᑕᐅᕕᓐᓂᒃ ᐃᓱᒪᒥᒍᑦ ᐋᓐᓂᐊᓕᓐᓂᒃ ᐊᖓᔮᒍᑎᐅᒍᓐᓇᑐᓂᓪᓗ ᐊᑐᕐᓂᓗᑦᑐᓂᒃ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᑦᓴᓕᐅᕈᑏᑦ ᐊᑐᕐᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᑖᒃᑯᓂᖓ ᓯᕗᓪᓕᐅᔭᐅᒋᐊᓕᓐᓂᒃ ᐱᓇᓱᐊᕐᓂᐊᑐᑦ ᓄᓇᓕᓕᒫᑎᒍᑦ

ᐃᓄᐃᑦ ᐱᕐᖁᓯᖓ ᐃᓱᒪᓕᕆᓂᕐᒥ ᐃᑲᔪᕐᑎᐅᔪᓂᓪᓗ ᐊᑐᕐᑕᐅᓯᐊᖁᓪᓗᒍ ᐱᒋᐅᕐᓴᑎᑦᓯᒍᑎᐅᓗᓂ ᕿᕕᓐᓂᒥᒃ ᓯᕗᕐᖐᓯᒪᓂᖅ ᐃᑲᔪᕐᓯᒍᑎᐅᒍᓐᓇᑐᓪᓗ ᓄᓇᓕᒻᒥ

ᐱᓇᓱᐊᕐᑎᐅᓲᓂᓪᓗ ᓄᓇᓕᒻᒥᓗ ᐃᓄᐃᑦ ᐱᕐᖁᓯᖓ ᐊᑐᕐᓗᒍ ᐅᐃᕆᒪᓂᕐᓘᑎᖃᕐᑐᓂᒃ ᐃᑲᔪᕈᑎᑦᓴᖃᓗᑎᒃ.

ᐱᒻᒪᕆᐅᓂᕐᐸᐅᑎᓪᓗᒍ ᓵᖕᖓᔭᐅᒋᐊᖃᕐᑐᖅ ᐱᒋᐅᕐᓴᑎᑦᓯᓂᖅ ᐱᓇᓱᒍᓯᐅᓲᓪᓗ ᐃᓱᒪᓕᕆᓂᕐᒥ, ᐃᓄᓕᕆᔨᓂᓗ ᐃᓗᓯᓕᕆᓂᕐᒥᓗ ᐃᓘᓐᓈᒍᑦ, ᐊᑕᐅᓯᐅᓈᕐᑎ -

ᓗᐊᕐᑎᓗᒋᑦ ᑲᒪᒋᔭᐅᓲᖑᓂᖓ ᐃᑲᔪᕐᑕᐅᒐᓱᐊᕐᑑᑉ ᐃᓚᖏᑦ ᓄᓇᓕᖓᓗ ᐃᓚᐅᑎᓐᓇᒋᑦ ᐃᑲᔪᕐᑕᐅᒐᓱᐊᕈᑎᖏᓐᓂ. ᐃᓄᑐᐃᓐᓇᓄᑦ ᐱᒻᒪᕆᓪᓚᕆᐅᔪᖅ ᓯᕗᕐᖐᓯᒪ -

ᒐᓱᐊᕐᓂᒥᒃ ᕿᕕᓐᓂᒥᒃ ᐃᓱᒪᓕᕆᓂᕐᒥᓗ ᐃᓚᒌᑦ ᓄᓇᓕᓪᓗ ᐃᓚᐅᑎᑕᐅᖃᑦᑕᕆᐊᖃᕐᓂᖓᓂᒃ ᐃᑲᔪᕋᓱᐊᕈᑎᓂᒃ ᓯᕗᕐᖐᓯᒪᒍᑎᓂᓪᓗ, ᑖᒃᑯᐊᓗ ᐃᓕᓐᓂᐊᑎ -

ᑕᐅᓯᒪᑦᓯᐊᓗᑎᒃ ᖃᓄᐃᓘᕆᐊᖃᕐᓂᒥᓂᒃ, ᐃᓄᑑᓗᓂ ᐃᑲᔪᕐᑕᐅᒐᓱᐊᕐᑐᖅ ᐱᓇᓱᐊᕐᑐᑑᒍᓐᓀᑎᓪᓗᒋᑦ ᐃᓚᖏᑦ ᐃᓚᐅᑦᓯᐊᑎᓪᓗᒋᑦ, ᓄᓇᓕᖓ ᐃᓗᕐᖁᓯᖓᓅ -

ᓕᖓᑦᓯᐊᓗᑎᓪᓗ. ᑕᒡᒎᓇ ᐃᑲᔪᕐᑎᑖᕆᐊᖃᕐᑐᑦ ᐃᓚᒌᓂᒃ ᐃᑲᔪᕐᑎᐅᓲᓂᒃ ᓄᓇᓕᒻᒥᓗ ᐱᕈᕐᐸᓕᐊᑎᑦᓯᖃᑎᐅᒍᓐᓇᓗᑎᒃ ᖃᐅᔨᒪᑦᓯᐊᓗᑎᒃ ᐃᓄᐃᑦ ᐃᓗᕐᖁᓯᖓᓂᒃ,

ᐊᒻᒪᓗ/ᐅᕝᕙᓗᓗᓐᓃᑦ ᐱᒋᐅᕐᓴᔭᐅᓯᒪᑦᓯᐊᓗᑎᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᖕᖓᔨᖏᑦ ᐊᓕᐊᓀᑦ ᐃᓱᒪᓕᕆᓂᕐᒥᒃ ᐊᔪᖀᒋᐊᕐᑏᑦ ᑲᑎᖕᖓᔨᖏᑦ ᐅᖃᕈᑎᖃᕐᓯᒪᔪᑦ ᐃᑲᔪᕐᓯᒪᓪᓚᕆᑦᑐᓂᒃ ᐃᓱᒪᓕᕆᓂᕐᒥᒃ

ᖃᓄᐃᖕᖏᓯᐊᕐᓂᒥᓪᓗ ᐃᓄᐃᑦ ᖃᐅᔨᓴᕐᑕᐅᒍᑎᒋᓯᒪᔭᖏᓐᓂᒃ ᐃᓚᐅᑎᓪᓗᒍ ᐃᓄᐃᑐᐃᓐᓇᓅᓕᖓᔪᓂᒃ ᐃᓱᒪᓕᕆᔭᐅᒍᑎᓂᒃ ᖃᓄᐃᖕᖏᓯᐊᕐᓂᒥᓪᓗ ᐱᓇᓱᐊᕈᑎᐅᔪᓂᒃ

ᐃᓄᑐᐃᓐᓇᓂ, ᐃᓄᐃᑦ ᑕᐱᕇᑦ ᑲᓇᑕᒥ ᑖᒃᑯᓂᖓ ᐱᓇᓱᐊᕐᑕᐅᓯᒪᒌᕐᑐᓂᒃ ᐱᕈᕐᑎᓯᕙᓪᓕᐊᖏᓐᓇᓛᕐᑐᑦ ᓄᓇᓕᓐᓂᒃ ᐱᓇᓱᐊᖃᑎᖃᕐᓗᑎᒃ ᐃᓄᐃᑦ ᐃᑲᔪᕐᑕᐅᒍ -

ᑎᑦᓴᖏᓐᓂᒃ ᐃᓄᑦᑎᑑᕐᑎᓗᒋᑦ (ᐃᓄᐃᑦ ᐅᖃᐅᓯᖓᒍᑦ) ᓄᓇᓕᓕᒫᓂ, ᑐᓴᐅᒪᖃᑎᒌᑦᓯᐊᑎᓪᓗᒋᑦ ᖃᐅᔨᒪᔭᒥᓂᓪᓗ ᐊᒥᕐᖄᕈᑎᖃᕐᓗᑎᒃ ᓯᕗᕐᖐᓯᒪᓂᕐᒥᒃ ᕿᕕᓐᓂᒥᒃ,

ᐃᑲᔪᕐᓂᒥᒃ ᑭᖑᓂᒐᒍᓪᓗ ᐃᑲᔪᕐᓯᒪᓂᕐᒥᒃ ᐃᓄᐃᓪᓗ ᓄᓇᓕᖏᓐᓂ ᓴᐳᒻᒥᓗᑎᒃ ᕿᕕᓐᓂᒥᒃ ᓯᕗᕐᖏᓯᒪᒍᑎᑦᓴᓂᒃ ᐱᓇᓱᐊᕐᑎᓯᒍᑎᐅᓂᐊᕐᑐᓂᒃ.

ᐱᒍᓐᓇᓯᒐᓱᐊᕐᑕᖏᑦ:

     4.1. ᐃᓄᑐᐃᓐᓇᓘᓕᖓᑦᓯᐊᑐᓂᒃ ᐃᓱᒪᓕᕆᔭᐅᒍᓐᓇᓗᑎᒃ ᐃᑲᔪᕐᑕᐅᓗᑎᓪᓗ ᕿᕕᓐᓂᒥᒃ ᐊᑑᑎᑐᐃᓐᓇᕆᐊᖃᕐᓂᖏᑦ ᐅᕝᕙᓗᓗᓐᓃᑦ 

       ᕿᕕᓐᓂᒥᒃ ᐊᑑᑎᒐᓱᐊᖃᑦᑕᓯᒪᔪᑦ.

     4.2. ᐃᓕᓐᓂᐊᑎᑦᓯᒍᑎᐅᓗᓂ ᐱᒋᐅᕐᓴᕐᑎᓯᒍᑎᐅᓗᑎᓪᓗ ᕿᕕᓐᓂᒥᒃ ᓯᕗᕐᖐᓯᒪᓂᕐᒥᒃ ᐃᑲᔪᕐᕈᑏᓪᓗ ᓄᓇᓕᓐᓂ ᐱᓇᓱᐊᕐᑎᐅᔪᓄᓪᓗ ᐊᑐᕐᑕᐅᓲᑦ.

     4.3. ᐃᓄᐃᑦ ᐃᑲᔪᕐᑕᐅᒍᑎᖃᕐᓗᑎᒃ ᐃᓄᑦᑎᑐᕐᑐᓂᒃ ᐅᐃᕆᒪᓂᕐᓘᑎᖃᕐᓂᒥᓄᑦ ᓄᓇᓕᒻᒥ.

     4.4. ᐃᓄᑐᐃᓐᓇᓅᓕᖓᑦᓯᐊᑐᓂᒃ ᐃᓱᒪᓕᕆᔭᐅᒍᑎᖃᕐᓗᑎᒃ ᖃᓄᐃᖕᖏᓯᐊᕐᓂᒥᓪᓗ ᐱᒍᑦᔨᒍᑎᓂᒃ ᐃᕐᖃᑐᐃᕕᑎᒍᑦ ᐱᓇᓱᐊᕐᑕᐅᖃᑦᑕᑐᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ:  

   •  ᐊᑐᕐᑕᐅᓗᑎᒃ ᐊᓕᐊᓀᑦ ᐃᓄᐃᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒥᒃ ᐊᔪᖀᒋᐊᕐᑏᑦ ᑲᑎᖕᖓᔨᖏᑦᑕ ᐱᓇᓱᐊᕐᑕᕕᓂᖏᑦ ᖃᓄᐃᖕᖏᓯᐊᕐᓂᒥᒃ 

       ᑫᓪᓚᑐᐃᒍᑎᐅᓗᑎᒃ ᐃᓄᓐᓂ ᑲᔪᓯᔪᒥᓪᓗ ᐱᑦᔪᔭᐅᒍᑎᖃᕐᓗᑎᒃ ᐃᓱᒪᓕᕆᓂᕐᒥᒃ.

   •  ᐃᓄᐃᑦ ᐃᑲᔪᕐᑎᓴᖏᓐᓂᒃ ᐃᓄᐃᑦ ᓄᓇᖓᓂᓕᒫᖅ ᐅᖃᓚᕕᐅᖃᑦᑕᕈᓐᓇᑐᓂᒃ ᓴᕐᕿᑎᑕᐅᔪᖃᕐᓗᓂ, ᐃᓚᐅᑎᓪᓗᒍ ᖃᕆᑕᐅᔭᑎᒍᑦ ᐃᑲᔪᕐᑎᖃᕐᓂᖅ.

   •  ᑐᓴᐅᒪᖃᑎᒌᓕᐅᒥᓗᑎᒃ ᖃᐅᔨᒪᔭᒥᓂᓪᓗ ᐊᒥᕐᖄᖃᑎᒌᓪᓗᑎᒃ ᐃᓄᐃᑦ ᓄᓇᖓᓐᓂ ᐃᑲᔪᕐᑎᒌᒍᑎᖃᕐᓗᑎᒃ ᐊᑐᑦᓯᐊᓂᕐᐸᐅᓲᓂᒃ ᐱᓇᓱᐊᕈᑎᒋᑦᓱᒋᑦ 

       ᓯᕗᕐᖐᓯᒪᓂᕐᒥᒃ ᕿᕕᓐᓂᒥᒃ, ᐃᑲᔪᕐᓂᒥᒃ ᑭᖑᓂᖓᒍᓪᓗ ᐃᑲᔪᕈᑎᐅᓲᓂᒃ.

   •  ᖃᖓᓕᒫᖅ ᐱᕕᑦᓴᐅᓕᑐᐊᕐᐸᑦ, ᐊᑕᐅᑦᓯᑯᑦ ᐃᓕᓐᓂᐊᑎᑕᐅᑦᓯᐊᓗᑎᒃ ᐃᓕᓐᓂᐊᑎᑦᓯᔨᐅᓂᐊᕐᑐᑦ ᐃᓚᐅᑎᓪᓗᒋᑦ ᕿᕕᓐᓂᐅᔭᕐᑐᖃᕐᐸᑦ 

       ᐱᓇᓱᐊᖃᑦᑕᕋᔭᕐᑐᑦ ᐃᓱᒪᓕᕆᓂᕐᒥᓗ (ᒪᑯᐊ ᕿᕕᓐᓂᐅᔭᕐᑐᒥᒃ ᐃᑲᔪᕈᓯᕐᒥᒃ ᐱᒋᐅᕐᓴᔭᐅᒍᑎᖃᕐᓗᑎᒃ ᐃᓱᒪᓕᕆᓂᕐᒥᓗ), ᐃᓄᐃᓪᓗ 

       ᐃᓕᓐᓂᐊᑎᑦᓯᔨᐅᓲᑦ ᐃᓄᐃᑦ ᓄᓇᖓᓐᓂ ᑐᓴᐅᒪᖃᑎᒌᑦᓯᐊᓗᑎᒃ ᐃᓄᑐᐃᓐᓇᓂᓪᓗ ᖃᓪᓗᓈᑦ ᓄᓇᖓᓂᒥᐅᓂ ᑲᓇᑕᒥ ᓲᖑᔪᑦᓯᐊᖑᒍᓐᓇᕕᓕᒫᖓᓄᑦ 

       ᐃᓕᓐᓂᐊᑎᑦᓯᓯᐊᕈᓐᓇᑐᖕᖑᕋᓱᐊᕐᓗᑎᒃ.

   •  ᐃᓱᒪᓕᕆᓂᕐᒥᒃ, ᖃᓄᐃᖕᖏᓯᐊᕐᓂᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᓇᓱᐊᕐᑐᑦ ᐱᒋᐅᕐᓴᔭᐅᓯᒪᑦᓯᐊᓗᑎᒃ ᐃᓚᒌᓂᒃ ᐃᓚᐅᑎᑦᓯᒍᓐᓇᓗᑎᒃ ᓄᓇᓕᒻᒥᓗ 

       ᐃᑲᔪᕐᑕᐅᔪᖃᕐᑎᓗᒍ ᓯᕗᕐᖏᓯᒪᒍᑎᑦᓴᓂᓪᓗ ᐱᓇᓱᐊᕐᑐᖃᕐᑎᓗᒍ, ᐃᑲᔪᕐᑕᐅᒐᓱᐊᕐᑐᑦ ᐃᓄᑑᒍᓐᓀᑎᓪᓗᒍ ᐋᕐᕿᕋᓱᐊᕐᓂᒥᓂ.

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᓯᕗᓪᓕᐅᔭᐅᒋᐊᓕᒃ 5: ᖁᐊᕐᓵᓇᕐᑐᑰᕉᑎᒋᓯᒪᔭᒥᓂᒃ ᑭᑦᓴᓂᕐᒥᓂᓪᓗ ᐊᓂᒍᐃᓂᖅ

ᐃᓄᐃᑦ ᖁᐊᕐᓵᓇᕐᑐᑎᒍᑦ ᐊᓯᐅᔨᖃᑦᑕᓯᒪᓂᖓ ᐊᑯᓂᓂᑖᓗᓐᓂᒃ ᖁᐊᕐᓵᓇᕐᑐᑰᕐᓂᐅᖃᑦᑕᓯᒪᔪᓂᑦ ᐱᔪᖅ ᑭᖑᕚᕇᓄᑦ ᐁᑦᑑᑑᑎᐅᑦᓱᓂ, ᐊᕗᖓᓕᒫᖅ ᑭᑦᓴᓂᒃᑰᕈᑎᐅᑦᓱᓂ ᐅᓪᓗᒥ

ᓯᕐᓕᕿᒍᑎᐅᑦᓱᓂ. ᖁᐊᕐᓵᓇᕐᑐᑰᕐᓯᒪᓂᖅ ᕿᕕᑦᑐᖃᕐᑎᓗᒍ ᐊᓯᖏᓐᓂᓗ ᐱᓂᐊᕐᓂᐅᔪᓂ ᐅᖁᒣᓪᓕᐅᓂᐅᔪᒥᒃ ᐳᕐᑐᓯᑎᑦᓯᒋᐊᓪᓛᓲᖅ. ᖃᐅᔨᓴᕐᑕᐅᓯᒪᔪᑦ ᐊᒥᓲᖕᖏᑐᑦ ᐃᑲᔪᕈᓯᕐᓂᒃ

ᐃᑲᔪᕈᑎᐅᒍᓐᓇᑐᓂᒃ ᑭᑦᓴᓂᒃᑰᑐᓂᒃ ᐅᕝᕙᓗᓗᓐᓃᑦ ᑭᐱᓯᒍᑎᐅᓗᑎᒃ ᑭᖑᕚᕇᑦ ᐊᑑᑎᔭᖏᓐᓂᒃ. ᐱᒍᑦᔨᒍᑏᑦ ᐊᒥᓲᖕᖏᒥᔪᑦ ᕿᒪᑦᑕᐅᓂᐅᑉ ᓱᕐᕋᑕᐅᓐᓇᓂᖓᓂᒃ ᐃᑲᔪᕐᑏᑦ

ᑭᖑᓂᖓᒍᓪᓗ ᕿᕕᓐᓂᒧᑦ ᑎᑭᑐᐃᓐᓇᕆᐊᖃᕐᓂᖓᓂᒃ. ᐊᒥᓱᑦ ᐃᓚᒌᑦ ᐱᔭᕋᓕᑦᑐᒪᕇᑦ ᖁᐊᕐᓵᓇᕐᑑᑰᕈᑎᐅᖃᑦᑕᓯᒪᔪᓄᑦ ᓄᑖᓂᓪᓗ ᐊᑑᑎᒋᐊᓪᓚᖃᑦᑕᓱᑎᒃ ᐅᖁᒣᓪᓕᐅᓂᖓ

ᐊᑌᓐᓇᓕᒫᕐᑎᓗᒍ.

ᐃᓗᕐᖁᓯᑦᑎᓅᓕᖓᑦᓯᐊᑐᑦ ᐱᒍᑦᔨᒍᑏᑦ ᐱᓇᓱᒍᓰᓪᓗ ᑭᖕᖑᒪᓇᕐᑐᑦ ᐱᕈᕐᑎᑕᐅᒋᐊᖃᕐᑐᑦ ᖁᐊᕐᓵᓇᕐᑐᑰᕐᓯᒪᓂᕐᒥᒃ ᒪᒥᓴᕈᑎᑦᓴᐅᓗᑎᒃ ᑭᑦᓴᓂᕐᒥᓗ, ᐃᓚᐅᑎᓪᓗᒍ ᖁᐊᕐᓵᓇᕐᑐ -

ᑰᕐᓯᒪᓂᖅ ᖃᓪᓗᓈᓄᑦ ᑎᑭᑕᐅᒋᐊᖕᖓᓂᕕᓂᕐᓄᑦ ᓱᑲᑦᑐᒥᓪᓗ ᐃᓅᓯᐅᑉ ᐊᓯᑦᔨᓯᒪᓂᖓᓄᑦ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ ᐊᑐᕐᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᑎᑦᓯᒍᑎᖃᖃᑦᑕᓛᕐᑐᑦ ᑐᓴᐅᒪᑎᑦᓯᓗᑎᓪᓗ ᐃᓄᓐᓂᒃ

ᖁᐊᕐᓵᓇᕐᑐᑰᕐᓂᐅᑉ ᓄᓇᓕᓐᓂ ᖃᓄᓪᓗᐊᑎᒋᒃ ᓱᕐᕃᓂᕆᖃᑦᑕᑕᖓᓂᒃ ᐃᓅᖃᑎᒌᓂᓗ ᖃᓄᐃᓕᖓᓚᕿᐅᑎᐅᖃᑦᑕᒪᖔᑦ ᐃᓗᕐᖁᓯᑦᑎᓂᓗ. ᐃᑲᔪᕈᑎᐅᒍᓐᓇᑐᓂᒃ ᓄᓇᓕᓐᓂ

ᐱᓇᓱᐊᓛᕐᑐᒍᑦ ᖃᓄᐃᓘᕈᓐᓇᒪᖔᑕ ᕿᕕᑦᑐᖃᕐᓂᐸᑦ, ᕿᕕᓐᓂᒥᒃ ᐳᒃᑭᓕᑎᕆᒐᓱᐊᕐᓗᑕ ᕿᕕᑐᐃᓐᓇᕆᐊᓕᓐᓂᓗ ᕿᕕᑦᑐᖃᕐᑐᕕᓂᐅᑎᓪᓗᒍ.

ᐱᒍᓐᓇᓯᒐᓱᐊᕐᑕᖏᑦ:

     5.1. ᖁᐊᕐᓇᕐᑐᑰᕈᑎᐅᖃᑦᑕᓯᒪᔪᑦ ᑭᖑᕚᕇᑎᒍᓪᓗ ᐊᑑᑎᖃᑦᑕᓯᒪᔪᑦ ᓵᖕᖓᔭᐅᓗᑎᒃ ᐱᓇᓱᐊᕐᑕᐅᓗᑎᒃ.

     5.2. ᐃᓄᑐᐃᓐᓇᓅᓕᖓᔪᓂᒃ ᐃᑲᔪᕈᑎᑦᓴᓕᐅᕐᓗᑎᒃ ᕿᕕᑦᑐᖃᕐᑐᕕᓂᐅᑎᓪᓗᒍ ᖃᓄᐃᓘᕈᑎᐅᒍᓐᓇᑐᓂᒃ.

     5.3. ᐃᓄᑐᐃᓐᓇᓅᓕᖓᔪᓂᒃ ᐃᑲᔪᕈᑎᓕᐅᕐᓗᑎᒃ ᐱᓇᓱᒍᑎᑦᓴᓂᓪᓗ ᑭᑦᓴᓂᕐᒥᒃ ᐃᓅᒍᓐᓀᔨᖃᕐᓯᒪᓂᕐᒧᑦ ᕿᕕᑦᑐᒥᒃ.

     5.4. ᖃᐅᔨᓴᕐᓂᖃᕐᓗᓂ ᐃᑲᔪᕈᑎᐅᒍᓐᓇᑐᓂᒃ ᕿᕕᓐᓂᖅ ᓄᖑᓕᐅᒥᖁᓪᓗᒍ ᕿᕕᑦᑐᖃᕐᑐᕕᓂᐅᑎᓪᓗᒍ ᐃᑲᔪᕈᑎᓕᐅᕐᓗᑎᓪᓗ ᐱᓇᓱᐊᕈᑎᐅᑦᓴᐅᑎᒋᒍᓐᓇᑐᓂᒃ 

       ᕿᕕᑦᑐᖃᕐᑎᓗᒍ ᐃᓄᐃᑦ ᓄᓇᓕᖏᓐᓂ.

     5.5. ᐅᐃᒪᓇᕐᑐᓯᐅᕐᑏᑦ ᓄᓇᓕᓐᓂ ᑕᒪᒃᑯᓂᖓ ᑲᒪᒋᐊᖃᕐᐸᑐᑦ ᕿᕕᑦᑐᖃᕐᑐᕕᓂᐅᑎᓪᓗᒍ ᕿᕕᒐᓱᐊᕐᑐᖃᕐᑐᕕᓂᐅᑎᓪᓗᒍᓗᓐᓃᑦ ᐱᑦᔪᔭᐅᒍᑎᑦᓴᖏᓐᓂᒃ 

       ᐃᑲᔪᕐᑎᓴᖏᓐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ: 

   •  ᐃᓕᓐᓂᐊᑎᑦᓯᒍᑎᐅᓗᑎᒃ ᓄᓇᓕᓐᓂ ᓱᕐᕋᑕᐅᒍᑎᐅᖃᑦᑕᑐᑦ ᐃᓅᖃᑎᒌᑎᒍᓪᓗ ᖃᓄᐃᓚᕿᐅᑎᐅᖃᑦᑕᑐᑦ, ᖃᓄᐃᖕᖏᓯᐊᕐᓂᖅ, ᐃᓕᓐᓂᐊᓯᐊᕐᓂᖅ 

       ᐱᓇᓱᒐᖃᕐᓂᖅ ᕿᕕᓐᓂᓗ.

   •  ᓄᓇᓕᓐᓂ ᐱᓇᓱᐊᕈᑎᐅᓂᐊᕐᑐᓂᒃ ᕿᕕᑦᑐᖃᕐᓂᐸᑦ, ᐃᓚᐅᑎᓪᓗᒍ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᒍᑏᑦ ᐊᑐᕐᑕᐅᑎᑕᐅᑦᑌᓕᓗᑎᒃ 

       ᑐᓴᐅᒪᔭᐅᖕᖏᑑᒍᓐᓇᕕᓕᒫᖓᓄᑦ ᖃᐅᔨᒪᓂᕐᓗᕇᒃᑭᑎᑦᓴᓂᒃ.

   •  ᐃᓄᐃᑦ ᑐᓴᕋᑦᓴᓯᒌᕐᑕᐅᓕᕐᐸᑕ ᒪᓕᒐᐅᒐᔭᕐᑐᓂᒃ ᐋᕐᕿᑕᐅᔪᖃᕐᓗᓂ, ᕿᕕᓐᓂᒨᓕᖓᔪᓂᒃ ᑐᓴᕋᑦᓴᓂᐊᕐᑏᓗ ᐱᓇᓱᐊᖃᑎᐅᓗᑎᒃ ᑐᓴᐅᒪᔭᐅᑎᑕᐅᓂᖓ 

       ᐃᕐᐸᑎᑕᐅᓪᓗᐊᕇᒃᑯᑎᑦᓴᖏᓐᓂᒃ.

ᓯᕗᓪᓕᐅᔭᐅᒋᐊᓕᒃ 6: ᐃᓄᐃᑦ ᖃᐅᔨᒪᐅᓯᖏᑦ ᓴᐱᓕᑐᐃᓐᓇᖏᓐᓂᒧᑦ ᕿᕕᑎᑦᓯᑌᓕᓂᕐᒧᓗ ᑐᑭᓯᑎᑦᓯᐊᓗᒋᑦ 

ᐃᓄᐃᑦ ᖃᐅᔨᒪᐅᓯᖏᑦ ᓲᖑᓂᐅᕗᑦ ᓴᐱᕐᑌᑐᖕᖑᑎᑦᓯᒍᓐᓇᓱᑎᒃ ᓯᕗᕐᖐᓯᒪᒐᓱᐊᕈᑎᓂᓪᓗ ᕿᕕᓐᓂᒥᒃ ᐃᑲᔪᕐᓯᒪᒍᓐᓇᓱᑎᒃ. ᖃᐅᔨᒪᔪᐃᓐᓇᐅᔪᒍᑦ ᐃᑲᔪᕋᓱᐊᕈᑎᐅᓲᑦ ᓄᓇᓕᑦᑕ

ᓯᓚᑖᓂ ᐱᓯᒪᑐᐊᕋᒥᒃ ᓄᓇᓕᒻᒥᐅᑦ ᖃᐅᔨᒪᒍᓯᖓᑦ ᐱᒍᓐᓇᑐᓪᓚᕇᓪᓗ ᐊᑐᕐᑕᐅᖏᑐᐊᕐᒪᑕ ᐊᑐᕐᓂᖃᓲᖑᖕᖏᓂᖓᓂᒃ. ᐃᓄᐃᑦ ᓄᓇᖏᓐᓂ, ᓄᓇᓕᓐᓂ ᓄᓇᓕᒻᒥᓗ ᐱᓇᓱᐊᕐᕕᐅᔪᓂ

ᓯᕗᓕᕆᐊᖃᕐᓂᐊᑐᑦ ᐱᖕᖑᑎᑕᐅᓂᖓᓂᒃ ᐊᑐᕐᓕᑎᑕᐅᒍᑎᖏᓐᓂᓗ ᕿᕕᓐᓂᒥᒃ ᓯᕗᕐᖐᓯᒪᒍᑏᑦ ᐊᑐᕐᓂᖃᑦᓯᐊᓂᐊᑐᐊᕐᐸᑕ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ ᐊᑐᕐᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᕿᕕᓐᓂᐅᑉ ᓂᑦᔮᒍᑎᐅᑦᑌᓕᓂᕆᓲᖓ ᐃᓄᐃᑦ ᓄᓇᖓᓐᓂ

ᐱᓇᓱᐊᕐᑕᐅᓛᕐᑎᓗᒍ ᐃᓄᓐᓂᒃ ᖃᐅᔨᒋᐊᕐᕕᖃᕐᓂᑯᑦ ᐃᓕᓐᓂᐊᑎᑦᓯᓂᒃᑯᓗ. ᑌᒣᒍᑦᑕ ᐃᓄᐃᑦ ᓄᓇᖓᓐᓂᒥᐅᓂᒃ ᐱᓇᓱᐊᖃᑎᖃᕐᓂᐊᑐᒍᑦ ᖃᐅᔨᒪᒍᓐᓇᓗᑕᓗ ᓯᕗᕐᖐᓯᒪᒐᓱᐊᕈᑎᐅᔪᑦ

ᕿᕕᓐᓂᒥᒃ ᐊᑐᕐᓂᖃᑦᓯᐊᒪᖔᑕ ᖃᐅᔨᓴᕐᓂᖃᕐᓗᓂᓗ ᐃᓄᑐᐃᓐᓇᓄᑦ ᓯᕗᓕᕐᑕᐅᔪᒥᒃ ᐃᓄᐃᑦ ᓄᓇᖓᓐᓂ ᐊᑑᑎᕙᑦᑐᓂᒃ ᓱᓕᑦᓯᐊᑐᓂᒃ ᖃᐅᔨᒪᒍᑎᐅᓛᕐᑐᓂᒃ ᕿᕕᓐᓂᒥᒃ

ᕿᕕᒐᓱᐊᖃᑦᑕᑐᓂᓪᓗ ᐃᓄᓐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᖃᐅᔨᒪᐅᓯᖏᓐᓂᒃ ᓴᐱᓕᑐᐃᓐᓇᖃᑦᑕᖏᓐᓂᒧᑦ ᓯᕗᕐᖐᓯᒪᒍᑎᓄᓪᓗ ᕿᕕᓐᓂᒥᒃ ᐃᑲᔪᕐᑎᒌᑦᓱᑎᒃ ᐃᓄᐃᑦ ᓄᓇᖓᓐᓂ ᓯᕗᕐᖐᓯᒪᒍᑎᐅᓂᐊᕐᑐᓂᒃ

ᕿᕕᓐᓂᒥᒃ ᐱᓇᓱᐊᖃᑎᒌᓪᓗᑎᒃ, ᐃᑲᔪᕐᑕᐅᖃᑦᑕᓗᑎᓪᓗ ᓇᐅᑦᓯᑐᕈᑎᖏᑦ, ᐊᒥᕐᖄᖃᑎᒌᓪᓗᑎᒃ ᐱᓇᓱᐊᕈᑎᒋᑦᓱᒋᑦ ᐊᑐᕐᓂᖃᑦᓯᐊᓂᕐᐸᐅᓲᓂᒃ ᓄᓇᓕᓕᒫᑎᒍᓪᓗ ᓄᓇᓕᒻᒥᓗ

ᓯᕗᕐᖐᓯᒪᒐᓱᐊᕈᑏᑦ ᑮᓇᐅᔭᕐᓯᐅᕈᑦᔭᐅᓯᐊᕐᓂᐊᑎᓪᓗᒋᑦ. ᐃᓄᐃᑦ ᑕᐱᕇᑦ ᑲᓇᑕᒥ ᑭᖕᖑᓂᐅᔪᓂᒃ ᑎᑭᐅᑎᖕᖑᓗᐊᕈᑎᐅᖃᑦᑕᑐᓂᒃ ᖃᐅᔨᓴᑦᓯᐊᓂᐊᕐᑎᓗᒋᑦ ᕿᕕᓐᓂᒥᒃ

ᓯᕗᕐᖐᓯᒪᒍᑎᐅᒍᓐᓇᑐᓂᒃ.

www.itk.ca

ᐱᒍᓐᓇᓯᒐᓱᐊᕐᑕᖏᑦ: 

     6.1. ᐃᓄᐃᑦ ᖃᐅᔨᒪᐅᓯᖏᑦ ᐊᑐᓕᕐᑎᑕᐅᓂᐊᕐᑎᓗᒋᑦ ᓴᐱᓕᑐᐃᓐᓇᖃᑦᑕᖏᓐᓂᒥᒃ ᐃᓕᓐᓂᐊᑎᑦᓯᒍᓯᖏᑦ ᓯᕗᕐᖐᓯᒪᒍᑎᖏᓪᓗ ᕿᕕᓐᓂᒥᒃ.

     6.2. ᐃᓄᓕᒫᑦ ᑐᓴᐅᒪᑎᑕᐅᒋᐊᓪᓚᓂᐊᕐᑎᓗᒋᑦ ᐃᓄᓐᓂ ᕿᕕᓐᓂᒥᒃ ᐊᑑᑎᖃᑦᑕᑐᓂᒃ ᓂᑦᔮᒍᑎᐅᑦᓯᐊᓗᓂ.

     6.3. ᕿᕕᓐᓂᒥᒃ ᓯᕗᕐᖏᓯᒪᒍᑎᓂᒃ ᓇᐅᑦᓯᑐᕐᑦᓯᐊᓗᑎᒃ ᓇᓪᓕᖏᑦ ᐊᑐᑦᓯᐊᓂᕐᐸᐅᓲᖑᒻᒪᖔᑕ ᖃᐅᔨᒪᐅᓯᐅᔪᓂᓪᓗ ᓄᐊᑦᓯᓗᑎᒃ.

     6.4. ᐃᓄᑐᐃᓐᓇᓄᑦ ᓯᕗᓕᕐᑕᐅᔪᒥᒃ ᖃᐅᔨᓴᕐᓂᖃᕐᓗᓂ ᖃᐅᔨᒪᓂᕐᑖᕆᐊᓪᓚᒍᑎᐅᓂᐊᕐᑐᓂᒃ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕐᓂᓄᑦ.

     6.5. ᐊᓪᓚᖁᑎᑖᑦᓯᐊᓗᑎᒃ ᐅᓪᓗᒥᓂᑕᕐᓂᒃ ᕿᕕᓐᓂᒥᒃ ᕿᕕᒐᓱᐊᕐᓂᒥᓪᓗ ᐊᑑᑎᔭᐅᖃᑦᑕᓯᒪᔪᓂᒃ ᐃᓄᓐᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓂᐊᑕᖏᑦ:

   •  ᐃᑲᔪᕐᑕᐅᓗᑎᒃ ᐃᓄᐃᑦ ᓄᓇᖓᓐᓂᒥᐅᑦ ᓄᓇᓕᓕᒫᑎᒍᑦ ᕿᕕᓐᓂᒥᒃ ᓯᕗᕐᖐᓯᒪᒍᑎᑦᓴᒥᓂᒃ ᐱᓇᓱᐊᕐᓂᖏᓐᓂ.

   •  ᐊᒥᕐᖄᖃᑎᒌᓪᓗᑎᒃ ᐊᑑᑎᖃᑦᓯᐊᓂᕐᐸᐅᓲᓂᒃ ᖃᐅᔨᒪᐅᓯᐅᔪᓂᒃ ᐱᓇᓱᐊᕈᑎᐅᓲᓂᓪᓗ ᖃᕆᑕᐅᔭᑎᒍᑦ.

   •  ᓄᐊᑦᓯᓗᑎᒃ ᑐᓴᕐᑕᐅᑎᑦᓯᓗᑎᓪᓗ ᐃᓄᑐᐃᓐᓇᓅᓕᖓᔪᓂᒃ ᕿᕕᓐᓂᒥᒃ ᕿᕕᒐᓱᐊᕐᓂᒥᓪᓘᓃᑦ ᐊᑑᑎᓯᒪᔪᓂᒃ.

   •  ᕿᕕᓐᓂᒥᒃ ᓯᕗᕐᖐᓯᒪᒍᑎᑦᓴᓂᒃ ᓱᖃᑦᓯᒍᑎᑦᓴᓄᑦ ᑮᓇᐅᔭᕐᓯᐅᕈᑎᖃᕐᓗᓂ.

   •  ᑮᓇᐅᔭᓕᐅᕋᓱᐊᕐᓗᑎᒃ ᕿᕕᓐᓂᒥᒃ ᓯᕗᕐᖐᓯᒪᒍᑎᑦᓴᓂᒃ ᐱᓇᓱᐊᕈᑎᑦᓴᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᖃᓄᐃᓘᕈᑎᑦᓴᓂᓪᓗ.

   •  ᐱᖕᖑᑎᑦᓯᓗᑎᒃ ᐊᒻᒪᓗ/ᐅᕝᕙᓗᓗᓐᓃᑦ ᐃᓗᕐᖁᓯᕐᒨᓕᖓᑦᓯᐊᑐᓂᒃ ᑭᖕᖒᒪᓇᕐᑐᓂᒃ ᐱᓇᓱᐊᕈᑎᐅᒐᔭᕐᑐᓂᒃ ᓴᐱᓕᑐᐃᓐᓇᖃᑦᑕᖏᓐᓂᒥᒃ ᕿᕕᓐᓂᒥᓪᓗ 

       ᓯᕗᕐᖐᓯᒪᓂᕐᒥᒃ.

   •  ᖃᐅᔨᓴᕐᓂᐅᒐᔭᕐᑐᒥᒃ ᓯᕗᓕᕐᓗᑎᒃ ᕿᕕᓐᓂᒥᒃ ᓯᕗᕐᖐᓯᒪᒐᓱᐊᕈᑎᓂ ᑭᖕᖑᓇᕐᑑᖃᑦᑕᑐᓂᒃ ᐃᓄᐃᑦ ᐱᕐᖁᓯᖏᓐᓄᑦ ᖃᐅᔨᓴᕐᓂᒥ 

       ᐱᓇᓱᐊᕈᑎᒋᓲᖑᓐᓅᓕᖓᑦᓯᐊᑐᓂᒃ.

   •  ᖃᐅᔨᓴᕈᑎᑦᓴᓕᐅᕐᓗᑎᒃ ᐱᓇᓱᐊᕈᑎᐅᒌᕐᑐᓄᑦ ᐊᑐᕐᑕᐅᖃᑦᑕᓂᐊᕐᑐᓂᒃ.

ᐃᓄᐃ ᑕᐱᕇᑦ ᑲᓇᑕᒥ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ

ᐃᓄᐃᑦ ᑕᐱᕇᑦ ᑲᓇᑕᒥ ᓇᐅᑦᓯᑐᖃᑦᑕᓛᕐᑐᑦ ᐱᕙᓪᓕᐊᓂᐅᔪᒥᒃ ᐱᒍᓐᓇᓯᔭᐅᒐᓱᐊᕐᑐᓄᑦ ᑎᑭᐅᑎᑦᓯᐊᒪᖔᑕ ᐊᕐᕌᒎᓐᓂ ᒪᕐᕉᓂ ᑲᓇᑕᓕᒫᒥ ᐃᓄᑐᐃᓐᓇᓂᒃ

ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑏᑦ ᐊᑐᓕᕐᑎᑕ ᐅᓯᒪᓕᕐᑎᓗᒋᑦ. ᐊᑐᓂᑦ ᓯᕗᓪᓕᐅᔭᐅᒋᐸᓕᓐᓂ ᐱᓇᐊᓱᕐᑕᐅᔪᓂ ᓇᐅᑦᓯᑐᕐᓂᖅ ᐊᑑᑎᖃᑦᓯᐊᕆᐊᖃᓛᕐᑐᖅ

ᖃᐅᔨᒪᒍᑎᑦᓯᐊᖑᓛᕐᒪᑦ ᓱᓀᑦ ᑭᖕᖑᓂᐅᒻᒪᖔᑕ ᐱᓇᓱᐊᕐᑕᐅᔪᓂ ᓱᓀᓪᓗ ᐊᑐᕐᓂᖃᑦᓯᐊᒪᖔᑕ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ

ᐊᑐᕐᓗᒋᑦ ᓇᐅᑦᓯᑐᕈᑏᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ ᕿᕕᓐᓂᒥᒃ ᓯᕗᕐᖏᓯᒪᓂᕐᒧᑦ, ᐱᓇᓱᒍᓯᑦᓯᐊᖃᕐᓂᒧᑦ ᐃᑲᔪᕐᓯᒪᓂᕐᒧᓗ ᓄᓇᓕᓐᓂᒃ ᓄᓇᓕᓕᒫᓂᓪᓗ

ᐃᓕᑦᓯᖃᑎᒌᖁᓪᓗᒋᑦ ᐱᓇᐊᓱᕐᑕᒥᒍᑦ. ᓇᐅᑦᓯᑐᕐᓂᒥ ᖃᐅᔨᓴᕈᑎᐅᓲᑎᑐᑦ ᐃᓄᐃᑦ ᖃᓄᐃᖕᖏᓯᐊᕐᓂᕆᒋᐊᓕᖏᓐᓄᑦ, ᐊᒧᐃᓐᓇᓂᖏᓐᓄᑦ ᐃᓄᑐᐃᓐᓇᓄᑦ

ᓯᕗᓕᕐᑕᐅᒋᐊᖃᕐᑐᖅ ᑕᓯᐅᕐᓯᒍᑎᖃᕐᓗᓂᓗ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐱᒻᒪᕆᐅᔪᖁᑎᖏᓐᓂᓗ.

ᓇᐅᑦᓯᑐᕐᓂᖅ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᓐᓂᒃ ᐊᑐᓕᕐᑎᓯᓂᕐᒥᒃ ᐱᓇᓱᐊᕐᓕᓂᐅᓛᕐᒥᔪᖅ. ᐃᓄᐃᑦ ᑕᐱᕇᑦ ᑲᓇᑕᒥ

ᐊᑐᓕᕐᑎᓯᓯᒪᓕᑐᐊᕐᐸᑕ ᓇᐅᑦᓯᑐᕈᑎᐅᓚᖓᔪᓂᒃ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᓐᓂᒃ ᐱᓇᓱᐊᕆᐊᖃᓛᕐᑐᖅ ᐅᓇᑕᒡᒑᓗᓂ

ᖃᐅᔨᒪᒍᑎᐅᖃᑦᑕᑐᓂᒃ ᐊᐅᓚᑦᔭᕆᐊᕈᑎᐅᔪᓂᒃ ᐱᓇᓱᐊᕐᓂᓕᒫᒥᓂᓗ ᖃᐅᔨᒪᒍᑎᑦᓴᓂᒃ ᓄᐊᑦᓯᖃᑦᑕᓗᓂ.

6. ᓇᐅᑦᓯᑐᕐᓂᖅ

ᕿᕕᓐᓂᐅᑉ ᐊᑑᑎᔭᐅᖃᑦᑕᓂᖓ ᐃᓄᑐᐃᓐᓇᓂ ᐳᕐᑐᔪᒻᒪᕆᐊᓗᒃ ᐊᐅᓚᑦᔭᕆᐊᕈᑎᒋᒋᖃᕐᑕᕗᑦ. ᐃᓄᓕᒫᑦ ᐃᓗᓯᓕᕆᔭᐅᓂᖓᒍᑦ ᑲᑉᐱᐊᓇᕐᑐᒦᓐᓂᖅ ᐊᑯᓂ ᐊᑑᑎᓕᕐᑐᖅ,

ᓯᕗᕐᖏᑕᐅᓯᒪᒍᓐᓇᓯᐊᕋᓗᐊᕐᓱᓂ. ᐊᒥᓱᕐᔪᐊᕌᓗᓐᓂᒃ ᕿᕕᑦᑐᓂᒃ ᐊᓯᐅᔨᓯᒪᓕᕐᑐᒍᑦ ᑖᒃᑯᐊᓗ ᐃᓅᒍᓐᓀᔨᐊᕆᖃᑦᑕᑕᕗᑦ ᐃᓅᖃᑎᒌᓐᓂᑎᓐᓄᑦ ᓴᖕᖐᓕᒍᑎᐅᖃᑦᑕᓱᑎᒃ.

ᐅᕕᒃᑲᖁᑎᕗᑦ, ᐃᕐᖁᓯᑦᑎᓂᒃ ᐃᓅᑦᔪᓯᑦᑎᓂᒃ ᑲᔪᓯᑎᑦᓯᖁᔭᕗᑦ, ᐱᓂᐊᕐᓂᓕᕆᔨᓂᒃ, ᐊᖑᓇᓱᐊᕐᑎᓂᒃ ᐃᓕᓐᓂᐊᑎᑦᓯᔨᓂᒃ ᐊᓯᐅᔨᖃᑦᑕᓯᒪᕗᒍᑦ: ᐊᑖᑖᑦᓯᐊᕗᓐᓄᑦ,

ᐊᓈᓇᑦᓯᐊᕗᓐᓄᑦ, ᐊᓈᓇᕗᓐᓄᑦ, ᐊᑖᑕᕗᓐᓄᑦ ᖃᑕᖕᖑᑎᑦᑎᓄᑦ, ᐊᔭᑎᓐᓄᑦ ᐊᑦᓴᑎᓐᓄᑦ ᐊᖓᑦᑎᓄᑦ ᐊᒃᑲᑎᓐᓄᓗ ᕿᒪᑦᑕᐅᖃᑦᑕᓯᒪᕗᒍᑦ; ᐅᖃᐅᓯᓕᕆᔨᒻᒪᕆᓐᓄᑦ

ᐃᓗᕐᖁᓯᓕᕆᕆᔨᒻᒪᕆᓐᓄᑦ ᕿᒪᑦᑕᐅᖃᑦᑕᓯᒪᕗᒍᑦ; ᐋᓐᓂᐊᓯᐅᕐᑎᒪᕆᓐᓄᑦ, ᐋᓐᓂᐊᓯᐅᕐᑎᓄᑦ ᐱᖁᔭᓕᕆᔨᓄᑦ ᓯᕗᓂᕐᒥᓗ ᐃᑦᔭᕋᑦᔭᓯᐊᖑᒍᓐᓇᑐᓄᑦ ᐃᓄᖁᑎᑦᑎᓄᑦ.

ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ ᐃᓘᓐᓇᑕ ᑲᒪᒋᔭᑦᓴᓖᓐᓇᐅᕗᒍᑦ ᐱᕕᑦᓴᖃᕐᓱᑕᓗ ᐃᑭᓪᓕᑎᕆᒋᐊᕐᓗᑕ ᐃᓅᒍᓐᓀᖃᑦᑕᑐᓂᒃ

ᖃᐅᔨᒪᐅᓯᕗᑦ, ᐊᑑᑎᓯᒪᔭᕗᑦ ᖃᐅᔨᓴᕈᑎᕗᓪᓗ ᕿᕕᓐᓂᒥᒃ ᐊᑐᓕᕐᑎᓗᒋᑦ ᐃᓄᐃᑦ ᕿᕕᑉᐸᑐᑦ ᐃᑭᓪᓕᐅᒥᖁᓪᓗᒋᑦ ᐃᑭᓐᓂᓴᐅᓕᕐᓗᑎᒃ ᑲᓇᑕᓕᒫᒥ ᐊᑑᑎᖃᑦᑕᑐᓂᒃ.

ᐃᓅᖃᑎᒌᑎᒍᑦ ᓇᓪᓕᖁᐊᕇᓕᐅᕐᓂᖅ ᐊᑑᑎᒋᐊᖃᓪᓚᕆᑉᐳᖅ ᐱᕙᓪᓕᕆᐊᕈᑎᐅᓚᖓᔪᓂ ᖃᓄᐃᖕᖏᓯᐊᕐᓂᒧᑦ ᐃᓗᓯᕐᓱᓯᐊᕐᓂᒧᓪᓗ ᐋᕐᕿᖃᑎᒌᒍᑎᐅᒋᐊᖃᓪᓚᕆᑦᓱᓂᓗ

ᑲᓇᑕᒥ. ᐊᒥᓲᓗᐊᕐᑐᑦ ᐃᓚᒌᑦ ᐊᑦᓱᕉᓴᓗᐊᖃᑦᑕᑐᑦ ᕿᕕᓐᓂᒨᓚᕿᒍᑎᐅᖃᑦᑕᑐᓂᒃ ᑌᒫᖕᖓᓂᐊᓗᒃ ᑲᓇᑕᒥᐅᑦ ᐃᓄᐃᑦ ᓄᓇᖓᓐᓂ ᖃᓪᓗᓈᓄᑦ ᑎᑭᑕᐅᒋᐊᖕᖓᓚᐅᕐ -

ᓯᒪᑎᓪᓗᒋᑦ ᐃᓚᒌᓪᓗ ᓄᓇᓕᓐᓅᔭᕐᑕᐅᓚᐅᕐᓯᒪᑎᓪᓗᒋᑦ. ᒪᒥᓴᕐᓂᖅ ᑭᖑᕚᕇᓂ ᖁᐊᕐᓵᓇᕐᑐᑰᕐᓯᒪᔪᓂ ᐊᑑᑎᒋᐊᖃᕐᑐᖅ ᐱᔭᕐᓃᑑᑦᓱᓂᓗ ᐃᓄᓐᓂ ᖃᐅᑕᒫᕐᓯᐅᑎᒥᓂᒃ

ᐱᒍᓐᓇᓯᐊᖃᑦᑕᖏᑦᑐᓂᓪᓘᓃᑦ.

ᑲᒪᒋᔭᑦᓴᖃᕐᑐᒍᑦ ᐱᕕᑦᓴᖃᕐᓱᑕᓗ ᑕᒪᑐᒥᖓ ᐊᑦᓱᕉᔨᖓᓂᕐᒥᒃ ᓄᕐᖃᑎᑦᓯᓂᕐᒥᒃ. ᐱᓇᓱᐊᖃᑎᒌᑦᓯᐊᓗᑕ ᓯᕗᕐᖐᓯᒪᒍᓐᓇᑐᒍᑦ ᕿᕕᓐᓂᒥᒃ ᐅᖃᕐᑕᐅᔪᓂᒃ ᑲᓇᑕᓕᒫᒥ

ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᓐᓂ ᕿᕕᓐᓂᒧᑦ ᐃᓄᖁᑎᑦᑕ ᑎᑭᐅᑎᒍᑎᒋᖃᑦᑕᑕᖏᑦ.

ᓴᐱᓕᑐᐃᓐᓇᖃᑦᑕᖏᓐᓂᖅ ᐃᓄᖁᑎᑦᑕ ᐊᓂᒍᐃᒍᑎᒋᓂᐊᕐᑕᕗᑦ ᐅᖁᒣᑦᑐᒥᒃ ᐃᓅᓯᑦᑎᓂ ᐊᑑᑎᔭᑦᑎᓂᒃ. ᐅᑭᐅᕐᑕᑐᒥᐅᖑᑦᓱᑕ ᐱᒍᓐᓇᓯᐊᕐᓯᒪᔪᒻᒪᕆᐊᓘᒐᑦᑕ

ᐱᓇᓱᐊᖃᑎᒌᓐᓂᑯᑦ, ᐊᓯᑦᔨᓂᕐᑎᒍᑦ ᐃᓱᒪᒐᓱᐊᑦᓯᐊᓂᒃᑯᓗ. ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ ᐊᑐᕐᓗᒋᑦ ᓲᖑᓂᑦᑎᓂᒃ

ᐅᑎᕐᑎᓯᒋᐊᕐᐳᒍᑦ ᖃᐅᔨᒐᓱᐊᑦᓯᐊᓯᑦᓱᑕ ᓱᒧᑦ ᐃᓄᖁᑎᕗᑦ ᕿᕕᖃᑦᑕᒪᖔᑕ. ᐊᑐᓕᕐᑎᑕᐅᑎᓪᓗᒋᑦ ᑲᓇᑕᓕᒫᒥ ᐃᓄᑐᐃᓐᓇᓂᒃ ᕿᕕᑎᑦᓯᑌᓕᓂᕐᒧᑦ ᓯᕗᓂᓕᐅᕈᑎᖏᑦ

ᐊᑐᕐᓱᒋᑦ ᓱᓕᓂᕃᕗᒍᑦ ᑲᓇᑕᒥ ᓵᖕᖓᒋᐊᖃᖃᑦᑕᓂᐊᕐᑕᑎᓐᓂᒃ ᐅᓪᓗᒥ ᐱᓇᓱᐊᖃᑎᖃᕐᓗᑕᓗ ᐱᒻᒪᕆᓐᓂᒃ ᓵᖕᖓᒋᐊᓕᑦᑎᓂᒃ ᓵᖕᖓᓯᒍᑎᒋᓂᐊᕐᑕᑎᓐᓂᒃ.

ᐃᓄᑐᐃᓐᓇᐅᓱᑕ ᐃᓗᕐᖁᓯᕗᑦ, ᐃᓄᖁᑎᕗᑦ ᐃᓅᑦᔪᓯᕗᓪᓗ ᑖᒃᑯᓄᖓ ᐊᑑᑎᒋᐊᖃᓪᓚᕆᓐᓂᐊᒪᑕ.

7. ᐃᓱᓕᓂᖓ

